
Jeremi

1Nan liv sa a, nou jwenn sa Jeremi, pitit gason Ilkija a, te
di ak sal' te fe. Li te yonn nan prét ki te rete lavil Anatot,
nan posyon té branch fanmi Benjamen an. 2Lé Seye a te
pale ak Jeremi an, Jozyas, pitit gason Amon an, t'ap mache
sou trézan depi li te wa peyi Jida. 3 Apre sa, Seye a pale
ave I' anko. Le sa a, se Jojakim, pitit gason Jozyas la, ki
te wa nan peyi Jida. Anpil fwa menm apre sa, Seye a pale
avek Jeremi, rive sou onzyém lanne réy wa Sedesyas, pitit
gason Jozyas la, jouk senkyem mwa nan lanne sa a, lé yo
depote moun lavil Jerizalem yo. 4 Seyé a pale ave m', li di
m' konsa: 5-Mwen te konnen ou anvan menm mwen te
ba ou lavi nan vant manman ou. Mwen te mete ou apa
pou mwen anvan menm ou te fet. Mwen te chwazi ou pou
ou te yon pwofet pou nasyon yo. ¢ Mwen reponn li: -Aal
Seye Bondye sel met! Se timoun mwen ye. Mwen pa konn
pale. 7Men, Seye a di mwen: -Pa di se timoun ou ye. Ou
gen pou ou ale bo kot tout moun m'ap voye ou. W'a di
yo tou sa m'a ba ou 10d di yo. 8 Ou pa bezwen pe pesonn.
Paske m'ap kanpe la aveé ou pou m' pwoteje ou. Se mwen
menm Seye a ki di ou sa. ° Apre sa, Seye a lonje men 1',
li manyen bouch mwen. Epi li di m": -Men mwen mete
pawol mwen nan bouch ou. 10Jodi a, m'ap ba ou otorite
sou peép yo ak sou gouvénman yo, pou ou derasinen, pou
ou koupe, pou ou kraze, pou ou demoli, pou ou bati, pou
ou plante. 11 Seye a pale avée m', li di m' anko: -Kisa ou
we la a, Jeremi? Mwen reponn li: -Mwen we yon branch
zanmann, 121¢ sa a, Seye a di: -Se sa menm! Mwen menm,
m'ap veye pou sa m' di a rive vre. 13 Apre sa, Seye a pale
ave m' yon lot fwa anko, li di m': -Kisa ou we la a? Mwen

reponn li: -Mwen we yon chodye dlo k'ap bouyi sou yon
dife. Vape dlo cho a ap desann soti nan no. 14Leé sa a Seye
afe m' konnen: -Yon gwo male pral soti nan no, I'ap tonbe
sou tout moun ki rete nan peyi a. 15 Paske m'ap rele tout
ras moun ki rete nan peyi sou bo no yo pou yo vini. Se
mwen menm Seye a ki di sa. Y'a vini, y'a mete fotey wa yo
devan potay lavil Jerizalem. Y'ap fé wonn miray ranpa '
yo, y'ap atake tout lavil nan peyi Jida yo. 1 M'a pini moun
nan peyi a jan m' te di I' la, paske yo te fé sa ki mal. Yo
vire do ban mwen, y' al boule lansan pou lot bondye. Yo
fe zidol, lefini yo fe sevis pou yo. 17 Men ou menm, Jeremi,
mete gason sou ou! Leve non! Di yo tou sa mwen ba ou
10d di. Ou pa bezwen peé yo. Si ou pé yo, m'ap fé ou pi pe
yo lé w'a devan yo. 18]Jodi a m'ap ba ou fos pou kenbe tet
ak tout moun nan peyi Jida a, ak wa l' yo, ak chef li yo, ak
pret li yo, ak tout rés pép la. W'ap tankou yon lavil ak gwo
miray ranpa, tankou yon poto fe, tankou yon miray féet an
kwiv. 12 Yo tout pral leve deéye ou. Men, yo p'ap ka fé ou
anyen. Paske m'ap kanpe la ave ou pou m' delivre ou. Se
mwen menm, Seye sel Met la, ki di sa.

2

1 Seye a pale avé m', li di m' konsa: 2-Ale non. Men
mesaj ou pral bay nan zorey tout moun lavil Jerizalem.
Men sa Seye a di: Mwen chonje jan ou te ye nan tan
lontan, jan ou t'ap mouri pou mwen le ou te jenn, jan ou
te renmen m' 1& nou te fék marye. Ou te swiv mwen nan
dezeé a, kote anyen pa pouse. 3 Le sa a, moun Izrayel yo
te yon pep ki t'ap viv apa pou mwen ase, tankou premye
rekot jaden yo mete apa pou mwen. Male te tonbe sou
tout moun ki te manyen yo paske se ave m' yo te annafe.
Se mwen menm, Seye a, ki di sa. Nou menm, moun fanmi
Jakob yo, nou menm tout moun branch fanmi pep Izrayel

la, koute mesaj Seye a! 5 Men sa Seye a voye di nou: -
Kisa mwen te fé zanset nou yo ki mal kifé yo te vire do
ban mwen? Yo pran mache déye yon bann zidol ki pa vo
anyen. Yo menm tou, yo vin pa vo anyen. ¢ Yo pa chonje
reve mande kote Seye a, li menm ki te fe nou moute soti
nan peyi Lejip la, li menm ki te louvri chemen pou nou
nan deze a, nan yon peyi te sek, plen twou, yon peyi san
dlo, plen danje, kote moun pa rete, kote moun pa menm
pase. 7 Mwen fé nou antre nan yon peyi kote ki gen bel
jaden pou nou te ka manje tout bon rekot ak tout 16t bon
bagay li yo. Men, l& nou rive ladan I', nou pa respekte peyi
a. Nou fe peyi mwen te ban nou an tounen yon peyi ki
ban m' degoutans. 8 Pret yo pa janm mande kote Seye a?
Yo menm mwen te fe konnen 10d mwen yo, yo pa konnen
m' anko. Chef yo trayi m'. Pwofeét yo pale nan non Baal.
Y'ap kouri deye zidol ki pa ka fe anyen pou yo. ° Se konsa,
mwen menm Seye a, mwen pral plede ak nou anko. Se
mwen menm, Seye a, ki di sa. Mwen pral plede ak pitit
pitit nou yo. 10 Ale bo soley kouche, rive jouk sou zile Chip.
Voye moun nan peyi Keda, bo soley leve. N'a we sa k'ap
pase isit la pa janm rive 10t kote anvan sa. 11 Lot nasyon
yo pa janm chanje bondye yo, malgre se pa t' bondye tout
bon yo te ye. Men, pép mwen an te pito zidol ki pa ka fe
anyen pou yo pase mwen menm, Bondye ki te fé bel bagay
pou yo a. 12 Se pou syel la pantan l¢ li tande sa! Se pou I'
tranble. Se pou l' rete sezi! Se mwen menm Seye a ki di
sa. 13 Paske pep mwen an fé de kalite peche: Yo vire do

ban mwen, mwen menm sous dlo fre a. Y' ale fé rezévwa
pou dlo. Rezevwa yo tou fann, yo pa ka kenbe dlo. 4 Se pa

esklav moun pep Izrayel yo ye. Ni yo pa fét nan esklavaj.
Poukisa atd lenmi ap bwote yo ale konsa? 15 Y'ap gwonde
sou li tankou lyon, y'ap rele byen fo. Yo fe peyi a tounen
yon savann. Yo mete dife nan tout lavil li yo. Pa rete yon

moun ladan yo. 1 Ata moun Menmfis yo ak moun Tapanes
yo ap kale tet yo. 17 Se nou menm ki chache sa, paske nou
vire do bay Seye a, Bondye nou an, antan li t'ap moutre
nou chemen pou nou pran an. 8 Koulye a, kisa nou kwe
n'a jwenn lé nou pran chemen Lejip pou n al bwe dlo nan
larivye Nil? Kisa ou kwe n'a jwenn lé nou pran chemen
Lasiri pou n al bwe dlo nan larivye Lefrat? 19 Se mal nou
fe a k'ap tounen yon fwet pou nou! Se vire nou vire do
ban mwen an k'ap kondannen nou! Se pou nou konnen
jan sa pa dous, jan sa pa bon pou nou vire do ban mwen,
Seye a, Bondye nou an, pou nou sispann gen krentif pou
mwen. Se mwen menm, Seye ki gen tout pouvwa a, ki
di sa. 20 Izrayel, gen lontan depi ou pa rekonét otorite
m' anko! W'ap manje kod, w'ap di: Mwen p'ap sevi Seye
a. Lefini, sou tout ti mon anba tout gwo pyebwa ou nan
dezod, w'ap fe sevis pou lot bondye. 21 Mwen te plante ou
tankou yon pye rezen kalite, ki soti nan bon semans. Men
koulye a, gade jan ou chanje: Ou tounen yon vye pye rezen
mawon. M' pa konnen kote ou soti. 220u te met lave ko ou
ak gwo savon, ou te met fwote ko ou ak potas, m'ap toujou
we kras malpwopte ou yo sou ou. Se mwen menm Seye a,
Bondye a, ki di sa. 23Ki jan ou fé ka di ou nan kondisyon
pou fé sévis pou mwen, ou pa janm kouri déye Baal yo?
Gade tout vye makakri w'ap fé nan fon an! Rekonet sa ou
fé a non! Ou tankou yon jenn fenmel chamo ki lage nan
bwa, w'ap kouri adwat agoch. 24 Ou tankou yon fenmel
bourik mawon nan savann. Lé li an chale, 1'ap pran sant

van an. Le li bezwen kwaze, ki moun ki ka kenbe 1'? Mal
yo pa bezwen bat ko yo pou yo jwenn li. Depi se mwa li,

y'ap jwenn li. 251zrayel, manye sispann! W'ap plede fatige
janm ou yo! Goj ou ap fin chech! Men w'ap di: Non! M'
pa kab fé anyen pou sal Mwen renmen bondye 16t nasyon
yo. Fok m' al deye yo. 26 Menm jan yon vole wont le yo

bare 1', se konsa moun pep Izrayel yo pral wont, ni wa yo,
ni chef yo, ni pret yo, ni pwofet yo! 27 Yo rele pyebwa yo
papa! Yo rele woch yo manman m' ki fe m'l Wi, yo pito
vire ban m' do, pase pou yo tounen vin jwenn mwen. Men,
depi yo nan traka, y'ap rele: -Seye, leve non! Vin delivre
nou! 28 Men, nou menm moun Jida yo, kote bondye nou
te fé pou nou yo? Le nou nan traka, se yo ki pou leve vin
delivre nou, si yo kapab! Moun Jida, nou gen yon bondye
nan chak lavil nou yo! 29 Poukisa n'ap plede ave m' konsa?
Nou tout nou kenbe tét ave m'. Se mwen menm, Seye a,
ki di sa! 30 Mwen te pini pitit nou yo, men sa pa t' sévi
anyen. Nou pa t' dako pou m' te korije nou! Tankou lyon
ki fin weé mo, nou rale nepe nou yo, nou touye pwofét nou
yo. 31 (Nou menm k'ap viv koulye a, koute byen sa Seye a
ap di a.) Pep Izrayel, eske mwen te tankou yon deze pou
nou, tankou yon kote ki fenwa anpil? Poukisa atd pou nou
di: -Nou granmoun tét nou, nou p'ap janm tounen vin
jwenn ou anko! 32 Eske yon jenn fi ka bliye bijou li yo?
Eske yon lamarye ka bliye rad nos li? Men, pép mwen an
bliye m', m' pa ka konte depi kilé. 33 Ou konnen byen sa
pou ou fe le w'ap kouri deéye gason. Le konsa, nanpwen
krim ou p'ap fé. 34Rad ou yo tache ak san pov ansanm
ak san inonsan, moun ou pa t' bare ap fé anyen ki mal.
Malgre tou sa, 35 w'ap plede di ou pa anto. Seye a pa fache
ave ou anko. Men, mwen menm Seye a, mwen pral pini ou
paske ou refize rekonet ou te fé sa ou pa t' dwe fe. 36 Gade
jan w'ap avili tet ou, 1é w'ap kouri déye bondye lot nasyon
yo! W'ap pran wont nan men peyi Lejip menm jan sa te
rive ou avek peyi Lasiri. 37 W'a vire do ou kite peyi Lejip.
Avek men ou, w'a bouche figi ou telman w'a wont. Mwen
menm, Seye a, mwen voye moun ou fé konfyans yo jete.
Yo p'ap ka fé anyen pou ou.



Jeremi 3:1 6 Jeremi 3:9

3

1 Seye a di anko: -Leé yon nonm divose ak madanm li, si
apre madanm lan fin kite ave I', li al fé afé ak yon lot gason,
éske premye nonm lan ap tounen ak madanm lan anko?
Eske si sa ta rive fét se p'ap yon gwo bagay derespektan ki
t'ap rive nan peyi a? Konsa tou, nou menm pep Izrayel,
nou te tankou yon fanm ki te gen anpil nonm pou jan nou
te kouri fé sévis pou yon bann 1ot bondye. Epi koulye a
nou ta renmen tounen vin jwenn mwen? Se mwen menm
Seye a ki di sa. 2Leve je nou, gade tet mon yo! Eske gen
yonn ladan yo kote nou pa t' aji tankou yon fanm k'ap fe
jennes? Nou rete chita sou tout bo chemen ap veye gason,
tankou arab k'ap veye moun nan dezé a pou piye yo. Nou
avili tout peyi a ak lenkondite nou ansanm ak mechanste
nou yo. 3 Se poutet sa pa t' gen lapli. Lapli prentan yo
pa vini. Men, je nou chech tankou jennés, nou pa janm
wont. 4Koulye a menm, n'ap vin di m': O wi, se mwen
ki papa nou, nou te toujou renmen m' depi lé nou te piti.
5 Nou konnen mwen p'ap ret fache pou tout tan, mwen
p'ap kenbe nou nan ke m'. Pép Izrayel, se sa nou te toujou
di. Epi apre sa, nou lage ko nou pi red nan fé sa ki mal.
6Yon ot fwa Seye a pale ave m' anko. Le sa a, se Jozyas ki
te wa nan peyi Izrayel. Seye a di m' konsa: -Ou we sa peyi
Izrayel la f&? L'ap twonpe m'. li ale sou tout gwo mon yo,
anba tout kalite gwo pyebwa, tankou yon jennés ak nonm
liyo, I'ap fe sevis pou lot bondye. ”Mwen t'ap di nanké m":
le I'a fin fé tout bagay sa yo, l'a tounen vin jwenn mwen.
Men, li pa tounen. Jida, sé I' la ki pa t' kenbe pawol li ave
m', we sa. 8Li we mwen te divose ak Izrayel, mwen te voye
1" al lakay li paske li te vire do ban mwen, paske li te lage
ko I' nan fe jenneés sou mwen. Men, Jida, sé Izrayel la ki
pa t' kenbe pawol li ave m', pa t' pe. Li menm tou, li al
lage ko I' nan jennés. °Li pa t' wont. Li avili tout peyi a

avek lenkondite li. li al fe sevis pou woch ak pyebwa. 10Le
li fin fé tou sa, Jida, se Izrayel la ki pa t' kenbe pawol li
ave m', li tounen vin jwenn mwen. Men, se te pawol nan
bouch. Se mwen menm, Seye a, ki di sa. 11 Apre sa, Seye
a di konsa: -Izrayel te vire do ban mwen, men li te pi bon
pase Jida ki te chita la ap twonpe m'. 12 Ale nan no, w'a di
moun peyi Izrayel yo pou mwen: Nou menm moun peyi
Izrayel ki te vire do ban mwen, tounen vin jwenn mwen.
Mwen gen ke sansib, mwen p'ap fache sou nou. Mwen
p'ap fache sou nou pou tout tan. Se mwen menm, Seye
a, ki di sa. 13 Selman, se pou nou rekonet sa nou fe a pa
bon. Nou pa t' kenbe pawol nou ave m', Seye a, Bondye
nou an! Nou t' al toupatou, anba tout kalite pyebwa, pou
fe sevis pou bondye 1ot nasyon yo. Nou pa t' koute m' le
mwen t'ap pale nou. Se mwen menm Seye aki disa. *Nou
menm ki vire do ban mwen, tounen vin jwenn mwen. Se
mwen menm Seye a ki di sa. Paske, se mwen menm ki
met nou. Mwen pral pran yon moun nan chak lavil nou
yo, de moun nan chak branch fanmi, m'ap mennen nou
tounen sou mon Siyon an. 5> M'ap ban nou chef k'ap fe
tou sa m' vle yo fé. Y'a gen konesans ak bon konprann
pou gouveénen nou. 16 Apre sa, lé m'a fé n' peple nan peyi
a, moun p'ap pale sou Bwat Kontra Seye a anko. Lide yo
p'ap souli, y'ap bliye I' nét. Yo p'ap menm we sili pala. Yo
p'ap fé yon lot. 17 Le sa a, y'a rele Jerizaléem Fotey Seye a.
Lefini tout nasyon yo va vin sanble la pou fé sévis pou Seye
a. Y'a sispann swiv move lide ki t'ap fé yo kenbe tet ak
mwen an. 8Le sa a, moun peyiJida yo va mete tét ansanm
ak moun peyi Izrayel yo anko. Ansanm y'a soti kite peyi
nan nod a pou yo vin nan peyi mwen te bay zanset yo pou
rele yo pa yo a. 19 Seye a te di anko: -Jan m' ta renmen
asepte ou pou pitit mwen! Mwen ta ba ou yon peyi ki plen
bel bagay, peyi ki pi bel pase tout 10t peyi sou late, peyi ki



Jeremi 3:20 8 Jeremi 4:4

t'ap rele ou pa ou. Mwen t'ap di nan ke m' yo pral rele
m' papa. Yo p'ap janm vire do ban mwen anko. 20 Men,
tankou yon fanm k'ap twonpe mari I', nou menm, moun
peyi Izrayel yo, nou twonpe m'. Se mwen menm Seye a ki
di sa. 21 Yo tande yon sel rél sou tét mon yo: Se pep Izrayel
la k'ap kriye, k'ap rele. Paske yo fin pedi tet yo, yo bliye
Seye a, Bondye yo a. 22 Tounen vin jwenn mwen non, nou
tout ki te vire do bay Bondye. M'a geri nou, m'a fé nou
kenbe pawol nou yo. Nou di: Men nou! Nou tounen vin
jwenn ou. Wi, se ou menm Seye a ki Bondye nou! 23 Se
pou gremesi nou t'ap fé tout bri sa yo sou tet mon yo. Yo
pa ka fe anyen pou nou. Wi, se Seye a, Bondye nou an, sel
ki ka sove pep Izrayel la. 24 Men, depi nou te tou piti, zidol
k'ap fé nou wont la fin manje denye sa zansét nou yo te
kite pou nou: bef, kabrit ak mouton, pitit gason ak pitit
fi. 25 Se pou nou bese tét nou jouk ate telman nou wont.
Wont la twop pou nou! Li kouvri nou nét! Wi, ni nou ni
zanset nou yo, depi nou tou piti rive jouk jodi a, n'ap fé sa
ki mal devan Seye a, Bondye nou an. Nou pa koute Seye a,
Bondye nou an, pou nou fe sa l' mande nou fe.

4

1 Men sa Seye a di anko: -Nou menm pep Izrayel, si
nou vle chanje vre, se tounen pou nou tounen vin jwenn
mwen. Si nou wete vye zidol nou yo devan je m', si nou
sispann lage ko nou nan raje, 2 si nou pran non mwen,
non mwen menm Bondye vivan an, pou fé séman, si nou
pa bay manti, si nou pa fé lenjistis, si nou fé sa ki dwat,
lé sa a, tout nasyon yo va mande m' pou beni yo, y'a fe
lwanj mwen. 3 Men sa Seye a di moun peyi Jida yo ak
moun lavil Jerizalem yo: Fé bwa nef. Pa plante nan pikan.
4Nou menm ki pote mak kontra m' lan nan ko nou, kenbe
kontra nou fé avé m' lan. Louvri ke nou ban mwen, nou

menm moun peyi Jida ak moun Jerizalém. Si nou pa fe
sa, m'ap fe kole. Tankou yon dife, m'ap boule nou, poutet
tout move bagay nou fé yo. Le sa a, pesonn p'ap ka sove
nou anba men m'. >Mache pale tout moun nan peyiJida a.
Fé moun Jerizalém yo konn sa. Avéti yo! Konen twonpet
nan tout peyi a. Rele byen fo. Di yo pou yo sanble, pou
yo kouri ale nan lavil ki gen ranpa yo. ¢Ba yo direksyon
mon Siyon an! Kouri al kache! Pa mize sou wout! Mwen
menm, Seye a, m' ap fe yon malé soti nan no. Li pral fe
gwo dega. 7 Tankou yon lyon ki soti nan kachet li anba
raje, moun ki pral detwi nasyon yo derape. Li kite lakay
li, I'ap vin devaste peyi Jida a. L'ap boule lavil peyi Jida
yo, li p'ap kite yon moun ladan yo. 8 Se poutet sa, mete
rad sak sou nou! Kriye! Plenn so nou! Paske se pa ti move
Seye a move, li p'ap fé pa nou! 9 Seye a di konsa: -Jou sa a,
wa a ansanm ak chef li yo ap pedi kouraj. Pret yo pral sezi,
pwofet yo p'ap konn sa pou yo di. 10Le sa a, mwen di: Aaa!
Seye, Bondye! Ou twonpe moun lavil Jerizalém yo nét. Ou
te di yo yo pa t'ap gen pwoblém menm, epi se yon nepe
ou voye pou touye yo. 11 Yon jou ap vini. Le sa a, y'a di
pep lavil Jerizalem lan: Men yon van byen cho k'ap soufle
soti nan deze a. L'ap desann sou moun pép Jida yo. Se pa
yon ti van pou vannen, ni pou netwaye grenn. 2 Men se
yon gwo van m'ap fé soti laba a. Koulye a se mwen menm,
Seye a, ki pral ba yo santans yo. 13 Gade! Men lenmi yo ap
vini tankou nwaj nan syél la. Cha lage yo tankou yon van
siklon. Chwal yo pi rapid pase malfini. Zafé nou pa bon!
Y'ap fini ak nou! *Moun Jerizalém, lave mechanste ki nan
ke nou pou nou ka sove. Kilé n'a sispann fe move lide nan
tet nou? 15 Depi lavil Dann y'ap bay nouvel la. Depi sou
mon Efrayim lan y'ap anonse malé a. 16 Y'ap aveti tout
nasyon yo. Y'ap fe lavil Jerizalem konnen sa k'ap rive I'.
Lénmi ap soti nan yon peyi byen lwen. Y'ap rele byen f0,

y'ap kouri sou lavil Jida yo. 17 Yo pral sénen lavil Jerizalem
tankou moun k'ap veye jaden, paske moun li yo te refize
obeyi Seye a. Se Seye amenm ki di sa. 18Jida, se lenkondite
ou ak move lajisman ou ki lakoz tou sa. Se mechanste ou
ki fé sa rive ou. Sa pa dous menm! Li frape ou nan ke.
19 Ayl Vant mwen! Vant mwen! Tout anndan m' ap fé m'
mal! Ké mwen ap bat byen fo. M' pa ka pa pale. Mwen
tande twonpet lage a ansanm ak rel moun k'ap atake yo.
20Y'ap anonse male sou male! Y'ap fini ak tout peyia. Nou
rete konsa, nou we yo kraze tout tant nou yo. Yo demoli
tout kay andeyo nou yo. 21 Kile m'a we bout batay la? Kile
m'a sispann tande twonpeét lage a? 22 Seye a di konsa: Pep
mwen an sot! Yo pa konnen m'l Se yon bann timoun,
lespri yo bouche! Yo pa konprann anyen! Yo fo nan fe
sa ki mal ase. Yo pa konn fé sa ki byen. 23 Mwen gade te
a: Pa yon pyebwa! Anyen menm! Mwen gade syel la: Pa
yon tilimye! 24 Mwen gade mon yo, yo t'ap tranble! Mwen
gade ti bit yo, yo t'ap balanse adwat agoch! 25 Mwen gade,
m' pa we yon moun. Tout zwazo yo met deyo. 26 Bel jaden
yo tounen deze. Tout lavil yo boule rate. Se travay Seye a,
paske Seye a move anpil. 27 Men sa Seye a di: Se pou tout
te a tounen dezé. Men, mwen p'ap fin detwi |' nét. 28 Te
anan lapenn. Syél la tou nwa. Seye a pale, li p'ap tounen
sou sa li di. Li fin pran desizyon I', li p'ap chanje lide. 29Le
yo tande bri kavalye yo ak mesye k'ap tire flech yo, tout
moun nan lavil la pran kouri. Gen ki kouri al kache nan
bwa. Gen ki kouri moute nan woch yo. Tout lavil yo san
moun ladan yo. Pa gen yon moun ki rete la anko. 30 Ou
menm, lavil Jerizalém, ou fini! Kisa ou ka f&é? W'ap mete
bel rad wouj sou ou? W'ap mete tout bijou ou yo? W'ap
pentire po je ou? Ou met fé ou bel, sa p'ap sévi ou anyen.
Se meprize moun ki te renmen ou yo ap meprize ou! Yo
soti pou yo touye ou. 3! Mwen tande yon rel, tankou rel

fanm ki gen tranche, rel fanm k'ap fe premye pitit li. Se
rel moun lavil Jerizalem yo k'ap chache pran souf. Y'ap
lonje men yo. Y'ap rele: -Anmwe! Nou pa kapab anko!
Men y'ap fin touye nou.

5

1 Mache toupatou nan lavil Jerizalem. Louvri je nou!
Gade sa k'ap fet! Chache sou tout plas piblik yo! Eske nou
jwenn yon nonm, yon sel k'ap fe sa ki dwat, ki p'ap chache
twonpe Bondye? Si nou jwenn yonn, m'ap padonnen tout
lavil la. 2 Yo te met pran non m' pou fé séman, se pou
twonpe moun. 3 Seye, mwen konnen se moun ki p'ap
twonpe ou w'ap chache! Ou frape yo, sa pa fé yo anyen.
Ou kraze yo, yo derefize aprann. Tet yo di kou woch. Yo
derefize tounen vin jwenn ou! 4 Mwen di nan ke m": Se
yon bann tét mare ki pa konprann anyen, yo fin fou! Yo
pa konnen ni sa Seyeé a mande yo fe, ni sa Bondye yo a
vle yo fe. 5 Mwen pral jwenn granneg yo, m'a pale ak yo.
Seten, yo menm yo konnen ni sa Seyé a mande yo fe, ni
sa Bondye yo a vle yo fé. Men, pa gen yonn ladan yo ki
rekoneét otorite Bondye anko. Yo tout ap fé sa yo pito. ¢Se
poutet sa lyon ki nan rakbwa ap devore yo. Chen mawon
ki nan savann ap dechépiye yo. Leyopa ap anvayi lavil yo.
Si yon moun mete tet deyo, y'ap depatcha li. Paske yo
fe anpil peche. Se tout tan y'ap twonpe Bondye! 7 Nan
kondisyon sa a, ki jan pou m' ta padonnen moun lavil
Jerizaléem yo? Yo vire do ban mwen. Y'ap pran non yon
bondye ki pa Bondye tout bon pou fé séman. Mwen te ba
yo tou sa yo bezwen. Men, yo lage ko yo nan fé adilte.
Y'ap goumen konsa pou yo antre kay jennes. 8 Yo tankou
poulen chwal byen gra ki cho déye jiman. Y'ap plede kouri
deyeé madanm fre parey yo. ° Atd, pou m' pa ta pini yo
pou sa? Pou m' pa ta pran revanj mwen sou yon nasyon

konsa? Se mwen menm Seye a ki di sa 10 Se pou moun
eskalade miray yo. Se pou moun devaste jaden yo. Men,
yo pa bezwen fini nét ak yo. Se pou yo rache branch yo
met ate, paske se pa pou mwen yo ye. 11 Ni moun Izrayel
yo, ni moun Jida yo trayi m' net. Se mwen menm Seye
a ki di sa. 12 Wi, yo nye Seye a. Y'ap plede di: Seye a pa
egziste! Pa gen male ki pou rive nou. P'ap gen lage. P'ap
kras gen grangou! 13 Pwofet yo p'ap di anyen la a. Se pa
Bondye k'ap pale nan bouch yo. Maleé yo we a, se sou yo
pou I' tonbe. 14 Se poutét sa, men sa Seye a, Bondye ki
gen tout pouvwa a, di m'": -Jeremi, poutét sa yo di a, m'ap
fe pawol mwen mete nan bouch ou tounen yon dife. Yo
menm, y'ap tankou fachin. Dife a pral boule yo net. 15>Men
sa Seye a di anko: -Nou menm, pep Izrayel, Seye a pral fe
yon nasyon soti byen lwen vin atake nou, yon nasyon ki fo,
yon nasyon ki la depi lontan, yon nasyon ki pale yon lang
nou pa konnen, yon nasyon nou p'ap konprann sa y'ap
di. 16 solda k'ap tire flech yo se vanyan gason yo ye, y'ap
touye moun san gad deye. 17 Y'ap devore tout rekot ak
tout manje nou yo. Y'ap touye ni pitit gason, ni pitit fi nou
yo. Y'ap koupe tet bef, tet kabrit ak tet mouton nou yo.
Y'ap koupe dénye pye rezen ak dénye pye fig frans nou yo
met ate. Y'ap kraze dénye lavil ak ranpa nou te kwe ki ta
ka pwoteje nou yo. Y'ap vini atake nou ak nepe. 18 Men sa
Seye a di anko: -Men, menm lé sa a, mwen p'ap detwi pép
mwen an nét. 1°Le y'a mande poukisa Seye a, Bondye yo a,
ap fe yo sibi tou sa, w'a di yo: Menm jan yo te vire do ban
mwen pou y' al sevi bondye moun 16t nasyon yo isit nan
pwop peyi yo a, konsa tou, nou pral sévi moun 1ot nasyon
yo nan yon peyi ki pa pou nou. 20 Seye a di anko: -Men sa
pou ou di moun fanmi Jakob yo. Men sa pou ou fé moun
Jida yo konnen. Di yo konsa: 21 Louvri zorey nou byen pou
nou tande, bann egare san konprann! Nou gen je, men

nou pa ka we. Nou gen zorey, men nou pa ka tande. 22 Se
Seye a k'ap pale ak nou: Poukisa nou pa gen krentif pou
mwen? Se mwen menm ki mete sab pou sévi limit pou
lanme a, yon limit k'ap la pou tout tan, yon limit li p'ap
ka janm depase. Lanm lanme yo met move, yo p'ap ka fe
anyen. Lanme a te met gwonde, li p'ap ka janm depase 1".
23 Men pep la gen tet di, yo pa vle koute. Yo vire do ban
mwen, y' al kite m'". 24 Sa pa janm vin nan lide yo pou yo di:
Annou gen krentif pou Seye a, Bondye nou an, li menm ki
voye lapli lé pou n' gen lapli, ki ban nou sezon rekot nou
chak lanne. 2> Se mechanste nou ki boulvese tout bagay sa
yo. Se peche nou yo ki fe nou pa jwenn tout bon bagay sa
yo. 26 Gen yon bann mechan k'ap viv nan mitan pep mwen
an. Y'ap veye konsa tankou moun k'ap tann kabann pou
zwezo. Yo mete pelen pou pran moun. 27 Menm jan chase
yo plen kaloj yo ak zwezo, konsa tou, yo plen kay yo ak
sa yo volo. Se sa ki fe yo granneg, yo rich konsa. 28 Yo
gra, po figi yo klere ak gres. Yo pa gen limit nan fe sa ki
mal. Pou yo ka rive, yo kraze tout moun anba pye yo, ata
timoun san papa. Yo pa defann koz malere. 29 Ato, pou m'
pa ta pini yo pou sa? Pou m' pa ta pran revanj mwen sou
yon nasyon konsa? Se mwen menm, Seye a, ki di sa. 30 Sa
k'ap pase nan peyi a, se bagay pou moun mete men nan
tet, bagay pou fé moun pe. 3! Annik manti ase pwofet yo
ap bay. Prét yo menm, se poch yo ase yo konnen. Pép la
menm renmen |' konsa. Men, kisa y'a fé lé tou sa va fini?

6

1 Nou menm moun branch fanmi Benjamen yo, kouri al
kache! Chape ko nou soti lavil Jerizalem. Konen twonpet
lavil Tekoa. Limen yon dife lavil Bet Achirém pou bay siyal
la. Yon gwo male, yon maleé sék k'ap soti nan no pandye
sou tet nou. 20u menm lavil Jerizalém, atout ou bel la,

atout tout moun renmen ou lan, yo pral detwi ou. 3 Wa
yo ap moute vin sénen lavil la ak lame yo. Yo pral moute
tant yo fé wonn li, chak moun bo pa yo. 4 Yo di tout moun
Bondye bay lod atake lavil Jerizalém: Leve non! Ann al
atake ' gwo midi. Men, apre sa yo di: Gade male ki rive
nou non! Soléy gen tan ap kouche. Konmanse féenwa.
5Leve non! Ann al atake I' gwo lannwit. Nou pral detwi
tout gwo bel kay li yo. © Men sa Seye ki gen tout pouvwa a
di wa yo: -Koupe bwa, bwote te, fée gwo bit nan pye miray
lavil Jerizalem. M'ap regle lavil la, paske nan tout lavil
la se gwo k'ap peze piti. 7 Menm jan dlo dous toujou ap
souse nan yon pi, se konsa nan lavil la mechanste ap souse
toupatou: Se britalite ak piyay mwen tande y'ap fe. Se
moun k'ap soufri, moun ki anba kou ase mwen we devan
jem'. 8 Aal Jerizalem, se pou sa sevi ou leson, si ou pa vle
m' lage ou, si ou pa vle mwen fé ou tounen yon deze, yon
kote pesonn pa rete. °Men sa Seye ki gen tout pouvwa a
dim'anko: -Yo pral ranmase denye moun ki rete nan peyi
Izrayel la, menm jan yo ranmase dénye grap rezen le rekot
fini. Y'ap pase men pran yo tout, tankou moun k'ap pase
men nan branch rezen pou rekolte rezen. 10 Mwen di: -Ki
moun ki pral koute m'1é m'a pale, 1é m'a bay avetisman sa
yo? Zorey yo bouche. Yo refize tande sa m'ap di. Yo pran
pawol Bondye a pou yon jouman. Yo pa vle tande. 11 Kole
Seye a ap bouyi nan ké m' tou, m' pa ka kenbe anko. Lé sa
a, Seye a di m": -Al pase kole m' sou timoun ki nan lari yo,
sou gwoup jenn gason ki reyini yo. Y'ap pase men pran
tout moun, fanm kou gason. Ata vye granmoun ki fin viv
yo p'ap chape. 12Y'ap pran kay yo ansanm ak jaden yo ak
madanm yo bay 1ot moun. Mwen pral pini moun ki rete
nan peyi a. Se mwen menm Seye a ki di sa. 13 Yo tout,
gran kou piti, ap fé akrek deye lajan. Ni pret yo ni pwofet
yo, yo tout ap twonpe pép la pou fe lajan. 14 Yo pa pran

male ki rive pép mwen an pou anyen. Y'ap plede di: Tout
bagay ap mache byen, pa gen danje. Epi manti! Anyen
p'ap mache. 15 0u kwe yo ta wont pou bagay led yo fe yo!
Non, yo pa wont menm. Yo pa konn sa ki rele wont. Se
poutet sa, y'ap tonbe menm jan tout 10t yo te tonbe a.
Le m'a regle ak yo, se va bout yo. Se mwen menm Seye
a ki di sa. 16 Men sa Seye a di anko: -Rete non sou kous
nou! Gade byen! Mande kote ansyen chemen yo te pase.
Mande kote bon wout la ye. Pran I'. Le sa a n'a viv ak ke
poze. Men yo di: Non, nou p'ap fé sal 17 Apre sa, Seye a
chwazi faksyonné pou veye pou yo, pou di yo: Atansyon,
tande jan y'ap konen twonpet la pou aveéti nou. Men, yo
di: Non, nou p'ap tande. 18 Se poutet sa, Seye a di anko:
-Nou menm, moun lot nasyon yo, koute! Nou menm ki
sanble la a, vin tande sa ki pral rive pep mwen an. 1°Ou
menm late, koute. Mwen pral fe male tonbe sou pep sa
a. Se yo ki chache 1' ak vye lide yo gen nan tet yo. Yo
pa vle koute sa m'ap di yo, yo pa okipe lalwa mwen ba yo
a. 20Ki mele m' ak lansan y' al chache nan peyi Saba, ak
plant santi bon ki soti nan peyi byen lwen! Zannimo n'ap
ofri pou boule pou mwen yo pa fé m' plezi menm. Bet
n'ap touye pou mwen yo pa di m' anyen. 2! Se poutet sa,
men sa m'ap di nou: M'ap mete antrav sou chemen nou.
N'ap bite. Papa pral mouri ansanm ak pitit gason yo. Tout
zanmi yo, tout vwazinaj yo pral mouri tou. 22 Men sa Seye
a di anko: -Moun ap soti nan yon peyi bo nan no. Yon gwo
pep byen lwen ap pare pou fe lage. 23 Yo pran banza yo ak
frenn yo. Yo mechan anpil. Se yon bann san manman.
Le yo sou chwal yo, y'ap fé bri tankou lanme lé I' move.
Yo pare lame yo pou yo vin fe lage kont lavil Jerizalem,
sou mon Siyon an. 24 Moun lavil Jerizalém yo ap di: -Nou
pran nouvel la. De bra nou kase, ke nou sere. N'ap soufri
tankou yon fanm ki gen tranche. 25Piga pesonn soti al nan

jaden. Piga pesonn al mache sou granchemen yo, paske
lenmi nou yo gen zam nan men yo. Kote moun pase yo
pe. 26 Seye a pale ak pep li a, li di I': -Mete rad sak sou
nou. Woule ko nou nan sann dife. Se pou nou gen lapenn
tankou si nou te pedi sél pitit gason nou te genyen. Se pou
nou plenn ak de ran dlo nan je nou. Paske moun k'ap vin
detwi nou an ap atake nou san avéti. 27 Ou menm Jeremi,
mwen mete ou la pou sonde pép mwen an, pou veye sa pep
laap fe, pou ouwe salivo. 28 Se yon bann move moun ki pa
soti pou yo chanje. Y'ap mache pale moun mal. Tét yo di
tankou woch ak fe. Se yon bann lwijanboje. 29 Y'ap vante
dife a byen fo nan foj la. Dife a fe tout plon yo disparet.
Men, pou pép mwen an, ou te meét fonn yo sou fonn, kras
yo p'ap soti, move grenn yo p'ap disparet. 30 Yo rele yo
vye lajan san vale, paske mwen menm Seye a, mwen voye
yo jete.

7

1 Seye a pale ak Jeremi, li di I' konsa: 2-Al kanpe devan
gwo potay kay Bondye a. Pale byen fo, epi di: Nou tout
moun peyi Jida k'ap vini pase nan potay sa a pou n' al fe
sevis pou Seye a, koute sa Seye a voye di nou. 3 Men sa
Seye ki gen tout pouvwa a, Bondye pep Izrayel la, di: Se
pou nou chanje jan n'ap viv lal Manye sispann fe sa n'ap
fé a pou m' ka kite nou viv isit la. 4 Nou pa bezwen kwe
pawol manti y'ap plede repete yo: Sa se gwo kay Seye a!
Sa se gwo kay Seye a! Sa se gwo kay Seye al Anyen p'ap
rive nou la. 5 Se pou nou chanje jan n'ap viv la. Sispann fe
san'ap fé al Rann tout moun jistis san patipri. ® Pa pwofite
sou moun 10t nasyon yo, sou timoun ki san papa yo, sou
fanm ki pedi mari yo. Sispann fé san moun inonsan koule
nan peyi a. Pa kouri deye 1ot bondye yo. Se va pou male
nou. 7 Le sa a, m'a kite nou viv isit la, nan peyi mwen te

bay zanset nou yo pou tout tan tout tan. 8 Men, nou chita
ap kwe yon bann pawol manti ki p'ap sévi nou anyen.
9 Kouman nou ta vle sa? N'ap volo, n'ap touye moun, n'ap
fe adilte, n'ap fé seman pou bay manti, n'ap fé ofrann pou
yo boule pou Baal, n'ap kouri fé sévis pou yon bann lot
bondye nou pa t' janm konnen anvan. 10 Lefini, n'ap vin
kanpe devan m' nan kay yo mete apa pou mwen an, n'ap
plede di: Nou sove! Epi nou donnen pi réd nan fé bagay
mwen pa vle we? 11 Sanble nou pran kay yo mete apa pou
mwen an fe yon kachet pou volo? Se sa mwen we n'ap
fe. Se mwen menm Seye a ki di sa. 12 Moute Silo, ale we
kote yo te mete apa pou mwen an, premye kote mwen te
chwazi pou m' te rete nan mitan nou an. Ale we sam' te
fe 1' poutet mechanste pep Izrayel mwen sa a. 13 Koulye a
menm, gade tou sa nou fé. Se Seye a menm ki di sa. Se pa
ti kras pale mwen pale nou, nou derefize koute m'. Se pati
kras rele mwen rele nou, nou pa reponn. 4 Enben! Sa m'
te fe Silo a, se sa mwen pral fé kay yo mete apa pou mwen
an, kay nou kwe ki ka sove nou an, ak peyi mwen te bay
zanset nou yo ansanm ak nou an. 15 M'ap wete nou devan
je m', menm jan mwen te voye tout fré nou yo, tout moun
branch fanmi Efrayim yo, jete byen lwen. 16 Seye a di anko:
-Jeremi monche, ou pa bezwen lapriye nan pye m' pou pép
sa a. Ou pa bezwen rele, ni ou pa bezwen lapriye pou yo.
Pa vin plede koz yo bo kote m'. Paske mwen p'ap koute ou.
170u pa we sa y'ap fé nan lavil peyiJida yo, ak nan lari lavil
Jerizalem? 18 Timoun yo ap ranmase bwa. Mesye yo ap
limen dife. Medam yo ap bat farin pou fe gato pou Larenn
syella. Y'ap ofri diven vide ate pou lot bondye. Y'ap fe tou
sa pou yo fée m' lapenn. 1 Men, se pa mwen y'ap fé mal. Se
Seye a menm ki di sa. Se pwop tet yo menm y'ap fé mal, se
tet yo y'ap fe wont. 20 Se poutet sa, men sa mwen menm,
Seye ki gen tout pouvwa a, mwen di: Mwen pral pase gwo

kolé m' ni sou Tanp lan, ni sou moun, ni sou bét, ni sou
pyebwa, ni sou rekot yo. Kolé mwen pral tankou yon dife
pesonn p'ap ka tenyen. 21 Men sa Seye ki gen tout pouvwa
a, Bondye pép Izrayel la, di anko: -Pran tout vyann nou te
konn ofri pou boule nan dife, mete yo sou vyann bet nou
touye yo. Leéfini, manje tout. 22Lé mwen t'ap fe zanset
nou yo soti peyi Lejip, mwen pa t' ba yo ankenn 1od sou
bet pou yo te boule nan dife pou mwen, ni sou bét pou yo
te touye pou mwen. 23 Sel bagay mwen te mande yo, se
pou yo te koute m' lé m'ap pale ak yo. Konsa m'a toujou
Bondye yo. Yo menm y'a pép mwen. Mwen te di pou yo te
swiv chemen mwen t'ap mete devan yo, pou tout bagay
te ka mache byen pou yo. 24 Men, yo pa t' vle koute m',
yo te bouche zorey yo. Yo fé sa ki nan lide yo, yo fe tet
di. Pase yo vin pi bon, yo vin pi mal. 25 Depi jou zanseét
nou yo te soti kite peyi Lejip rive jodi a, mwen toujou voye
sevité m' yo, pwofet yo, pou pale ak nou. 26 Men, pesonn
pa koute yo, tout moun bouche zorey yo. Nou feé tet di,
nou fé pi mal pase zanset nou yo. 27 Se poutét sa, Jeremi,
ou pral di yo tou sa, men yo p'ap koute ou. W'ap rele yo,
men yo p'ap reponn. 2 W'a di yo: se yon nasyon ki pa
koute sa Seye a ap di yo yo ye. Malgre Bondye pini yo, yo
pa chanje. Pesonn pa kenbe pawdl yo ak li. Yo pa pale
sou sa menm anko. 29 Nou menm moun lavil Jerizalem,
koupe tout cheve nan tét nou voye jete. Moute sou tét
mon yo, pou nou chante plenn s nou, paske Seye a pa vle
we moun ki fé ' fache. Li vire do ba yo, li voye yo jete.
30 Moun peyi Jida yo fe sa ki mal devan je m'. Se Seye a
menm ki di sa: Yo pran zidol yo, yo enstale yo nan kay yo
te mete apa pou mwen an. Konsa, li pa nan kondisyon pou
sevim' anko. 31 Nan Fon Benninon an, yo bati yon lotel yo
rele Tofét pou yo ka boule pitit gason ak pitit fi yo nan
dife sou li. Sa se bagay mwen p'ap mande yo fe, bagay ki

pa janm vin nan lide m' pou m' mande yo fe. 32 Se poutet
sa, men sa mwen menm Seye a, mwen di: Yon lé yo p'ap

rele kote sa a Tofét, osinon Fon Benninon, men Fon Masak:
Se la y'a antere moun, paske p'ap gen plas lot kote anko

pou antere yo. 33Kadav moun yo va sévi manje pou zwazo
nan syel ak bet nan bwa. P'ap gen pesonn pou pouse beét
yo ale. 34 Peyi a pral tounen yon deze. Nan lavil peyi Jida
yo ak nan lari lavil Jerizalém, ou p'ap tande yon moun ap
pran plezi ', ou p'ap tande yon moun ap ri. p'ap menm
gen fét pou moun marye yo. Se mwen menm k'ap fe tou
sa rive.

1 Men sa Seye a di anko: -Lé sa a, yo pral detere zosman
wa Jida yo, zosman chef li yo, zosman pret yo, zosman
pwofet yo, zosman tout moun ki te rete lavil Jerizalem yo.
2Yo pral kite yo até a konsa devan soley la, devan lalin
lan, devan zetwal yo ki nan syel la, paske se bagay sa yo
moun sa yo te renmen, se sa yo t'ap sevi, se sa yo t'ap
swiv. Se sa yo t' al mande sa pou yo fé. Se pou yo yo t'ap
fé sevis. Pesonn p'ap ranmase zosman yo pou antere yo.
Y'a tounen fimye ate a. 3 Nan move ras sa a, gen yon ti
rés moun ki va chape. Mwen pral gaye yo yon bann kote
sou lateé pou yo rete. Le sa a, y'a regret yo pa t' mouri
pito. Se Seye a ki gen tout pouvwa a menm ki di sa. ¢ W'a
di yo pou mwen men pawol ki soti nan bouch Seye a: Le
yon moun tonbe, éske li pa leve anko? Lé yon moun pedi
chemen 1', eske li pa tounen kote 1' soti a? > Poukisa ato,
nou menm pep lavil Jerizalem, nou vire do ban mwen, epi
nou pa vle chanje? Nou kenbe pye zidol nou yo la tot. Nou
derefize tounen vin jwenn mwen. ¢ M' pare zorey mwen
poum' tande tout san'ap di: Men, pawol ki soti nan bouch
nou pa laverite. Pa gen yonn nan nou ki gen lapenn pou
mechanste n'ap fé yo. Pa gen yonn ki di: Kisa m'ap fe la

a konsa? Tankou yon chwal k'ap kouri pou al nan lage, yo
pa tande yo pa we, yo lage ko yo pi fon nan mechanste
yo. 7 Ata zwezo yo rele sigoy yo konnen le pou yo tounen
lakay yo. Menm toutrel, ziwondel ak valet, yo konnen le
pou yo vwayaje tounen. Men, nou menm pep mwen an,
nou pa konnen regleman mwen ban nou pou nou swiv yo.
8 Ki jan nou ka fé di nou gen bon konprann, lalwa Seye
a avek nou? Men direkte lalwa yo, se yon bann malonét.
Avek bel pawdl yo, yo fe I' di sa li pa di. ®Nou fe moun ki
gen bon konprann yo wont. Yo kraponnen, yo kite moun
pran tét yo. Yo voye pawol Seye a jete. Kote bon konprann
yo koulye a? 10 Se poutet sa m'ap pran madanm yo bay
10t moun. M'ap pran jaden yo bay moun k'ap anvayi peyi
yo a. Paske yo tout, gran kou piti, ap fé akrek deye lajan.
Ni pwofét yo, ni pret yo, yo tout ap twonpe pép la pou fe
lajan. 11 Yo pa pran male ki rive peép mwen an pou anyen.
Y'ap plede di: Tout bagay ap mache byen! Pa gen danje!
Epi, manti! Anyen p'ap mache. 120u kwe yo ta wont pou
bagay led yo fé yo? Bichi! Yo pa wont menm. Yo pa konn
sa ki rele wont. Se poutet sa, yo pral tonbe menm jan lot
yo te tonbe a. Le m'a pini yo, se va bout yo. Se Seye a ki
di sa. 13 Mwen te soti pou m' te ranmase pep mwen an
tankou moun k'ap ranmase rekot li. Men, yo te tankou
pye rezen san yon rezen ladan 1', tankou pye fig frans san
yon fig frans ladan 1'. Se poutet sa m' kite etranje pran
peyi a nan men yo. 14 Pép la menm ap di: -Poukisa nou

rete bra kwaze konsa? Annou sanble! Ann kouri ale nan
lavil ki gen ranpa yo! Se la pou nou mouri. Paske Seye a,

Bondye nou an, kondannen nou pou n' mouri. Li ban nou
pwazon pou n' bwe, paske nou antd devan li. 15 Nou t'ap
tann li ban nou ke poze ak lasante. Men anyen pa mache.
Nou t'ap tann li vin geri nou, men se pe l'ap fe nou pe.
16 Lenmi deja rive nan zon lavil Dann lan. Nou tande souf

chwal yo. Tout te a ap tranble le chwal yo ap ranni. Lenmi
an ap vini, 1'ap detwi peyi a ansanm ak tou sa ki ladan
I'. L'ap kraze lavil yo ansanm ak tout moun ki ladan yo.
17 Seye a di anko: -Men m'ap lage sépan deye nou, move
sepan nou p'ap ka chame. Y'ap mode nou. 18 Anyen pa
ka soulaje lapenn mwen! Ke m' ap fann! 19 Koute jan pep
mwen an ap rele mande sekou toupatou nan peyia. Gen le
Seye a pa sou mon Siyon an anko? Gen leé wa Siyon an pa
la anko? Seye a reponn: -Poukisa nou fé m' fache konsa?
N'ap sevi zidol, n'ap fe sevis pou bondye 16t nasyon yo ki
pa vo anyen. 20 Pep la ap rele: -Sezon chale a fini. Sezon
rekot la pase. Nou pa sove jouk koulye a! 21 Ke m' ap fann
le m' we jan y'ap kraze pép mwen an. M' pa we sa poum'
fe anko! M' dekouraje nét. 22 Pa gen renmed pou yo nan
peyi Galarad? Pa gen dokte anko laba a? Poukisa ato pep
mwen an pa ka jwenn lasante?

9

1 Jan mwen ta renmen we tet mwen tounen yon sous
dlo, de je m' yo tounen de fontenn k'ap bay dlo, pou m'
kriye lajounen kou lannwit, pou moun yo touye nan pep
mwen an! ZJan mwen ta renmen jwenn yon ti kote pou
m' rete nan mitan deze a, pou m' manye kite pep mwen
an, pou m' al byen lwen yo. Yo yonn pa kenbe pawol yo
ak Bondye. Se yon bann tret yo ye. 3 Yo toujou pare pou
bay manti. Se metye yo sa. Se sa ki penmét yo rive vin
chef nan peyi a. Y'ap fé dezaksyon sou dezaksyon. Yo
pa konnen m' anko. Se Seyé a menm ki di sa. 4 Se pou
tout moun veye ko yo ak zanmi yo. Pesonn pa ka fe fre
yo konfyans. Paske tout freé vle pase devan pwop fre yo.
Tout moun ap bay zanmi yo kout lang. 5 Yo tout ap woule
zanmi yo. Pesonn pa di laverite. Y'ap file lang yo pou
bay manti. Y'ap touye tét yo nan fé mechanste. ©Y'ap

fe britalite sou britalite. Y'ap twonpe moun yonn deye
1ot. Yo derefize rekonet mwen. Se Seye a menm ki di
sa. 7 Se poutet sa, men sa Seye ki gen tout pouvwa a di:
-Mwen pral pase yo nan dife pou m' netwaye yo tankou
yo fel' pou 10. Mwen pral sonde yo. Pép mwen an feé twop
mechanste. Pou jan yo fe mechanste, se sa m' bliye m'
p'ap fé yo. & Lang yo tankou ponya wouye. Se manti ase
ki nan bouch yo. Leé y'ap pale ak zanmi yo, se bel pawol
ase ki nan bouch yo. Men nan ke yo, se pelen y'ap pare
pou yo. 2 Atd pou m' pa ta pini yo pou tout bagay sa
yo? At0 pou m' pa ta pran revanj mwen sou yon nasyon
konsa? Se Seye a menm ki di sa. 1 Mwen di: -Mwen pral
kriye, mwen pral plenn pou mon yo, mwen pral plenn
sO patiraj bet yo. Paske yo fin boule. Pesonn pa pase la
anko. Ou pa tande bri yon bet ladan yo. Depi zwezo k'ap
vole nan syel la jouk bét nan bwa, tout met deyo, y' ale.
11 M'ap fe lavil Jerizalem tounen yon pil mazi kote chat
mawon rete. M'ap fé tout lavil peyi Jida yo tounen deze
san pesonn ladan yo. 12 Mwen mande ki moun gen lespri
ase pou konprann sa k'ap rive la a? Ki moun Seye a te
esplike bagay sa yo? Se pou I' fé moun konnen poukisa
peyi a fini konsa, poukisa li boule tankou deze a, poukisa
pa gen pesonn ladan I' anko. 13 Seye a reponn mwen: -
Sa rive konsa paske pep mwen an pa kenbe tou sa mwen
te moutre yo. Yo pa koute m'. Yo pa fé sa m' te di yo fe.
14 Yo fé tet di pi red, yo rete ap sevi zidol Baal zanseét yo
te fé yo konnen an. 15 Se pouteét sa, men sa mwen menm,
Seye ki gen tout pouvwa a, Bondye pep Izrayel la, m' di:
Mwen pral ba yo zéb anme pou yo manje, mwen pral ba
yo dlo anpwazonnen pou yo bwe. ¢ Mwen pral gaye yo
nan mitan yon bann nasyon ni yo menm ni zanset yo pa t'
janm konnen. Mwen pral voye lénmi fé yo lage jouk mwen
fin touye yo neét. 17 Men sa Seye a di anko: -Kalkile sou sa



Jeremi 9:18 23 Jeremi 10:2

ki gen pou rive a! Rele medam yo pou yo vin kenbe rel la
pou nou! Voye chache sa ki konn rele yo! Fé yo vini! 18 Pep
la di: Di yo fe vit vin plenn s6 nou! Annou kriye, annou fe
je nou kouri dlo! 1° Tande rel moun yo sou mon Siyon an.
-Woy! Woy! Gade jan nou fini! Ala wont nou wont! Se pou
nou kite peyi nou an! Yo kraze tout kay nou yo. 20 Mwen
di: -Nou menm medam, koute sa Seye a ap di. Louvri
zorey nou pou nou tande pawol k'ap soti nan bouch li.
Moutre pitit fi nou yo jan pou yo plenn. Y'a moutre zanmi
fi yo jan pou yo rele. 2! Lanmo ap pase nan fennet yo.
L'ap antre nan gwo bel kay nou yo. Li pase men 1' pran
timoun nan lari, ak jenn gason sou plas mache yo. 22 Seye
a di: -Kadav yo gaye toupatou, tankou fimye yo simen nan
jaden, tankou grap diri moun k'ap ranmase rekot yo kite
até. Pa gen pesonn pou ranmase yo. 23 Piga moun ki gen
lespri yo fé grandize deske yo gen bon konprann, ni moun
ki vanyan yo déske yo vanyan, ni moun rich yo déske yo
rich. 24 Men si yon moun vle fé grandize, 1'a fé grandize
deske li konnen m', deske li konprann mwen. Paske mwen
gen bon ke, Mwen fe sa ki dwat ak sa ki korek sou late. Se
bagay sa yo ki fé m' plezi. Se mwen Seye a ki di sa. 25 Seye
a di anko: -Yon jou pral rive kote mwen pral regle moun
ki pote mak kontra m' lan sou ko yo, men ki pa konnen m'
nan ke yo: 26 moun peyi Lejip yo, moun peyiJida yo, moun
peyi Edon yo, moun peyi Amon yo, moun peyi Moab yo,
moun ki koupe cheve yo kout epi ki rete nan deze a. Yo
yonn pa kenbe kontra m' lan. Wi, ni moun peyi sa yo ni
moun pep Izrayel yo, yo yonn pa kenbe kontra m' lan.

10

1 Men, koute sa Seye a di sou nou, nou menm moun pep
Izrayel yo. 2Li di konsa: -Piga nou swiv 16t nasyon yo.
Nou pa bezwen pedi tét nou lé nou we siy nan syel la. Se

moun 16t nasyon yo ki pou pe le konsa. 3 Relijyon moun
sa yo pa vo anyen. Yo koupe yon pyebwa nan rakbwa, yo
fé yon bos atizan travay li ak sizo. 4 Yo dekore 1" ak ajan,
ak 10. Yo pran mato ak klou yo kloure I' pou fe 1' kanpe
pou ' pa tonbe. 5 Bondye sa yo kanpe tankou piket nan
jaden konkonm. Yo pa ka pale. Se pote pou yo pote yo,
paske yo pa ka mache. Nou pa bezwen pe yo, yo pa ka fe
anyen ni an byen ni an mal. ¢ Seye, pa gen tankou ou! Ou
gen pouvwa. Yo respekte ou pou sa ou fe. 7 Ou se wa tout
nasyon. Ki moun ki pa ta gen krentif pou ou! Nan tout
moun lespri ki sou late, nan tout chef yo, pa gen tankou
ou! 8Yo tout se yon bann egare san konprann. Kisa zidol
bwa yo ka moutre yo pase sa? 9 Ajan an, se nan peyi Tasis li
soti an fey plat. Lo a soti nan peyi Oufaz. Tou sa se travay
bos atizan ak bos fojon. Yo pran twal violet ak twal wouj
pou fe rad mete sou zidol yo. Sa tou, se atizan ki fé yo ak
men. 10 Men ou menm Seye, ou se Bondye tout bon an,
Bondye vivan an, Wa ki la pou tout tan an. Lé ou ankole,
tout late pran tranble, nasyon yo pa ka sipote. 1! Nou
menm, moun pep Izrayel yo, n'a di moun lot nasyon yo
konsa: Tout bondye sa yo ki pa t' fé syel la ak late a pral
disparet sou late, yo yonn p'ap rete anba syel la. 12 Seye
a te fe late ak fos pouvwa li. Li kreye denye bagay ak bon
konprann li. Avek entelijans li, li louvri syel la anwo late.
13 Li pase lod, epi dlo ki anwo syel la pran gwonde. Li fe
gwo nwaj yo moute soti toupatou. Li fé zekle yo klere pou
fe lapli vini. Li fe van yo soti kote li te sere yo. 14 Le konsa
tout moun rete egare, yo pa konprann anyen. Moun k'ap
fe zidol yo wont sa yo fé a, paske bondye yo feé yo se fo
bondye yo ye, yo pa gen lavi nan yo. 15 Yo pa vo anyen.
Yo bon pou pase nan betiz. Y'ap disparet le Seye a ap vin
regle ak yo. ¢ Men, Bondye Jakob la pa tankou yo. Se li
menm ki fé tout bagay. Li chwazi pep Izrayel la pou rele I'

pal'. Seye ki gen tout pouvwa a, se konsa yo rele I'. 17 Nou
menm moun lavil Jerizalém, lénmi sénen nou toupatou.
Ranmase paket nou! 18 Men sa Seye a di nou: Fwa sa a
mwen pral mete nou deyd nan peyi a. M'ap bare chemen
nou pou nou yonn pa chape. ° Moun Jerizalem yo rele:
-Ki male sa a pou nou! Nou pran! Pa gen anyen ki ka
sove nou! Nou te kwe se yon malé nou ta ka sipote. 20 Yo
ravaje tout tant nou yo. Yo koupe tout kod ki te kenbe yo.
Nou pedi tout pitit nou yo, yo pote yo ale. Pa gen pesonn
pou mete tant nou yo kanpe anko, pesonn pou moute rido
nou yo. 2 Mwen reponn: -Chef nou yo fin pedi tét yo. Yo
pa mande Bondye konsey. Se pouteét sa yo pa t' kapab fe
anyen. Yo kite pép la andebandad. 22 Koute non! Nouvel
la ap kouri vini! Gen yon gwo mouvman nan peyi bo no a.
Lame |' yo pral fe lavil peyi Jida yo tounen mazi, kote bet
nan bwa rete. 23 Seye, mwen konnen pesonn pa met tet
yo, pesonn pa ka kontwole kote yo prale. 24Korije pép ou
a, Seye. Men, pa peze ' twop! Pa fe kole sou li, paske w'a
fini ave 1'. 25 Mete ou ankole sou nasyon ki pa konnen ou
yo, sou pep ki p'ap sévi ou yo. Paske se yo menm k'ap fin
touye pitit Jakob yo. Y'ap touye yo nét. Yo fin ravaje peyi
kote nou rete a.

11

1Seye a pale ak Jeremi, li di 1' konsa: 2-Koute kondisyon
nou te pase nan kontra a. W'a pale ak moun peyi Jida yo
ansanm ak moun ki rete lavil Jerizaléem yo. 3 W'a di yo
men sa Seye a, Bondye pep Izrayel la, di: Madichon pou
tout moun ki pa kenbe kondisyon ki nan kontra a. 4 Se
kontra sa a mwen te pase ak zansét nou yo lé mwen t'ap
fe yo soti kite peyi Lejip, peyi ki te tankou yon gwo dife
nan deye yo. Mwen te di yo: Se pou nou koute m', se pou
nou fé tou sa mwen ban nou 1od fé. Se konsa, n'a yon pep

ki rele m' pa m'. Mwen menm, m'a sel Bondye nou. 5Le
sa a m'a kenbe pwomes ak gwo seman mwen te fe bay
zanset nou yo, pou m' te ba yo yon bon peyi kote let ak
siwo myel ap koule tankou dlo. Se peyi sa a ki pa nou jodi
al Mwen reponn: -Se vre, Seye! ¢ Apre sa, Seye a di m'
anko: -Al repete tout pawol sa yo byen fo nan zoreéy moun
lavil peyi Jida yo, ak nan zoreéy moun nan tout lari lavil
Jerizalém. Di yo: Koute kondisyon ki nan kontra a. Fe tou
sa ki ladan I'. 7 Paske, depi lé mwen t'ap fe zanset nou yo
soti kite peyi Lejip jouk rive jodi a, mwen pa manke aveti
yo. Depi lé sa a m' deye yo, m'ap mande yo pou yo koute
sam' te di yo! 8 Men yo pa tande, zorey yo bouche. Mwen
te mande yo pou yo te fé tou sa mwen te ba yo lod fé nan
kontra a, men yo derefize. Se konsa mwen pini yo jan m'
te di yo sa nan kontra a. ° Apre sa, Seye a di m' konsa: -
Moun Jida ak moun lavil Jerizalem moute konplo sou do
mwen. 10Yo tonbe ankd nan menm peche ak zanset yo ki
te refize koute sa m' t'ap di yo. Yo menm tou, yo kouri
deye 1ot bondye pou fe sevis pou yo. Ni moun peyi Izrayel
yo, ni moun peyi Jida yo pa kenbe kontra mwen te pase ak
zanset yo a. 11 Enben! Se mwen menm Seye a k'ap pale:
Mwen pral voye yon maleé sou yo. Yo p'ap ka chape anba
I'. Y'a kriye nan pye m', mwen p'ap koute yo. 12Le sa a,
se pou moun peyi Jida yo ak moun ki rete lavil Jerizalem
yo al kriye nan pye bondye y'ap sevi yo. Se pa pou yo yo
te konn boule ofrann yo! Tanselman, bondye sa yo p'ap
ka sove yo lé malé a va rive sou yo. 13 Nou menm moun
peyi Jida, nou gen yon bondye pou chak lavil nan peyi a!
Nou menm moun lavil Jerizalem, mezi lari nou genyen se
mezi lotel nou bati pou boule ofrann pou Baal, zidol k'ap
fé nou wont la! 14 Ou menm, Jeremi, ou pa bezwen vin
plede pou moun sa yo. Ou pa bezwen plenyen pou yo, ni
ou pa bezwen lapriye pou yo. Paske y'a rele nan pye m'

le male a va rive sou yo, mwen p'ap tande yo. > Seye a di
anko: -Pép mwen renmen anpil la gen move lide deye tet
yo. Ki dwa yo genyen pou yo vin nan Tanp mwen an? Yo
gen lé konprann yo ka egzante maleé k'ap vin sou yo a avek
bel pwomes y'ap fe m' yo, yo ka chape anba I' avek vyann
anpil bet y'ap ofri pou mwen yo, apre sa pou y' al pran
plezi yo? 16 Yon le, mwen te rele yo: Bel pye oliv mwen an,
plen fey, chaje donn. Men, koulye a, m'ap vini ak yon bri
loraj, m'ap mete dife nan fey li yo, m'ap kase tout branch
li yo. 17 Se mwen menm Seye ki gen tout pouvwa a ki te
plante pep Izrayel la ansanm ak pep Jida a. Men koulye
a, mwen pran desizyon pou m' voye male sou yo. Se yo
menm ki chache 1' avek tou sa yo fe ki mal: Se yo ki fe
m' fache paske y' al boule ofrann pou Baal! 18 Seye a fe
m' konnen yo t'ap moute yon konplo sou do mwen. Li fe
m' we jan yo t'ap manniganse sou do m' pou yo pran m'.
19 Mwen menm, mwen te tankou yon ti mouton tou dou
yo t'ap mennen labatwa, mwen pa t' konnen se sou do m'
yo t'ap konplote konsa lé yo t'ap di: Annou koupe pyebwa
ki byen kanpe a. Ann disparet li sou laté pou pesonn pa
chonje I' anko. 20 Leé sa a, mwen lapriye, mwen di: -Seye
ki gen tout pouvwa a, ou se yon jij ki pa nan patipri. Ou
sonde tou sa ki nan ke ak nan lide moun. Mwen lage koz
mwen nan men ou. Fe m' we jan w'ap tire revanj ou sou
yo. 21 Mesye lavil Anatot yo te soti pou yo touye m'. Yo
di m' konsa: O wi, si ou louvri bouch ou pou pale nan
non Seye a anko, n'ap touye ou. 22 Enben, men sa Seye
ki gen tout pouvwa a di: M' pral regle ak yo! Jenn gason
yo pral mouri nan lage. Pitit gason ak pitit fi yo pral mouri
grangou. 23Le lé a va rive pou yo peye pou sa yo fé a, m'ap
voye yon sel malé sou moun lavil Anatot yo. Yo yonn p'ap
chape.

12

1 Ou menm Seye, ou pa nan patipri. Mwen pa ka nan
plede avé ou. Men, mwen ta renmen mande ou yon bagay
sou sa w'ap fé a. Poukisa zafé mechan yo mache byen
konsa? Poukisa tout moun maloneét yo aléz konsa? 20u
plante yo, yo pran rasin. Yo grandi, yo donnen. Non ou
toujou nan bouch yo! Men, nan ke yo, yo pa sou bo ou.
3 Men, ou menm Seye, ou konn ki moun mwen ye, ou we
sa m'ap fe, ou we jan m' renmen ou. Pote mechan yo ale
tankou mouton y'ap mennen labatwa! Kenbe yo la jouk
le a va rive pou yo touye yo! 4Kile n'a sispann we te a
sek? Kile n'a sispann we zeb nan jaden yo ap fennen?
Zannimo yo ap mouri, zwezo yo ap depafini. Tou sa, akoz
mechanste pép la k'ap plede di Bondye pa we sa n'ap fe.
5Seye a di: -Jeremi, si ou pedi souf lé w'ap kouri ak moun,
ki jan ou ka fé kouri ak chwal? Si ke ou pa poze lé tout
bagay ap mache byen, si se & peyi a pa an danje, ou gen ke
poze, kisa w'a fé le larivye Jouden ap desann? ¢ Ata fre ou
yo, pwop fanmi ou yo, ap trayi ou. Yo mete tet yo ansanm
ak 1ot moun sou do ou. Pa fe yo konfyans, menm le ou we
yo ap pale byen ave ou. 7 Sey¢ a di anko: -Mwen lage pep
Izrayel la, mwen voye pép mwen te chwazi a jete, mwen
lage pep mwen te renmen anpil la nan men lenmi yo. 8Pep
ki te rele m' pam' lan vire do ban mwen. Tankou yon lyon
nan gwo rakbwa, y'ap gwonde sou mwen. Se poutét sa
mwen pa vle we yo anko! °Pep ki te rele m' pa m' lan
tankou yon zwazo tout koule, malfini sénen I' toupatou.
Ale non! Sanble tout bét nan bwa. Fe yo vini pran pa
yo nan manje a! 10 Yon bann chéf 1ot nasyon ap sakaje
jaden rezen mwen an. Yo kraze jaden m' lan anba pye yo.
Yo fé beél peyi mwen an tounen yon deze kote moun pa
rete. 11 Yo fé I' tounen yon savann. Men, li la devan je
m'. Li fini, san anyen ladan I'. Tout peyi a tounen yon

deze, san pesonn pa di anyen. 12 Moun soti 1ot bo mon
ki nan deze a vin piye. Paske Seye a voye lage pou detwi
tout peyi a net. Pesonn pa ka viv ak ke poze. 13 Yo plante
ble, yo rekolte pikan. Yo travay di, sa pa rapote yo anyen.
Yo wont, rekot la pa bay anyen paske Seye a move anpil.
14 Seye a di anko: -Men sa Seye a di sou move vwazen pep
li a ki leve men yo sou peyi li te bay pep Izrayel la pou rele
I' pa1' la: Mwen pral rache yo soti nan peyi yo a, tankou
pyebwa y'ap derasinen. M'a wete moun peyi Jida yo nan
mitan yo. 15 Men, lé m'a fin rache yo, m'a gen pitye pou
yo. M'a fé yo tounen lakay yo, nan peyi yo. 16Sile sa a
yo aprann viv byen tankou pép mwen, si yo pran non m'
pou fé seman sa a: Nan non Seye ki vivan an!, menm jan
yo te moutre pep mwen an pou li fé séman nan non Baal,
enben, lé sa a yo menm tou, y'a fé pati pép mwen an, epi
zafé yo va mache byen. 17 Men, si yon nasyon pa koute
m', m'ap rache ', m'ap derasinen I', m'ap detwi li nét. Se
mwen menm Seye a ki di sa.

13

1 Seye a pale ave m', li di m' konsa: -Al achte yon
sentiwon lenn, mare 1' nan ren ou. Men, piga ou tranpe
I' nan dlo. 2 Se konsa m' achte yon sentiwon jan Seye a te
di m' lan. Mwen mare 1' nan ren mwen. 3 Apre sa, Seye a
pale ave m' anko, li di m' konsa: 4-Pran sentiwon lenn ou
te achte a, sa ki mare nan ren ou lan, ale bo larivye Lefrat
la. W'a kache I' nan yon fant woch. 5 Mwen leve vre, m'
ale bo larivye Lefrat la, mwen kache |' jan Seye a te ban
m' 10d la. ¢ Apre yon bon ti tan, Seye a di m' konsa: -Leve
non! Tounen bo larivye Lefrat la, al pran sentiwon mwen
te ba oulod kache a. 7 Se konsa, m' ale bo larivye Lefrat la,
mwen chache, mwen pran sentiwon an kote m' te kache I'
la. Men, li te gate, li pa t' vo anyen anko. 8¢ sa a, Seye a

pale ave m' anko, li di m' konsa: 2-Men ki jan mwen pral
kraze logeéy moun granpanpan peyi Jida yo, ak gwo logey
moun lavil Jerizalém yo. 10 Moun sa yo se move moun yo
ye. Yo refize koute m' [&é m' pale yo. Yo fe tet di, yo fe
tout vye lide ki vin nan tet yo. Y' al deye 1ot bondye, yo
fe sevis pou yo, yo adore yo. Se konsa y'ap tounen tankou
sentiwon lenn lan ki pa bon pou anyen anko. 11 Menm jan
moun mare sentiwon nan ren yo, se konsa mwen te vle
pou moun peyi Jida yo ansanm ak moun lavil Jerizalem yo
te mare ave m', pou yo te ka yon pép apa pou mwen, yon
non, yon lwanj, yon bél bagay pou mwen. Men yo pa koute
m'. Se Seye a menm ki di sa. 22W'a di yo pawoli sa a: Men
sa Seye a, Bondye pep Izrayel la, di: Potich diven fet pou
mete diven ladan I'. Y'a reponn ou: Men wi, tout potich
diven fet pou mete diven ladan 1'. Se bagay nou konnen.
13Le sa a w'a di yo: Men sa mwen menm Seye a, mwen
di: Mwen pral plen vant tout moun nan peyi a ak diven
jouk yo sou, depi wa a ki chita sou fotey David la, prét yo,
pwofét yo, jouk dénye moun ki rete lavil Jerizalem. 14 Apre
sa, m'ap frape yo yonn ak lot pou yo kraze, granmoun
kou timoun, tout ansanm. M'ap san pitye, mwen p'ap kite
yonn chape. Mwen p'ap pran priye, m'ap touye yo tout.
15 Nou menm pep Izrayel, Seye a ap pale, louvri zorey nou
pou nou tande! Pa fé gwo kolét! 16Fe lwanj Seye a, Bondye
nou an, anvan féenwa bare nou, pou pye nou pa al bite sou
mon yo lannwit la, anvan li fe limyé nou t'ap tann lan
tounen yon gwo fenwa, yon dekou ki fénwa kou lank. 17 Si
nou pa koute I', mwen pral kache ko m' yon kote pou m'
kriye, paske nou gen twop logey. Je m' pral koule dlo, yo
pral ponpe dlo, paske yo pral fe pep Seye a prizonye, yo
pral depote yo. 18Seye a di m' konsa: -Pale ak wa a ansanm
ak manman I'. Di yo desann soti sou fotey yo, paske bel
kouwon ki te sou tét yo a tonbe ate. 1° Yo senen tout lavil

ki nan sid peyi Jida a. Pesonn paka pase. Yo depote denye
moun peyi Jida yo. Yo pa kite yonn deyo. 20 Jerizalem,
leve je ou gade. Gade lénmi ou yo k'ap desann soti nan
no! Kote moun ki te sou kont ou yo, moun ki t'ap fé ou
mache tét byen wo a? 21 Kisa w'a di [é w'a weé moun ou te
kwe ki te zanmi ou yo leve deye ou pou yo vin chef sou ou
nan peyi ou? Ou pral nan lapenn tankou yon fanm ansent
ki gen tranche. 22 W'a mande tet ou: Poukisa tout bagay
sa yo ap rive ou? Se paske sa ou te fé a te grav anpil kife yo
mete ou toutouni, yo fé kadejak sou ou. 23 Moun po nwa
pa ka chanje koulé po yo. Leyopa pa ka wete takte nwa ki
sou ko li yo. Konsa tou, nou menm ki fin gen labitid fe sa
ki mal nou pa ka fe sa byen. 24 Mwen menm, Sey¢ a, mwen
pral gaye yo tankou pay van ap gaye nan savann. 25 Seye
a di: Men sa k'ap tann nou. Men sa mwen deside fé nou
paske nou te bliye m', nou t' al mete konfyans nou nan
fo bondye. 26 Se mwen menm menm ki pral leve rad nou
jouk sou tet nou, pou yo we nou toutouni. 27 Mwen te we
n'ap fe bagay mwen rayi. Tankou yon nonm marye k'ap
kouri deye madanm 16t moun, tankou poulen k'ap ranni
deye jiman, nou kouri deye 16t bondye, n'ap rele nan pye
yo. San ankenn wont, n'ap fé sévis pou yo sou tet ti mon
yo ak nan laplenn. Aa! moun lavil Jerizalem, nou fini vre!
Kile n'a sispann? Kilé n'a manye netwaye ke nou?

14

1 Seye a pale ak Jeremi sou zafe chechres la, li di l": 2-
Peyi Jida nan gwo lapenn, lavil li yo ap depafini. Tout
moun kouche ate ap plenn. Nan lavil Jerizalem moun ap
rele anmwe! 3 Grannég yo voye domestik yo al chache
dlo. Leé yo rive nan sitén yo, yo pa jwenn yon gout dlo.
Yo tounen ak veso yo vid. Yo wont, yo pa konn sa pou
yo di. Yo bouche figi yo. 4 Te a fann fann. Pa gen yon

gout lapli. Abitan pa konn sa pou yo fé. Se men nan tet.
5>Nan jaden, kabrit yo met ba, léfini, yo sove kite ti kabrit
yo, paske pa gen zéb pou yo manje. ¢ Bourik mawon yo
rete kanpe sou tet ti mon yo, y'ap pran fre tankou chen
mawon. Je yo bouke, yo pa we ladan yo, paske pa gen zeb
pou yo manje. 7 Pep la ap rele nan pye Bondye, y'ap di:
-Menm si sa nou fe a kont pou kondannen nou, ou menm,
Seye, fe kichoy pou sa ka sevi yon lwanj pou ou non! Paske
se pa ni de ni twa fwa nou vire do ba ou nan fé peche kont
ou. 8 0u se tout espwa pep Izrayel la! Se ou ki delivre
nou le male te pandye sou tet nou. Poukisa ou aji tankou
yon etranje, tankou yon vwayajé k'ap pase yon nwit ase
nan peyi nou an? 9 Poukisa w'ap fé tankou yon moun
ki dekontwole, tankou yon solda ki pa gen kouraj pou fe
anyen pou pesonn? Seye, nou séten ou la nan mitan nou.
Se pép ou nou ye. Tanpri, pa lage nou! 10 Men sa Seye
a di pep la: -Wi! Yo renmen al fe vakabon, yo pa ka ret
an plas. M' pa kontan ak yo. M'ap chonje tout mal yo fe,
m'ap pini yo pou tout peche yo fé. 11 Apre sa, Seye a di m'
konsa: -Pa vin mande m' pou m' fé anyen pou pep sa a.
12Yo te met fe jén, mwen p'ap tande rél yo. Yo te met ofri
bet pou boule pou mwen ansanm ak grenn jaden, se pa sa
k'ap fé m' kontan ak yo. Okontre, mwen pral fe yo mouri
nan lage, nan grangou ak anba maladi. 13Le sa a mwen di:
-Bondye ki gen tout pouvwa a, ou konnen jan pwofet yo
ap plede di peép la yo pa bezwen pe, p'ap gen lage, grangou
p'ap tonbe sou yo, paske ou te pwomet y'ap toujou viv ak
ke poze nan peyi a. 14 Men, Seye a reponn, li di m' konsa:
-Se pa vre sa pwofet yo ap di a. Yo pran non m' pou bay
manti! Se pa kras mwen menm ki voye yo. Mwen pa ba
yo ankenn 10d, mwen pa janm pale ak yo. Si yo fé vizyon,
se pa mwen ki ba yo I'. Si yo di yo konnen sa ki pral rive,
se manti. Se lide yo fé nan tet yo konsa pou twonpe pép

la, se sa ase yo ka louvri bouch yo di. 15 Se poutet sa, men
sa Seye a di li pral fe pwofet li pa t' janm voye yo men ki
pran non 1' pou di pép la p'ap gen lage ni grangou nan
peyi a: Se nan lage ak nan grangou tout pwofet sa yo pral
mouri! ¢ Moun yo t'ap bay mesaj sa yo pral fini menm
jan an tou. Yo pral mouri nan lage ak nan grangou, yo
menm, madanm yo, pitit gason ak pitit fi yo. Yo pral jete
kadav yo nan tout lari lavil Jerizalem. P'ap gen pesonn
pou antere yo. Se konsa m'ap fe yo peye mechanste yo.
17 Men sa w'a di yo anko: -Se pou je m' koule dlo san rete
lajounen kou lannwit, paske pep mwen an tankou yon tifi
ki pran gwo frakti, I'ap soufri red soufri. 18Le m' soti al
nan jaden, mwen we kadav moun yo touye nan lage. Le
m' antre nan lavil la, mwen wé moun ap mouri grangou!
Pwofét yo menm ansanm ak prét yo ap mache nan tout
peyi a, yo pa konn sa y'ap fe. 19 Seye, gen le ou voye pep
Jida a jete net? Eske ou rayi moun mon Siyon yo? Poukisa
ou frape nou konsa jouk nou paka geria? Nou t'ap tann ou
vin delivre nou, anyen pa rive. Nou t'ap tann ou vin geri
nou, ou fé nou peé pi réd. 20 Seye, nou rekonéet nou anto.
Nou rekonet zanset nou yo te fé sa ki mal. Wi, nou tout
nou antod devan ou. 2! Chonje ki moun ou ye, pa meprize
nou! Jerizalem, se la fotey pouvwa ou la chita. Pa avili
I'. Pa bliye pwomes ou yo. Pa kase kontra ou te fé ak nou
an. 22Zidol moun 16t nasyon yo pa vo anyen. Pa gen yonn
ladan yo ki ka voye lapli. Syel la pou kont pa I' pa ka bay
lapli. Se ou menm ki Seyé a, Bondye nou an! Se ou menm
ki tout espwa nou, paske se ou menm ki fé tout bagay sa
yo.

15

1 e saa, Seye adi m' konsa: -Menm si Moyiz ak Samyel
ta kanpe la pou plede avée m' pou yo, mwen pa t'ap gen

pitye pou pép sa a. Wete yo devan jem'. Fe yo ale. 2Le y'a
mande ou kote pou yo ale, w'a di yo: Men sa Seye a di: Sa
ki la pou mouri anba maladi pral mouri anba maladi! Sa
ki la pou mouri nan lage pral mouri nan lage! Sa ki la pou
mouri grangou pral mouri grangou! Sa ki la pou depote,
yo pral depote yo! 3 Mwen pral voye kat kalite malé sou yo.
Se mwen menm Seye a ki di sa: Nepe pou touye yo, chen
pou trennen yo pote ale, zwezo nan syel pou devore yo,
bet nan bwa pou fini ak yo. 4 M'ap fe tout nasyon sou late
sezi & y'a we sa ki rive yo poutet sa Manase, pitit gason
Ezekyas la, te fé nan lavil Jerizalem le li te wa nan peyi
Jida a. 5 Seye a di: -Ki moun ki va gen pitye pou nou, nou
menm moun lavil Jerizaléem? Ki moun ki va pran lapenn
pou nou? Ki moun ki va kite sa y'ap fé pou vin pran nouvel
nou? ©Se nou menm ki voye m' jete. Se Seye a menm

ki di sa. Se nou menm ki vire do ban mwen. Se konsa,
mwen leve men m' sou nou poum' detwi nou, paske mwen

bouke pran pasyans ak nou. 7 Nan tout ti bouk nan peyi
a, mwen mete nou nan laye pou vannen nou tankou pay.
Mwen detwi pép mwen an, mwen kite yo san pitit. Men,
yo pa kite move chemen yo t'ap swiv la. 8 Mwen fe gen plis
madanm ki pedi mari yo nan peyi a pase gen grenn sab bo
lanme. Mwen touye jenn gason nou yo ki te fek paret nan
lavi a. Mwen mete manman yo nan lapenn. M' rete konsa
m' ba yo ke sere ak ke sote. 9 Manman ki pedi set pitit la
tonbe san konesans. Souf li kout. Gwo midi, soley kouche
pou li. Li wont, li pa konn sa poul' fé anko. M'ap lage sa ki
vivan toujou nan nou yo nan men lénmi k'ap touye yo. Se
mwen menm Seye a ki di sa. 10 Ala yon male pou mwen!
O manman mwen, poukisa ou te f&é m'? Mwen nan kont,
mwen nan pale anpil ak tout moun nan peyi a. Mwen pa
prete moun lajan, mwen pa prete lajan nan men moun.
Malgre sa, tout moun ap ban m' madichon. 11 Seye, se pou

tout madichon yo rive m' vre si mwen pa sevi ou byen, si
mwen pat' plede ave ou pou tout lenmi m' yo, lé yo te nan
male, le yo te nan tou sak pa bon. 12Pesonn pa ka kraze
bout fe k'ap soti nan no a, fé ki melanje ak kwiv la. 13Seye a
dim"anko: -M'ap pran tout riches ak tout trezo pep mwen
an, m'ap lage yo nan piyay. Se konsa yo pral peye pou tout
peche yo te fe toupatou nan peyi a. 14 M'ap fé nou tounen
domestik lénmi nou yo nan yon peyi nou pa konnen, paske
nou fé m' fe kolé. Tankou yon dife m'ap boule nou. 15Leé sa
a mwen di: -Ou menm, Seye, ou konn tout bagay. Pa bliye
m' non! Vin pote m' sekou! Tire revanj pou mwen sou
moun k'ap pésekite m' yo! Pa al two dousman ak yo pou
yo pa gen tan touye m'. Chonje se poutet ou y'ap joure m'
konsa! ¢ Le ou pale avé m', mwen koute tou sa ou di m'.
Pawol ou yo, se tout plezi m'. Yo fé ke m' kontan, paske
yo mete m' apa pou ou, Seye, Bondye ki gen tout pouvwa
a. 17 Mwen pa peédi tan m' chita ak moun k'ap bay blag
pou m' pran plezi m' ak yo. Ou te pran m' anba ponyet
ou. M' mete ko m' sou kote, paske ou te fé m' fache menm
jan ave ou! 18 Poukisa m'ap soufri san rete konsa? Poukisa
kote m' blese a pa ka geri? M' pa ka jwenn renmed pou li.
Gen le ou soti pou ou woule m'? Ou tankou yon sous ki bay
dlole ' vle. 19 Men sa Seyé a reponn mwen: -Si ou tounen
vin jwenn mwen, m'ap resevwa ou, w'a kanpe devan m'
anko pou ou sevi m'. Si ou sispann pale anlé pou se bon
pawol k'ap soti nan bouch ou ase, m'a fé ou pale pou mwen
anko. Le sa a, se pep la ki va tounen vin jwenn ou. Ou p'ap
bezwen al deye yo. 20 M'ap fe ou kanpe devan moun sa yo
tankou yon miray fet an kwiv byen solid. Y'a goumen ave
ou, men yo p'ap ka fé ou anyen. M'ap kanpe la ave ou pou
m' pwoteje ou, pou m' delivre ou. Se mwen menm Seye a
ki di sa. 21 M'ap delivre ou anba men mechan yo, m'ap fe
ou soti anba ponyet lwijanboje yo.

16

1 Seye a pale avé m' anko, li di m' konsa: 2 -Pinga ou
marye pou ou pa gen ni pitit gason ni pitit fi yon kote
konsa. 3 Paske se mwen menm Seye a k'ap di ou sa ki
pral rive pitit gason ak pitit fi ki fet isit la, sa ki pral rive
manman ak papa k'ap fé pitit nan peyi a. 4+ Move maladi
pral touye yo. P'ap gen moun ni pou kriye pou yo ni pou
antere yo. Kadav yo va tounen fimye até a. Y'ap mouri
nan lage, y'ap mouri grangou. Kadav yo ap sevi manje
pou zwezo nan syel ak bet nan bwa. 5 Wi, men sa Seye
a di anko: -Pa antre nan kay kote ki gen lanmo. Pa kriye
pou pesonn! Pa moutre moun sa yo ou nan lapenn pou yo,
paske mwen p'ap kite yo ak ke poze anko. Se mwen Seye
a ki di sa. Mwen p'ap gen pitye pou yo anko. Mwen p'ap
fé byen pou yo anko. ¢ Tout moun nan peyi a pral mouri,
rich kou pov. Yo p'ap antere yo. Pesonn p'ap kriye pou yo.
Pesonn p'ap ni make ko yo ak kouto, ni koupe cheve nan
tet yo, pou moutre yo nan lapenn pou yo. 7 Pesonn p'ap
manje pen ak diven avek moun ki nan lapenn, avek moun
ki gen lanmo nan fanmi yo. Pesonn p'ap moutre yo nan
lapenn ak moun ki pedi papa yo osinon manman yo. & Pa
antre nan kay kote y'ap fe fét non plis. Pa chita sou tab
pou manje bwe ak yo. 9 Paske men sa mwen menm, Seye
a ki gen tout pouvwa a, Bondye pep Izrayel la, mwen di:
Nou tout k'ap viv isit la, m'ap fé nou we m'ap fe tout moun
sispann fe ke yo kontan, sispann fe fet 1& y'ap marye. 10Le
w'a di yo tou sa, y'a mande ou: Men, poukisa Seye a pran
desizyon pou li voye gwo maleé sa a sou nou? Kisa nou fe
ki mal? Ki krim nou fe ki pa fé Seyé a, Bondye nou an,
plezi? 11Le saa, w'areponn yo: -Men sa Seye a di: Se paske
zanset nou yo te vire do ban mwen, y' al déye 1ot Bondye.
Yo fe sévis pou yo, yo adore yo, yo vire do ban mwen. Yo
pa kenbe 16d mwen te ba yo. 12 Lefini, nou menm nou fe

pi mal pase yo. Nou tout ap fe tet di, n'ap swiv tout vye
lide ki pase nan tet nou, nou pa vle koute m'. 13 Se konsa,
m'ap mete nou dey0 nan peyi sa a, m'ap voye nou nan yon
peyi ni nou menm ni zanset nou yo pa t' janm konnen. Se
la nou pral sévi lot bondye lajounen kou lannwit. Mwen
p'ap fé pa nou anko. 14 Se konsa, men sa Seye a di: -Yon
jouvarive lé moun pep Izrayel yo p'ap di lé y'ap fe seman:
Se nan non Seye a ki vivan, li menm ki te fé nou soti kite
peyi Lejip. 15Le sa a, y'a di pito: Se nan non Seye a ki
vivan, li menm ki fé pep Izrayel la soti kite peyi nan no a
ak tout lot peyi kote li te gaye yo. Wi, m'ap mennen yo
tounen nan peyi mwen te bay zanset yo a. 16 Seye a di
anko: -Mwen voye chache anpil moun ki konn fé lapech
pou vin pran yo. Apre sa, m'ap voye chache kantite moun
ki konn fe lachas pou kouri déye yo sou tout mon, sou tout
ti mon, jouk nan twou woch. 17Je m' louvri sou tousa y'ap
fe. Anyen pa kache pou mwen. Yo met kache ko yo jan
yo vle, mwen we tou sa yo fe ki mal. 18 Pou konmanse,
m'ap fe yo peye doub pou tout peche yo, pou tou sa yo fe
ki mal, paske yo derespekte tout peyi m' lan ak vye zidol
yo ki tankou kadav santi. Yo plen peyi a ak fo bondye.
19 Seye, ou menm ki tout pwoteksyon mwen, ou menm ki

ban m' tout fos mwen, se bo kote ou mwen kouri 1é mwen
nan pwoblém. Moun lot nasyon yo va soti byen lwen, nan

dénye bout late pou yo vin nan pye ou. Y'a di: -Sa zanseét
nou yo te mouri kite pou nou yo pa bondye tout bon. Se
yon bann zidol ki pa vo anyen. 20 Eske moun ka fe bondye
pa yo? Zidol sa yo pa bondye tout bon. 2! Se konsa, fwa
sa a, mwen pral fé yo konprann. Fwa sa a, mwen pral fe
yo konnen fos ponyet mwen. Le sa a, y'a konnen se mwen
menm ki Bondye sel Mét la.

17

1 Seye a di: -Yo ekri peche moun Jida yo ak yon sizo an
fe. Li make nan ke nou ak yon pwent an dyaman. Li grave
sou kat kwen lotel nou yo, 2 pou pitit yo ka chonje tout
lotel yo ak tout poto repozwa yo plante bo pyebwa plen
féy sou tet mon yo. 3 Nou menm k'ap fe sevis sou mon
yo, nan mitan pyebwa yo, m'ap fé moun vin piye riches
nou yo ak trezd nou yo poutét peche nou te fé sou mon
yo toupatou nan peyi a. 4 Se nou menm anko ki pral bay
peyi mwen te ban nou an. M'ap fe nou tounen domestik
lénmi nou yo, nan yon peyi nou pa t' janm konnen paske
nou te fé m' fache. Kolé m' tankou yon dife ki p'ap janm
mouri. >Men sa Seye a di anko: -Madichon pou moun ki
vire do ban mwen pou mete konfyans yo nan moun parey
yo, pou konte sou sa moun ap fe pou yo. ¢Y'ap tankou yon
ti pyebwa nan deze k'ap pouse nan yon te sek, san dlo, nan
yon te sale kote pesonn pa rete. Yo p'ap janm we zafe yo
mache byen. 7 benediksyon pou moun ki mete konfyans
yo nan Seye a, wi, pou moun ki mete tout espwa yo nan
li. 8 L'ap tankou pyebwa yo plante bo larivye, k'ap plonje
rasin li nan dlo. Li pa pe anyen lé sezon chalé rive, paske
fey li yo ap toujou vét. Te met gen yon lanne chechres, sa
pa fé 1' anyen, 1'ap toujou donnen. °Pa gen anyen ki ka
twonpe moun pase sa ki nan ke 1ot moun. Pa gen renmed
pou sa. Ki moun ki ka rive konprann sa k'ap pase nan ke
lezom? 10 Mwen menm Seye a, mwen konnen tout lide
ki nan tet yo, mwen sonde santiman ki nan ke yo. M'ap
bay chak moun sa yo merite dapre jan yo mennen bak yo.
11 Moun k'ap fé mal pou yo ka rive rich, yo tankou zwezo
k'ap kouve ze yo pa t' ponn. Yo poko paret, y'ap pedi tou
sa yo te genyen. Anvan yo mouri, yo gen tan pedi tét yo.
12 Tanp nou an tankou yon bel fotey ki kanpe sou tét mon
lan depi nan konmansman. 13 Seye! Se ou ki tout espwa

pep Izrayel la. Tout moun ki lage ou pral wont. Moun ki
vire do ba ou ap disparet tankou non ki ekri sou sab, paske
yo lage ou, Seye, ou menm ki sous dlo fre a. 14 Seye, geri
m' non, m'a gaya! Delivre m' non, m'a sove! Se pou ou
m'a fé lwanj. 15 Moun yo ap di mwen: Kote sa Seye a te di
a? Se pou l' rive vre! 16 Men, Seye, mwen pa t' janm kole
déye ou pou ou te voye malé sou yo! Mwen pa t' janm
mande pou move tan tonbe sou yo! Seye, ou konn sa! Se
devan ou mwen te di tou sa m' te di. 17 Tanpri, pa kite sa
vire mal pou mwen! Jou malé se ou ki tout pwoteksyon
m'! 18 Se moun k'ap chache touye m' yo ki pou wont. Pa
mwen. Se yo ki pou gen ke kase. Pa mwen. Fé male tonbe
sou yo. Kraze yo an miyet moso! 19 Men sa Seye a di anko:
-Al kanpe bo Potay Pép la, kote wa Jida yo pase pou antre
soti nan lavil la. W'a bay mesaj sa a. Lefini, al kanpe bo
tout 1ot potay lavil yo, w'a di menm bagay la. 20 W'a di
yo: Nou menm, wa peyi Jida ak tout moun nan peyi a, nou
tout moun lavil Jerizalém ki pase nan potay sa yo, koute sa
Seye adi: 21Li te di si nou renmen lavi nou, pa pote ankenn
chay jou repo a. Pa kite yo pote chay antre nan potay lavil
Jerizalém yo. 22 Pa pote chay soti lakay nou jou repo a.
Piga nou fé ankenn travay jou sa a. Se pou nou mete jou
repo a apa pou Seye a, jan mwen te bay zansét nou yo lod
la. 23 Men zanseét nou yo pa t' koute m', yo pa okipe sa m'
te di yo a. Yo fé tét di. Yo pa obeyi m'. Yo derefize fé sa
m' te di yo fé. 24 Men sa mwen menm, Seye a, mwen di:
Si nou menm nou koute 10d mwen ban nou, si nou pa kite
pesonn pote chay antre nan potay lavil lajou repo a, si nou
kenbe jou repo a tankou yon jou nou mete apa pou mwen,
si nou pa fe ankenn travay jou sa a, 25 1e sa a, wa nou yo
va antre nan potay lavil Jerizalém yo ansanm ak cheéf nou
yo. Y'a chita sou fotey wa David la. Yo menm ansanm
ak tout pep Jida a ak moun lavil Jerizalem yo, y'a moute

cha lage yo ak chwal yo. Ap toujou plen moun nan lavil
Jerizalem. 26 Moun va soti nan tout lavil peyi Jida yo, nan
tout vwazinaj lavil Jerizalém lan, y'a soti nan peyi moun
Benjamen yo, nan zon ki nan pye mon yo, nan mon yo ak
nan sid peyi Jida a, y'a pote bét pou boule net pou Seye
a, bét pou yo touye sou lotel li a, ofrann grenn jaden yo
ak lansan, ansanm ak ofrann pou di Bondye mesi nan kay
Seye a. 27 Tansélman, si nou pa koute m', si nou pa mete
jou repo a apa pou Bondye, si jou sa a nou pote chay, si
nou kite moun antre nan potay lavil Jerizaléem yo ak chay,
m'ap mete dife nan potay li yo. Dife a va boule tout gwo
kay lavil Jerizalém yo. Pesonn p'ap ka touye dife sa a.

18

1 Seye a pale ak Jeremi anko, li di I' konsa: 2-Leve non!
Desann kay bos k'ap fe krich yo. Rive la, m'a ba ou yon
mesaj. 3 Mwen desann vre kay bos k'ap fé krich yo. Mwen
we msye t'ap bay yon krich fom nan tou a. 4 Depi krich
li t'ap fé a pa t' soti byen, li kraze I', li pran te a, li fé yon
16t krich ave ' jan li te vle fe I' la. 5Leé sa a, Seye a di m'
konsa: ©-Nou menm pep Izrayel, eéske mwen pa gen dwa fe
ak nou sa bos la fe ak te a? Nou nan men mwen menm jan
te a nan men bos k'ap fe krich la, tande! 7 Yon lé mwen
pran desizyon pou m' derasinen yon nasyon osinon yon
peyi ki gen wa, pou m' kraze I', pou m' detwi 1'. 8 Men,
si nasyon an chanje, si li sispann fée mechanste ki lakoz
mwen te move a, m'ap chanje lide, m' p'ap fe I' sam' te fe
lide fe I' la. © Yon 1ot l¢, mwen pran desizyon pou m' leve
yon nasyon osinon pou m' fé gouvenman yon wa kanpe.
10 Men, si nasyon an fe sa ki pa fe m' plezi, si li pa koute m',
mwen p'ap fé tout byen mwen te fé lide fé pouli a. 12 Bon!
Koulye a, ou pral pale ak moun peyi Jida yo ansanm ak
moun lavil Jerizalem yo. Men sa Seye a voye di yo: M'ap



Jeremi 18:12 41 Jeremi 18:21

pare yon male pou nou. Mwen feé lide pini nou. Se pou nou
chanje, se pounou kite move pant n'ap swiv la. Chache viv
pi byen, manye sispann fe sa ki mal. 12Y'ap reponn ou: Se
tan ou w'ap pedi! N'ap toujou kenbe tet ak Bondye. N'ap
toujou fe tout vye lide ki nan tét nou. 13Le sa a, Seye a di
anko: -Al mande moun 16t nasyon yo si yo te janm tande
yon bagay konsa rive anvan sa? Moun pép Izrayel yo fe
yon bann bagay moun pa ka gade! 14 Eske ou janm we
pa gen langj sou woch nan tet mon peyi Liban yo? Eske
ou janm we ti sous dlo fre k'ap desann soti nan mon yo
cheche? 1>Men, pép mwen an bliye m'. Y'ap boule lansan
pou zidol ki pa vo anyen. Kife yo kite chemen pou yo te
swiv la, chemen yo t'ap swiv depi nan tan lontan an, yo
pran mache nan raje, kote ki pa gen chemen trase. 16 Yo
fe peyi a tounen yon savann dezole, tout moun se mete
men nan tét! Tout moun k'ap pase bo la pral sezi we sa.
Yo pral souke tet yo. 17 Se konsa mwen pral gaye yo devan
lenmi yo, menm jan van lés gaye pousye. M'ap vire do ba
yo lé male va tonbe sou yo. M' p'ap okipe yo menm. 18 Le
sa a, pep la va di: -Annou moute yon konplo sou do Jeremi.
N'a toujou jwenn prét pou di nou sa Bondye vle. Va toujou
gen moun ki gen bon konprann pou ban nou konsey. Va
toujou gen pwofet pou fe nou konnen mesaj Bondye yo.
Annou we! Ann touye |' anba kout lang. Nou pa bezwen
tande sal'ap dinoulaa. P Le sa a, mwen lapriye, mwen di:
-0 Seye! Tande sa m'ap di ou. Koute sa moun ki pa vle we
m' yo ap di sou mwen. 20 Le yon moun fé ou byen, eske se
mal pou ou fe li? Yo fouye yon twou pou fe m' tonbe ladan
I'. Chonje jan m' te kanpe devan ou pou m' te pale pou yo,
poum' te mande ou pa fé kole sou yo. 21 Koulye a, Seye, se
pou ou fé pitit yo mouri grangou. Se pou ou kite yo mouri
anba kout nepe. Se pou madanm yo pedi pitit yo ansanm
ak mari yo. Se pou maladi lapés touye mesye yo. Se pou

jenn gason yo mouri nan lage. 22 Y'ap rete konsa, w'ap
voye yon bann piyajeé sou yo. Lé sa a se va rel nan tout kay
yo. Tou sa, paske yo te fouye yon twou pou fé m' tonbe
ladan 1'. Yo te mete pelen pou mwen sou wout mwen.
23 Men ou menm, Seye, ou konnen tout konplo y'ap fe pou
touye m'. Pa padonnen mechanste yo. Pa janm padonnen
peche yo. Se pou yo tonbe ate la devan je ou. Le ou an
kole, regle yo.

19

1Seye a di m' konsa: -Leve al achte yon kannari. Lefini,
pran kek chef fanmi ak kek chef pret ave ou. 2 W'a soti
lavil la, w'a pase nan potay Kannari Kraze, bdo Fon Benn
Inon an. Leé w'a rive la, w'a pale byen fo pou di yo mesaj
m'a ba ou a. 3Men sa w'a di yo: -Nou menm wa peyi Jida
yo, ansanm ak tout moun ki rete lavil Jerizaléem yo, koute
mesaj Seye a. Men sa Seye ki gen tout pouvwa a, Bondye
pep Izrayel la, di: Mwen pral mennen yon sel male isit
la. Le moun va pran nouvel la, yo p'ap vle kwe zorey yo.
4 M'ap fe sa paske yo vire do ban mwen. Yo pran peyi a
pou fe bagay yo pa t' dwe fe, yo boule lansan pou bondye
moun 10t nasyon yo, bondye ni yo menm, ni zanset yo,
ni wa peyi Jida yo pa t' janm konnen. Epi yo touye yon
paket ti inonsan. 5 Yo moute 10t lotél pou Baal. Yo pran
pitit yo, yo touye yo, yo boule yo net nan dife pou Baal,
bagay mwen pa janm mande yo fe, bagay mwen pa janm
louvri bouch mwen di, bagay ki pa janm vin nan lide m'.
6Enben! Se konsa yon jou ap vini. Se mwen menm Seye a
k'ap pale. Yo p'ap janm rele isit la Tofét, ni Fon Benn Inon.
Y'a rele I' Fon Masak la. 7 Se isit la mwen pral kraze tout
plan moun peyi Jida ak moun lavil Jerizalem yo t'ap fe yo.
M'ap fe lenmi yo touye yo nan lage. M'ap fe yo mouri anba
men moun ki soti pou touye yo. Lefini, m'ap kite kadav yo

sevi manje pou zwazo nan syél la ak bét nan bwa. & M'ap
fe lavil Jerizalém tounen deze. Moun va sezi we sa. Tout
moun k'ap pase bo la pral sezi, y'ap mete men nan tet le
y'a we dega ki fet ladan I'. 9 Le lénmi yo, moun ki soti pou
touye yo, va sénen lavil la, sa va ba yo yon sel ke sere, sa
va lage yo nan yon sél mize, y'a manje pwop pitit gason ak
pwop pitit fi yo. Yonn pral manje 1ot. 19Le sa a, Seye a di
m': -W'a kraze kannari a devan je mesye ki t' al ave ou yo.
11W'a di yo: Men pawol Seye ki gen tout pouvwa a: Mwen
pral kraze pep sa a ak tout lavil sa a. Yo pral tankou yon
kannari kraze ki pa ka ranje anko. Yo pral antere moun ata
nan Tofet, paske p'ap gen plas anko 1ot kote pou antere yo.
12Se sa mwen pwomeét pou m' fé lavil sa a ansanm ak tout
moun ki rete ladan I' yo. M'ap fe lavil la tounen tankou
Tofet. 13 Wi, kay lavil Jerizalém yo ansanm ak kay wa peyi
Jida yo ap tankou Tofet. Yo p'ap ka sevi pou moun k'ap
sevi Bondye. Wi, tout kay sa yo se kote yo te moute anwo
sou teras pou boule lansan pou zetwal, pou ofri diven bay
16t bondye. 14 Léfini, Jeremi kite Tofét kote Seye a te voye
1" al bay mesaj li a, li al kanpe nan gwo lakou Tanp lan. Li
di pep la konsa: 15-Men pawol Seye ki gen tout pouvwa
a, Bondye pép Izrayel la: Mwen pral voye sou lavil sa a
ansanm ak tout ti bouk ki sou kont li yo, tout chatiman
mwen te di m'ap voye yo, paske yo fe tet di, yo pa vle koute
sam'di yo.

20

1 Pachou, pitit gason Ime a, te tande Jeremi t'ap di tout
bagay sa yo. Pachou te yon pret ki te chef reskonsab Tanp
Seye a. 2Li fé yo bat Jeremi, lefini li mete 1' nan sep ki
te bo gwo Potay Benjamen an nan Tanp Seye a. 3 Nan
denmen maten, Pachou fé yo wete Jereminan sep la. Le sa
a, Jeremi di |' konsa: -Seye a chanje non ou. Li pa rele ou

Pachou anko. Li menm li rele ou: Male toupatou. 4 Se Seye
amenm ki di sa: Mwen pral fé ou tounen yon maleé pou ou
menm ak pou tout zanmi ou yo. Ou pral we yo mouri anba
nepe léenmi yo. Mwen pral lage tout moun peyiJida yo nan
men wa lavil Babilon lan. L'ap pran yon pati ladan yo, I'ap
fe yo prizonye, I'ap depote yo lavil Babilon, I'ap touye lot
yo. 5M'ap fe lenmi yo piye tout richés ki nan lavil la, tou
sa moun yo travay fe, tout bel bagay koute che yo sere,
ata trezo wa Jida yo. M'ap lage tou sa nan men lénmi yo.
Yo pral piye yo, y'ap pran tou sa yo genyen pote ale lavil
Babilon. ¢ Ou menm menm, Pachou, y'ap fé ou prizonye
ansanm ak tout moun lakay ou yo, y'ap depote nou lavil
Babilon. Se la w'a mouri, se la y'a antere ou ansanm ak
tout zanmi ou yo ki t'ap koute mesaj manti ou t'ap bay
yo. 7 Seye, ou pran tét mwen, wi, mwen kite ou pran tet
mwen. Ou pi fo pase m'. Se ou ki genyen. Tout lajounen
moun ap ri m'. Yo tout ap pase m' nan rizib. & Chak fwa
poum' pale se rele pou m' rele. M'ap di byen fo: Men y'ap
kraze brize! Men y'ap piye! Paske lé m'ap fe konnen mesaj
ou, y'ap fe m' wont, y'ap pase m' nan betiz. ®Men, lé m'
di: Mwen p'ap nonmen non Seye a, mwen p'ap pale nan
non |' anko, mesaj ou yo te tankou yon dife nan zo m' k'ap
boule tout anndan m'. Mwen fé sa m' kapab pou enpoze
I' soti. Malgre sa, li soti soti I'. 19 Mwen tande tout moun
ap di: -Any! Kote moun pase yo pe! Annou denonse ' bay
otorite yo. Ata pi bon zanmi m' yo ap tann konsa mwen
fe yon fo pa. Y'ap di: Nou ka pran pawol nan bouch li pou
antrave |'. Lé sa a, n'a met men sou li, n'a tire revanj nou.
11 Men, Seye a kanpe la ave mwen. Se yon vanyan gason
li ye, li gen pouvwa. Se pouteét sa se moun k'ap pesekite
m' yo ki pral bite. Se yo ki pral anba. Yo pral wont anpil
paske sa p'ap mache pou yo. Se va yon wont pesonn p'ap
janm bliye. 12 Seye ki gen tout pouvwa a sonde tout moun

san patipri. Li konnen sa ki nan ke yo ak sa ki nan tet yo.
Se pou m' we ou tire revanj ou sou yo, paske se nan men
ou menm mwen renmet koz mwen. 13 Chante pou Seye a.
Fe lwanj li! Li rache pov malere yo anba men mechan yo.
14 Madichon pou jou mwen te fet la! Ankenn benediksyon
pou jou manman m' te fé m' lan! 1> Madichon pou moun
ki t' al fé papa m' konnen li gen yon pitit gason epi ki te
fe ke 1' kontan lé sa al 16 Se pou nonm sa a tankou moun
lavil Seye a detwi pou tout tan an yo. Nan maten, se pou
I' tande rél moun ki nan lapenn. Ve midi, I'a tande siyal
lage, 17 Paske li pa t' touye m' anvan m' te fet la, pou vant

manman m' te tou sévi m' kavo: li ta rete ansent mwen
pou tout tan. 18 Poukisa m' te fét ato? Pou m' te ka nan

lapenn, nan lafliksyon, pou m' te ka mouri nan lawont?

21

1 Wa Sedesyas te voye Pachou, pitit gason Malkija a, ak
Sefanya, pitit gason Mesaja a, prét la, bo kote Jeremi pou
mande |' yon sevis. 2Yo di 1": -Tanpri, pale ak Seye a pou
nou, paske Nebikadneza, wa Babilon lan, ap fé nou lage.
Ou pa janm konnen! Seye a ka fé anko pou nou yonn nan
mirak li yo pou fose Nebikadneza vire do 1' al fe wout li.
3Le sa a, Seye a pale ak Jeremi. Lefini, Jeremi di mesye
yo: -Men sa n' aval di wa Sedesyas pou mwen: 4 Seye a,
Bondye pep Izrayel la, pale. Li di konsa: Mwen pral pran
tout zam ou genyen pou goumen kont wa Nebikadneza ak
lame moun Kalde ki sénen nou yo, mwen pral detounen
yo, m'ap anpile yo nan mitan lavil la. 5 Se mwen menm
menm ki pral goumen ak nou avek tout fos mwen, avek
tout kouraj mwen, avek kole, avek raj, avek yon gwo kole.
® Mwen pral touye tout moun ki rete nan lavil sa a. Mwen
pral voye yon gwo maladi sou tout moun ak sou tout bet

pou yo mouri. 7 Apre sa, -se mwen menm Seye a ki di sa-
m'ap pran nou tout, ni Sedesyas, wa peyi Jida a, ni chef
li yo, ni rés moun ki pa mouri nan lage, nan grangou ak
anba maladi yo, m'ap lage nou nan men Nebikadneza, wa
Babilon lan, nan men lénmi ki soti pou touye nou yo. Y'ap
touye nou anba kout nepe. Yo p'ap kite yonn nan nou
chape. Yo p'ap gen pitye pou pesonn, yo p'ap pran priye.
8 Lefini, w'a di pep la men sa mwen menm, Seye a, mwen
di: Mwen pral mande nou pou nou chwazi ant lavi ak
lanmo. ° Tout moun ki va rete nan lavil la pral mouri nan
lage, osinon anba grangou, ou anko maladi pral fini ak yo.
Men, tout moun ki va soti al pote tet yo bay moun Kalde
k'ap sénen nou yo p'ap mouri. Y'a sove lavi yo nan batay
la. 1©Wi, mwen pral fé kichoy pou lavil sa a, men se va
pou male yo, pa pou byen yo. Se mwen menm Seye a k'ap
pale. Mwen pral lage ' nan men wa Babilon lan. Li pral
boule I' rate. 11 Men sa w'a di moun ki lakay wa peyi Jida
a: -Koute pawol Seye a. 12 Nou menm ki soti nan branch
fanmi wa David la, men sa Seye a voye di nou. Rann tout
moun jistis chak jou. Pwoteje moun y'ap peze yo, wete yo
anba ponyet moun k'ap peze yo a. Si nou pa fe sa, mwen
pral fe kolé sou nou. M'ap boule nou tankou dife moun
pa ka touye, paske nou fé anpil mechanste. 13 Nou menm
moun Jerizalém ki chita nan fon an, tankou gwo woch nan
mitan yon plenn, mwen menm Seye a, mwen pral regle
nou. N'ap plede di: Pa gen moun ki ka atake nou, pa gen
moun ki ka antre kote n' kache a. 14 Men m'ap pini nou
pou sa nou fe. M'ap mete dife nan gwo bel kay bwa nou
yo. Dife a pral boule tou sa ki bo kote yo. Se mwen menm
Seye a ki di sa.

22

1 Seye a pale ak Jeremi, li di l": -Desann ale kay wa peyi

Jida a, 2 pou ba |' mesaj sa a: Ou menm wa peyi Jida, ki
chita sou fotey David la, nou menm chef yo ansanm ak
tout pép k'ap antre soti nan potay lavil la, koute sa Seye
a di nou: 3Mwen menm Seye a, m'ap mande nou pou nou
fe sa ki dwat, pou nou rann jistis san patipri. Se pou nou
wete moun y'ap peze yo anba men moun k'ap peze yo a.
Pa malmennen moun 1ot nasyon ki lakay nou yo, timoun
ki san papa yo ak vev yo. Pa pwofite sou yo. Pa touye
moun inonsan isit la. 4 Si tout bon vre nou fé jan m' mande
nou fé la a, n'a toujou gen yonn nan moun fanmi David yo
pou wa. Li menm ansanm ak chef li yo ak tout pep la va
toujou antre soti nan potay palé a sou cha ak sou chwal
yo. 5> Men, si nou pa koute m', m'ap fé nou seman: pale sa
a gen pou kraze. Se mwen menm Seye a ki di sa. © Men
sa Seye a di sou kay wa peyi Jida a: -Pou mwen, pale a bel
tankou peyi Galarad, tankou tet mon peyi Liban yo. Men,
mwen p'ap pe fe 1' tounen yon deze, yon lavil kote moun
pa rete. 7 M'ap chwazi moun ak rach pou m' voye detwi
nou. Yo pral koupe tout bel bwa séd nou yo, y'ap voye yo
jete nan dife. 8 Apre sa, anpil moun 1ot nasyon va pase bo
lavil la. Yonn va mande 1ot: Poukisa Seye a fé gwo lavil sa
a sa? 9 Lefini y'a reponn: Se paske yo pa t' kenbe kontra
Seye Bondye yo a te siyen ak yo a. Y' al adore 1ot bondye
yo, yo fé sevis pou yo. 10 Nou menm moun Jida, nou pa
bezwen kriye pou wa Jozyas ki mouri a. Nou pa bezwen
pran lapenn pou li. Kriye pito pou Chaloum, sa yo depote
a. Li menm, li p'ap janm tounen lakay i, li p'ap janm we
peyi kote I' te fet la anko. 11 Paske men mesaj Seye a bay
sou Chaloum, pitit Jozyas, ki te vin wa peyi Jida nan plas
papa 1": Li pati kite isit la, li p'ap janm tounen. !2 Paske
kote yo depote ' 1a, se la li pral mouri. Li p'ap janm we
peyi aanko. 13Madichon pou moun k'ap bati gwo kay avek
lajan lenjistis, k'ap mete chanmot sou kay yo ak lajan yo

fe nan move kondisyon. Y'ap fe jwif parey yo travay gratis
pou yo, yo pa peye yo lajan yo. 14Madichon pou moun k'ap
plede di: mwen pral bati yon gwo kay ak chanm byen laj
nan chanmot yo. Yo mete fennet nan kay yo, yo palisade
yo ak bwa sed, yo pentire yo tou wouj. 15> Eske w'ap yon
pi bon wa paske ou bati kay ou ak bwa sed pou li pi bel
pase pa 1ot moun? Papa ou te manje, li te bwe tankou
tout moun. Men, li te fé sa ki dwat, li pa t' fé lenjistis.
Tout zafe |' te mache byen. 16 Li te defann koz pov malere
yo. Tout bagay te mache byen pou li. Se sa ki rele konnen
Seye a. 17 Men ou menm, yon sel bagay ou we, yon sel
bagay ou konnen, se entere pa ou ase. Se konsa w'ap touye
inonsan. W'ap maltrete pep la, w'ap maspinen I'. Se Seye
a menm ki di sa. 18 Se konsa, men mesaj Seye ki gen tout
pouvwa a bay sou Jojakim, pitit Jozyas, wa peyi Jida a: -
Le I'a mouri, p'ap gen pesonn pou kenbe rel la ak moun
pa l' yo. P'ap gen pesonn pou kriye pou mét yo, wa yo.
19Y'ap antere ' tankou chen. Y'ap trennen kadav li, y'ap
voye 1" jete byen lwen lot bo potay lavil Jerizalem. 20 Nou
menm moun lavil Jerizalém, ale nan peyi Liban, rele byen
fo! Ale nan peyi Bazan, rele! Rete sou mon Moab yo, rele!
Paske yo kraze tout asosye nou yo. 21 Mwen menm, Seye a,
mwen te pale nou lé zafé nou t'ap mache byen. Men, nou
te derefize koute m'. Se sa n'ap fé depi tout tan. Nou pa
janm vle koute sa m'ap di nou. 22 Van pral bwote tout chef
nou yo ale. Y'ap depote tout moun 16t nasyon ki asosye
nou yo. Leé sa a, nou pral bese tet nou, nou pral wont
pou tout mechanste nou te konn fé yo. 23 Nou menm ki
rete nan gwo kay nou bati ak sed ki soti peyi Liban, ala
plenn nou pral plenn lé maleé va tonbe sou nou! Nou pral
plenn tankou fanm ki gen tranche. 24 Men sa Sey¢ a voye
di Jekonya, pitit Jojakim, wa peyi Jida a: -Mwen fé séman
sou vi mwen, menm si ou te bag letanp ki nan men dwat

mwen an, m'ap rache ou nan dwet mwen. 25 M'ap lage ou
nan men moun ki soti pou touye ou yo, nan men moun ou
pe yo. M'ap lage ou nan men Nebikadneza, wa Babilon lan,
nan men moun Kalde yo. 26 Mwen pral voye ni ou menm,
ni manman ou ki fé ou la, nan peyi etranje. Nou pral nan
yon peyi kote nou pa t' fet. Se la ni ou menm ni li menm
pral mouri. 27 N'ap anvi tounen vin we peyi sa a. Men,
nou p'ap janm ka tounen. 28 Moun yo rele Jekonya a, eske
li tounen yon kannari kraze y'ap voye jete, yon kannari
pesonn pa bezwen? Poukisa yo depote ni li ni pitit li yo
nan peyi yo pa t' janm konnen? 290 late, late, late! Koute
sa Seye a di: 30Nonm sa a kondannen poul' pedi tout pitit
li yo, poul' pajanm we zafe I' mache. P'ap janm gen yonn
nan pitit li yo ki pou rive chita sou foteéy wa David la, ki
pou rive chef nan peyi Jida a anko.

23

1 Madichon pou chef sa yo ki tankou move gado k'ap
touye, k'ap gaye bann mouton m' mete sou kont yo a. Se
Seye amenmki di sa. 2Se poutet sa, men sa Seye a, Bondye
pep Izrayel la, di sou chef li mete reskonsab pép li a: Nou
gaye tout mouton m' yo. Nou lage yo nan bwa, nou pa
okipe yo. Mwen pral regle nou pou tout mechanste nou
yo. Se mwen menm, Seye a, ki di sa. 3 M'ap sanble sa ki
rete nan pep mwen an, m' pral pran yo nan tout peyi kote
mwen te gaye yo a, m'ap fé yo tounen lakay yo. Y'a fe
anpil pitit, y'a peple. 4 M'a mete 1ot chef ki va okipe yo.
Pép mwen an p'ap pe anyen anko, yo p'ap viv ak ke sote
anko. Yonn ladan yo p'ap pedi. Se mwen menm Seye a
ki di sa. 5 Seye a di anko: -Yon jou ap vini. Lé sa a, m'a
chwazi yon moun ki dwat nan fanmi David la pou wa. L'a
gouvenen yo ak bon konprann. L'a fé sa ki dwat, 'a mete
jistis nan tout peyi a. © Sou réy wa sa a, pep Jida a va sove,

pep Izrayel la va viv ak ke poze nan peyil'. Y'a rele wa a:
Seye a, Delivrans nou. 7 Seye a di anko: Se poutet sa yon
jouvarive lé moun pep Izrayel yo p'ap di lé y'ap fe seéman:
Se nan non Seye ki vivan an, li menm ki te fé nou soti kite
peyi Lejip. 8Le sa a y'a di: Se nan non Seye ki vivan an, li
menm ki te fé pitit pitit moun pep Izrayel yo soti kite peyi
nan no a ak nan tout 1ot peyi kote li te gaye yo pou yo vin
rete nan peyi ki rele yo pa yo a. Mesaj sou pwofet yo: -Ke
m' ap fann! M'ap tranble nan tout ko m'. Mwen tankou
yon moun ki sou, yon moun ki bwe twop. Se Seye aki lakoz
sa avek pawol li yo ki pawol Bondye tout bon. 19Peyia plen
moun ki vire do bay Bondye. Madichon Bondye fe tout
peyi a nan lapenn. Jaden zeb yo fin cheche. Tout moun
dey0 pou fe sa ki mal. Yo pran fos kouraj yo pou fé sa ki pa
dwat. 11 Seye a di anko: -Pwofeét yo ansanm ak pret yo, se
yon bann moun ki pa konn Bondye. Mwen bare yo ap fe
sa ki mal nan Tanp lan menm. 12 Enben, chemen yo pran
an pral tankou yon te glise nan fénwa pou yo. Yo pral pedi
wout yo, yo pral tonbe. Mwen pral voye yon sél malé sou
yo lé lé a va rive pou m' pini yo. Se mwen menm, Seye a,
ki di sa. 13 Mwen we pwofet lavil Samari yo ap fé bagay
ki pa fé m' plezi. Y'ap bay mesaj nan non Baal. Yo fe pep
mwen an, pep Izrayel la, pedi chemen I'. 14 Men, sa m' we
pwofet lavil Jerizaléem yo ap fe a ban m' degoutans. Y'ap
sevi 10t bondye sou mwen. Y'ap plede bay manti. Y'ap
ede moun yo fé mechanste. Konsa, pesonn pa sispann fe
sa ki mal. Pou mwen, yo tankou moun lavil Sodom ak lavil
Gomo yo. 15 Se poutét sa, men sa Seye ki gen tout pouvwa
a di sou pwofét yo: -Mwen pral ba yo zéb anme pou yo
manje. Mwen pral ba yo dlo pwazonnen pou yo bwe, paske
pwofet Jerizalem yo lakoz tout moun nan peyi a lage ko
yo nan fé sa ki mal. 16 Men sa Seye a di moun Jerizalem
yo: -Pa koute sa pwofét sa yo ap di nou lé y'ap ban nou

mesaj. Se manti y'ap ban nou pou yo ka pran tet nou. Se
sa ki vin nan tét yo y'ap di pel la. Sa yo di a pa soti nan
mwen. 17 Yo pale ak moun ki derefize koute m' yo, y'ap di
yo: Tout bagay ap mache byen pou nou. Yo pale ak tout
moun ki soti pou kenbe tet ave m', y'ap di yo: Anyen p'ap
rive nou! 18 Mwen di: Pa gen yonn ladan yo ki te la lé Seye
a t'ap fe plan travay li. Yo yonn pa t' we, yo yonn pa t'
tande sa Seye a te di. Yo yonn pa t' louvri zorey yo pou
yo te koute sa li t'ap di. 1 Lé Bondye ankole se tankou
yon van tanpet, yon siklon k'ap tonbe sou tet mechan yo.
20 Lj p'ap sispann toutotan li pa fin fé tou sa li soti pou li
fé a. Nan jou k'ap vini yo, pép la va konprann sa pi byen.
21Seye a di anko: Se pa mwen ki voye pwofet sa yo. Men,
y'ap kouri ale toupatou. Mwen pa menm pale ak yo. Men,
y'ap mache pale nan non mwen. 22Si yo te la le m' t'ap fe
plan travay mwen an, yo ta fe pép la konnen mesaj mwen
voye ba yo a, yo ta fé pep la kite vye chemen y'ap swiv
la, yo ta fe 1' sispann fe sa ki mal. 23 Seye a di: Mwen se
yon Bondye ki toupatou. Mwen pa rete yon sel kote ase.
24Pa gen kote yon moun ka al kache pou m' pawe l'. Nou
pa konnen mwen toupatou nan syel la ak sou late a? Se
Seye a menm ki di sa. 25 Mwen tande tou sa pwofet yo
di lé yo pran non m' pou bay manti, lé yo pretann yo te
fe vizyon nan rev. 26Kilé y'a sispann, pwofeét sa yo k'ap
bay manti, k'ap bay mesaj ki pa vre, k'ap twonpe pep la
ak pawol manti ki nan bouch yo? 27 Yo konprann yo ka fe
pep la bliye m' ak bann rév y'ap plede rakonte yo, menm
jan zanset yo te bliye m' pou y' al déye Baal? 28 Le yon
pwofet fé yon rev, se poul' di se yon rev li fe. Men, pwofet
ki resevwa mesaj mwen, li fet pou ' bay mesaj la jan ' ye
a. Piga nou pran pay la pou grenn lan. Se Seyé a menm ki
di sa. 29 Mesaj mwen tankou dife, tankou mato k'ap kraze
woch an miyét moso. Se mwen menm menm, Seye a, ki

di sa. 30 Se poutet sa mwen pral regle ak pwofet yo k'ap
pran pawol yonn nan bouch lot, pou fe I' pase pou mesaj
mwen. 31 Mwen pral regle ak pwofet sa yo k'ap bay pawol
pa yo pou mesaj y'ap bay nan non mwen. 32 Tande byen
sa m'ap di: Mwen pral regle ak pwofet sa yo k'ap rakonte
rév ki plen manti. Le konsa, yo fe pep mwen an pedi tet
li ak manti y'ap ba li, ak bel pawol y'ap di pou tet pa yo.
Se pa mwen ki te voye yo. Se pa mwen ki te ba yo 1od ale.
Yo pa ka fé anyen menm pou pep la. Se mwen menm Seye
a ki pale. 33 Seye a di m": -Jeremi, l& yon moun nan pep
la, osinon yon pwofet, ou anko yon pret mande ou ki chay
Seye a ban nou pote, w'a reponn yo: Se nou menm ki yon
chay pou Seye a. Li pral lage nou até. Se Seyé a menm ki di
sa. 34Le yon moun nan pep la, osinon yon pwofet, ou anko
yon pret va pale mal sou chay Sey¢ a bay pote a, m'ap pini
1' ansanm ak tout fanmi li. 35 Okontre, chak moun gen pou
mande zanmi yo ak fanmi yo kisa Seye a reponn, kisa li di
ki pral rive. 36 Konsa, piga nou pale sou chay Seye a bay
anko paske m'ap fé mesaj mwen an tounen yon chay tout
bon pou nou. Nou pran pawol Bondye vivan an, pawol
Seye ki gen tout pouvwa a, pawol Bondye nou an, nou vire
I' lanve. 37 Jeremi, mande pwofet yo ki repons Seye a bay?
Kisa Seye a di ki pral rive? 38 Si yo reponn: Men chay Seye
a bay, lé sa a w'a di yo, men sa Seye a di: Paske nou di:
Men chay Seye a bay, atout mwen te ban nou 1od pa di sa,
39 m'ap pran nou leve anle, m'ap voye nou jete byen lwen
mwen, ni nou, ni lavil mwen te bay pou nou ansanm ak
pou zanset nou yo. 40 M'ap fe nou wont yon wont ki p'ap
janm fini, yon wont moun p'ap janm bliye.

24

1Seye afé m' we de panyen plen fig frans kotakot devan
gwo kay Seye a. Leé sa a, Nebikadneza, wa peyi Babilon

lan, te gen tan depote Jekonya, pitit Jojakim, wa peyi Jida
a, ansanm ak tout gwo chef peyi Jida yo, bos atizan yo ak
tout moun ki gen metye yo. Li te mennen yo tout ale lavil
Babilon. 2 Premye panyen an te plen bel fig frans tankou
premye fig ki mi nan sezon an. Lot panyen an te plen vye
fig frans moun pa ka manje tank yo pa bon. 3 Lefini, Seye
a di m' konsa: -Jeremi, kisa ou we la a? Mwen reponn,
mwen di |": -Fig frans. Bon fig yo bon anpil. Vye fig yo pa
bon menm. Moun pa ka manje yo tank yo pabon. 4Le saa,
Seye a pale ave m' anko, li di m' konsa: >-Se mwen menm,
Seye a, Bondye pép Izrayel la k'ap pale. Mwen konsidere
moun peyi Jida yo depote yo, moun mwen voye nan peyi
Babilon yo, tankou yon panyen bel fig frans. Mwen pral
aji byen ak yo. ®M'ap toujou voye je sou yo, m'ap mennen
yo tounen nan peyi sa a. M'ap fe yo grandi, mwen p'ap
kraze yo. M'ap plante yo, mwen p'ap derasinen yo anko.
7M'ap ba yo konprann pou yo sa konnen se mwen menm
ki Seye a. Le sa a, y'a yon pép pou mwen, mwen menm
m'aBondye yo, paske y'ap tounen vin jwenn mwen ak tout
ke yo. 8 Menm sa yo fe ak vye fig ki pa bon yo, fig moun
pa ka manje télman yo pa bon yo, se sa mwen pral fe ak
Sedesyas, wa peyi Jida a, ansanm ak tout gwo chef i yo, ak
tout res pep lavil Jerizaléem yo ki te rete nan peyi a osinon
ki te desann peyi Lejip. * Mwen pral mennen yon sél male
sou yo. Tout 1ot nasyon ki sou laté a pral tranble lé y'a we
sa. Moun pral pase yo nan betiz, yo pral rakonte istwa sou
yo. Yo pral mete yo nan chante. Y'ap pran non yo pou sevi
jouman, pou bay madichon nan tout peyi kote mwen pral
gaye yo. 1 Mwen pral voye lage, grangou ak move maladi
sou yo jouk p'ap gen yonn k'ap rete nan peyi mwen te ba
yo a, peyi mwen te bay zanseét yo a.

25

1 Seye a te bay Jeremi yon mesaj sou pep peyi Jida a,
nan katriyem lanne réy wa Jojakim, pitit Jozyas, nan peyi
Jida. Le sa a, Nebikadneza te nan premye lanne li depi
li te wa peyi Babilon. 2 Men mesaj pwofet Jeremi te bay
tout pep peyi Jida a ak tout moun lavil Jerizalem yo: 3 -
Depi trézyém lanne réy wa Jozyas, pitit Amon, nan peyi
Jida rive jodi a, sa fe venntwazan depi Seye a ap pale ave
m', venntwazan depi m'ap pale ak nou san rete, nou pa
vle koute m'. 4 Seye a pa janm sispann voye pwoféet li
yo, sevite I' yo, ban nou. Men nou pa vle koute yo, nou
derefize louvri zorey nou pou nou tande yo. > Yo te di nou
pounou manye kite vye chemen nou t'ap swiv yo, pounou
manye sispann fe sa ki mal. Konsa, nou ta ka viv toujou
nan peyi Seye a te ban nou an, peyi li te bay zansét nou
yo pou tout tan tout tan an. ¢ Pwofét yo di nou: Pa kouri
deye 1ot bondye, pa fé sévis pou yo, pa mete ajenou devan
yo. Pa sévi zidol nou fe ak men nou pou Seye a pa fache.
Konsa, si nou obeyi Seye a li p'ap pini nou. 7 Men, se Seye
a menm ki di sa, nou derefize koute I'. Nou fe ' fache ak

ziddl nou fé ak men nou. Se konsa nou rale male sou tet
nou. 8 Se poutet sa, men sa Seye ki gen tout pouvwa a di:

Paske nou pa koute m' lé m' pale nou, ® mwen pral voye
chache tout moun ki bo no yo ansanm ak sevité m' lan,
Nebikadneza, wa Babilon lan. Se mwen menm Seye a ki
di sa. Mwen pral fé yo vin kraze peyi Jida a ak tout moun
ki rete ladan 1' yo ansanm ak tout peyi nan vwazinaj yo.
Mwen pral detwi yo tout. M'ap fé yo tounen yon dez¢é ki va
fé moun sezi, yon pil mazi pou tout tan. 1°M'ap fé yo p'ap
tande moun ap pran plezi yo la. Yo p'ap tande vwa moun
ki gen ke kontan. Yo p'ap tande yo fé fét pou moun k'ap
marye. M'ap fé p'ap gen grenn pou moulen, p'ap gen lwil
pou mete nan lanp. 11 Tout peyi a pral kraze tounen mazi,

yon deze. Nasyon ki nan vwazinaj yo pral sévi wa Babilon
lan pandan swasanndizan. 12 Apre swasanndizan sa yo,
m'a pini wa Babilon lan ansanm ak peép li a pou peche yo
fe. Se mwen menm Seye a ki di sa. M'ap detwi peyi moun
Kalde yo, m'ap fe I' tounen mazi pou tout tan. 13 M'ap
voye sou peyi Babilon lan tout malé mwen te di m'ap voye
yo, tou sa pwofét Jeremi te fe konnen nan non mwen sou
nasyon yo, jan sa ekri nan liv sa a. 14 Yo menm tou moun
Babilon yo, anpil 16t nasyon ak gran wa va fé yo tounen
esklav. M'ap fé yo peye pou tou sa yo fe. 1> Men sa Seye
a, Bondye pep Izrayel la, di m'": -Men yon gode plen diven
koleé Bondye nan men m'. Pran li, pote I' bay tout moun
nan peyi kote m'ap voye ou yo pou yo bwe. 16Y'abwe, pye
yo ap trese, y'a pedi tét yo le y'a we lage m'ap voye nan
mitan yo. 17 Se konsa, mwen pran gode a nan men Seye a,
mwen pote |' bay tout moun nan tout peyi kote Seye a te
voye m' lan, mwen fe yo bwe ladan I'. 18 Mwen fé moun
lavil Jerizaléem ak moun lavil Jida yo bwe ladan ' ansanm
ak wa yo, chef yo, pou lavil yo ka tounen mazi, yon deze
pou moun mete men nan tét le yo we sa, pou moun sevi
ak non yo pou bay madichon, jan y'ap fe I' jouk koulye
a. 19Men moun mwen fé bwe nan gode a tou: Farawon
an, wa peyi Lejip la, ansanm ak solda li yo, chef li yo ak
tout peép li a, 20 tout ras moun ki rete bo soley kouche yo
ansanm ak tout wa peyi Ouz yo, tout wa nan peyi Filisti
yo: wa lavil Askalon, wa lavil Gaza, wa lavil Ekwon, wa ki
rete nan lavil Asdod, 2! moun peyi Edon, moun peyi Moab
ak moun Amon yo, 22tout wa peyi Tir yo, wa peyi Sidon ak
wa tout peyi ki 10t bo lanme Mediterane a, 23 moun lavil

Dedan, moun lavil Teman ak moun lavil Bouz, ansanm ak
tout moun ki koupe cheve nan téet yo kout, 24 tout wa peyi

Arabi yo, tout wa ki rete nan deze bo soley kouche a, 25 tout
wa Zimri yo, tout wa Elam yo ak tout wa Medi yo, 26 tout

wa ki sou bo 10 yo, sa ki lwen yo ak sa ki pre yo, yonn apre
lot. Tout nasyon ki sou late gen pou bwe ladan I'. Apre
yo tout, se va tou pa wa lavil Babilon lan pou ' bwe ladan
I' tou. 27 Apre sa, Seye a di m' konsa: W'a di yo men lod
Seye ki gen tout pouvwa a, Bondye pep Izrayel la bay. Se
pou yo bwe pou yo sou, jouk yo vonmi. Y'a tonbe, yo p'ap
ka leve lé y'a we lage m'ap voye sou yo a. 28 Si yo ta rive
refize pran gode a nan men ou pou yo pa bwe ladan I',
w'a di yo: Seye ki gen tout pouvwa a di we pa we se pou
yo bwe 1'. 29 Premye kote m'ap konmanse fé male, se va
lavil yo mete apa pou mwen an. Atd, se nou menm ki pou
pa ta resevwa pinisyon nou? Non, nou p'ap chape, paske
mwen pral voye lageé sou tout moun sou late. Se mwen
menm, Seye ki gen tout pouvwa a, ki di sa. 3° Ou menm,
Jeremi, se pou ou fe yo konnen tou sa mwen di ou. W'a
di yo: -Seye a rete anwo nan syél la, I'ap gwonde. Li rete
nan kay ki apa pou li a, 'ap pale byen fo. L'ap gwonde
anwo pep li a. L'ap rele tankou moun k'ap kraze rezen.

Li move sou tout moun ki rete sou late. 3! Bri a rive nan
zOrey moun toupatou sou lateé. Seye a gen yon kont pou

I' regle ak nasyon yo. Li rele yo tout nan tribinal. L'ap fe
touye tout moun ki anto. Se Seye a menm ki di sa. 32 Seye
ki gen tout pouvwa a di: -Male a pral tonbe sou nasyon
yo yonn apre 10t, yon gwo van tanpéet ap moute soti nan
bout late. 33 Jou sa a, depi yon bout late rive 1ot bout la,
se va kadav moun Seye a pral touye. P'ap gen pesonn pou
kriye pou yo, pesonn pou ranmase yo até a, pesonn pou
antere yo. Kadav yo va tounen fimye ateé a. 3¢ Nou menm
chef ki reskonsab pep la, rele anmwe, woule ko nou ate.
Le a rive pou yo koupe tét nou. Yo pral gaye nou. Nou
pral tonbe ate. Nou pral kraze tankou bel potich ki koute
che. 35P'ap gen kote pou chef yo al kache. P'ap gen kote
pou moun ki reskonsab pran swen pép la ka ale pou yo

jwenn pwoteksyon. 3¢ Y'ap tande chef yo ap rele, y'ap
tande yo ap rele anmwe, paske Seye a pral ravaje peyi yo.
37 Tout bel peyi yo pral tounen mazi, paske Seye a move
anpil. 38 Tankou yon lyon ki kouri kite twou li, tout moun
ap mete dey0. Peyi a pral tounen yon deze apre lage san
manman sa a, apre gwo kole Seye a.

26

1 Le sa a, Jojakim, pitit Jozyas la, te fek moute wa nan
peyi Jida. Seye a pale ak Jeremi anko. 2 Men sa Seye a di
I': -Ale kanpe nan lakou tanp lan. Ou pral di tou sa mwen
te ba ou 10d di sou moun ki soti nan tout lavil peyi Jida yo
pou vin adore nan Kay Seye a. Pa wete anyen. 3Ou pa janm
konnen, yo ka koute ou, yo ka pran desizyon yonn apre 1ot
pou yo kite move jan y'ap viv la. Mwen fe lide voye male
sou yo pou tou sa yo te fé ki mal. Men, si yo koute ou,
m'a chanje lide. 4 Konsa, w'a di yo: Men mesaj Seye a bay:
Koute m', swiv 10d mwen mete devan nou. > Louvri zorey
nou tande mesaj pwofet yo, sévite m' yo. Se mwen menm
ki pa janm sispann voye yo ban nou, men nou pa vle koute
yo. ¢Si nou pa koute yo, m'ap kraze tanp sa a menm jan
mwen te detwi kote yo te mete apa pou mwen lavil Silo
a. Nan tout 1ot nasyon ki sou late, y'a pran non lavil sa a
pou bay madichon. 7 Pret yo, pwofét yo ansanm ak tout
moun ki te la yo tande Jeremi ap bay mesaj sa a nan lakou
Tanp lan. 8 Fini Jeremi fin bay mesaj Seye a te ba li lod
bay pép la, pret yo, pwofet yo ansanm ak tout moun ki te
la yo mete men sou li. Yo pran rele: -Se pou yo touye ou
pou sa ou sot di la a! ®Poukisa ou pran non Seye a pou ou
di li pral kraze tanp sa a menm jan li te detwi kote yo te
mete apa pou li lavil Silo a, li pral fé lavil la tounen mazi,
san pesonn ladan 1'? Tout peép la sanble bo kot Jeremi nan
Tanp Seye a. 10L¢ chef Jida yo vin konnen sa ki t'ap pase,

yo kite pale wa a, yo kouri al nan tanp lan, y' al chita nan
plas yo bo Potay Nef la. 11 Pret yo ak pwofet yo pale ak
chef yo ansanm ak pep la, yo di: -Nonm sa a merite pou
yo touye 1' paske li pale lavil Jerizalem lan mal. Nou tout
la a, nou tande 1' ak pwop zorey nou. !2Le sa a, Jeremi
pale ak tout gwo chef yo ansanm ak pép la. Li di: -Se Seye
a ki voye m' pou m' fé nou konnen tou sa nou sot tande
m' di la a sou Tanp lan ak sou lavil la. 13 Koulye a, se pou
nou chanje jan n'ap viv la, sispann fe sa ki mal. Koute sa
Seye a, Bondye nou an, ap di nou. Le sa a, l'a chanje lide,
li p'ap voye male li te di I'ap voye sou nou an. 4 Mwen

menm, mwen nan men nou. Fé sa nou vle avé m', sa nou
kwe nou dwe fé a. 15 Tanseélman, si nou touye m', konnen

se lanmo yon inonsan n'ap gen ni sou konsyans nou, ni
sou konsyans moun ki rete nan lavil la. Paske, sa m'ap
di nou la a, se vre wi, se Seye a menm ki voye m' pou m'
fé nou tande tout pawol sa yo. 16 Le sa a, gwo chef yo ak
tout pep la pale ak pret yo ansanm ak pwofet yo. Yo di
yo: -Pa gen anyen la a pou n' touye nonm sa a. Paske se
nan non Seye a, Bondye nou an, li pale ak nou. 17 Apre sa,
kek chef fanmi kanpe epi yo di moun ki te sanble yo: 18-
Sou rey Ezekyas, wa peyi Jida a, pwofet Miche, moun lavil
Morechet la, te bay tout pep peyi Jida a mesaj sa a: Men
sa Seye ki gen tout pouvwa a di: N'ap lakoz peyi Siyon an
pral tankou yon jaden y'ap raboure. Jerizalem ap tounen
yon mazi. Gwo rakbwa pral kouvri tout mon kote tanp
lan ye a. 19 Lé sa a, éske wa Ezekyas ak pép peyi Jida a te fe
touye pwofet Miche? Non, yo fé we jan yo te gen krentif
Seye a, yo mande ' pou ' gen pitye pou yo. Se konsa Seye
a chanje lide, li pa voye male li te di 1'ap voye sou yo a.
Koulye a, nou soti pou nou rale yon gwo malé sou nou si
nou fé nonm sa a anyen. 20 Te gen yon 10t nonm yo te rele
Ouri ki t'ap pale nan non Bondye. Se te pitit Chemaya,

moun lavil Kiriyat Jearim. Li menm tou, tankou Jeremi, li
t'ap pale nan non Bondye sou lavil Jerizalem ak sou peyi
Jida. 2! Le wa Jojakim, gad li yo ansanm ak tout chef li yo
tande sa li t'ap di, wa a t'ap chache yon jan pou touye li.
Ouri vin konn sa, li pe, li kouri al kache nan peyi Lejip.
22 Se konsa, wa Jojakim voye Elnatan, pitit Akbo, ansanm
ak kek 1ot gason nan peyi Lejip al chache msye. 23 Yo pran
Ouri nan peyi Lejip, yo mennen |' bay wa a. Wa a fé yo
touye 1. Lefini, yo jete kadav li nan gwo fos endijan yo.
24 Men, Akikam, pitit Chafan an, t'ap pwoteje Jeremi. Se
konsa li pa t' kite yo lage Jeremi nan men pép la pou yo te
touye I'.

27

1 Sedesyas, pitit Jozyas la, te gen katran depi li fek
moute wa nan peyi Jida, lé Seye a pale ak Jeremi anko.
2Seye a di ' konsa: -Pran kod ak bwa yo sevi pou fé jouk
bef. Mete yo sou zepol ou. 3 Lefini, w'a voye yo bay wa
peyi Edon, wa peyi Moab, wa peyi Amon, wa peyi Tir ak
wa peyi Sidon. W'a renmet yo nan men delege wa sa yo ki
te vin we wa Sedesyas lavil Jerizalem. 4 W'a ba yo chak
yon misyon pou met yo. W'a di yo men mesaj Seye ki
gen tout pouvwa a, Bondye pép Izrayel la, ba yo pou met
yo: >-Se mwen menm avek gwo kouraj mwen epi ak fos
ponyet mwen ki fé laté ansanm ak tout moun ak tout bet
k'ap viv sou late. Mwen pran yo bay moun mwen vle. ¢ Se
konsa, mwen lage tout peyi nou yo nan men Nebikadneza,

wa Babildn, sévité m' lan. Mwen ba li ata bét nan bwa
yo pou yo soumet devan 1'. 7 Tout nasyon yo va sevi I'.

Y'a sevi pitit li ak pitit pitit 1i jouk 1& a va rive pou lot
nasyon ki pi fo pase ' yo, 1ot wa ki pi gran pase 1' yo va
fe peyi pal' la sévi yo tou. 8 Men si yon nasyon osinon yon
wa ak tout pep li derefize soumet devan Nebikadneza, wa

Babilon lan, si yonn ladan yo refize bese tet devan otorite
li pou obeyi I', m'ap voye lage, grangou, move maladi sou
nasyon sa a pou pini l' jouk m'a fé Nebikadneza fini net ak
li. 9 Pa koute pwofet nou yo, ni divind nou yo, ni ankenn
16t moun ki pretann yo konnen sa ki pral rive nou, paske
yo fé rev pou nou, osinon paske yo ka li sa k'ap pase nan
syel la ou anko paske yo konn fe maji. Yo tout ap plede di
nou p'ap janm sévi wa Babilon lan. 10 Se manti y'ap ban
nou. Si nou koute yo, y'ap depdte nou byen lwen peyi nou
an. Se mwen menm k'ap mete nou deyo. Léfini, nou tout
pral mouri. 11 Men, si yon nasyon asepte bese tet li devan
otorite wa Babilon lan pousevil', m'a kite 1' nan peyil',I'a
travay late, 1'a rete lakay li. Se mwen menm Seye a ki di
sa. 12Mwen pale ak Sedesyas, wa Jida a, mwen di I' menm
bagay la tou: -Ou menm ansanm ak pep la, se pounou bese
tet devan otorite wa Babilon lan. Se pou nou sevi ni li ni
pep li a, konsa n'a viv. 13 Pa gen rezon pou nou mouri, ou
menm ak tout pép ou a, nan lage, nan grangou, anba move
maladi. Paske se sa Seye a te di ki gen pou rive tout nasyon
ki va derefize soumet devan wa Babilon lan. 14 Gen yon
bann pwofet k'ap plede di nou p'ap janm sévi wa Babilon
lan. Pa koute yo. Se manti y'ap bay. 15 Se Seye a menm ki
di se pa li menm ki voye yo. Yo pran non 1' pou ban nou
manti. Si nou koute yo, m'ap mete nou deyo, m'ap fe nou
mouri, ni nou ni pwoféet k'ap ban nou manti yo. 16 Apre sa,
mwen pale ak prét yo ansanm ak pep la, mwen di yo: -Men
mesaj Seye a bay. Pa koute pwofet yo k'ap plede di nou yo
pral pote tounen soti lavil Babilon tout bagay yo te pran
nan tanp lan. Se manti y'ap bay. 17 Pa koute yo. Soumet
devan wa Babilon lan, konsa n'a viv. Pa gen rezon pou nou
fe lavil Jerizalem lan tounen mazi. 18 Si yo se pwofet tout
bon, si yo resevwa yon mesaj nan men Seye a tout bon vre,
enben, se pou y' al mande Seye ki gen tout pouvwa a pou

li pa kite yo pran rés bon bagay ki nan Tanp lan, ak res
bon bagay ki lakay wa peyi Jida a ak nan lavil Jerizalem
lan pou pote yo ale lavil Babilon. 19 Seye a t'ap pale sou
gwo poto kwiv yo, sou gwo basen lan ansanm ak pye 1' yo,
sou tout 10t riches ki te nan lavil la toujou. 20 Se bagay sa
yo Nebikadneza, wa Babilon lan, te kite lavil Jerizalem le
li t'ap depote Jekonya, pitit Jojakim, wa peyi Jida a, lavil
Babilon, ansanm ak granneg peyi Jida yo ak granneg lavil
Jerizalem yo. 21 Wi, men sa Seye ki gen tout pouvwa a,
Bondye pép Izrayel la, te di sou res bon bagay ki te nan
kay Seye a, nan kay wa Jida a ak nan lavil Jerizalem: 22Y'ap
pote yo ale lavil Babilon. Y'ap rete la jouk lé m'a vin pran
yo poum' fé yo tounen nan plas yo. Se mwen menm Seye
aki di sa.

28

1 Nan menm lanne a, nan katriyém lanne réy Sedesyas,
wa peyi Jida a, nan senkyem mwa a, pwofét Ananya, pitit
Azou, moun lavil Gabawon, vin pale ave m' nan tanp Seye
a. Devan tout prét yo ansanm ak pep la, li di mwen: 2-
Men mesaj Seye ki gen tout pouvwa a, Bondye pep Izrayel
la, bay: Mwen kraze pouvwa wa Babilon lan. 3Nan dezan,
jou pou jou, m'ap pote tout bagay ki te nan tanp Seye a
tounen nan plas yo. Wi, tou sa wa Nebikadneza te pran
nan tanp lan pou I' te pote ale lavil Babilon, m'ap fé yo
tounen nan plas yo. 4 M'ap fe Jekonya, pitit Jojakim, wa
peyi Jida a, ansanm ak tout moun peyi Jida yo te depote
lavil Babilon yo tounen isit. Se mwen menm Seye a ki di sa.
Wi, mwen pral kraze pouvwa wa Babilon ki t'ap peze nou
an. 5Le sa a, devan tout pret yo ansanm ak foul moun ki
te nan kay Seye a, pwofet Jeremi reponn pwofét Ananya.
6 Li di konsa: -Dako! Se pou Seye a fé sa vre! Se pou li
fe sa ou di a rive vre, pou ' fé tout bagay ki te nan Tanp



Jeremi 28:7 62 Jeremi 29:1

Seye a ansanm ak moun yo te depote yo tounen soti lavil
Babilon. 7 Tanselman, koute byen sa m'ap di ou, ou menm
ansanm ak pep la: 8 Pwofet ki te vini anvan m' yo ak anvan
ou tou te fe konnen lage, grangou ak move maladi pral
tonbe sou anpil gwo peyi, sou anpil gran wa ak tout pep
yo. 9 Men, lé yon pwofét di tout bagay pral mache byen,
se le sa li di ki gen pou rive a rive vre y'a rekonet se Seye
a ki te voye I'. 10L¢ sa a, pwofet Ananya pran jouk bef ki
te sou zepol Jeremi an, li kraze I' an miyet moso. 11 Apre
sa, li pran pale anko devan tout peép la. Li di konsa: -Men
mesaj Seye a: Nan dezan, jou pou jou, se konsa mwen pral
kraze pouvwa Nébikadneza, wa Babilon lan. Mwen pral
kraze jouk befli te mete sou zepol tout nasyon yo. Apre sa,
pwofet Jeremi al fe wout li. 12Kek tan apre pwofét Ananya
te kraze jouk bef ki te sou zepol pwofét Jeremi an, Seye a
pale ak Jeremi, li di ' konsa: 13 -Ale pale ak Ananya. W'a
di I' men sa Seye a voye di ou: Ou te kraze yon jouk bef
fet an bwa. Ou pral ranplase 1' ak yon jouk bef fét an fe.
14 paske men sa Seye ki gen tout pouvwa a, Bondye peép
Izrayel la di: M'ap mete yon jouk fé sou zepol tout nasyon
sa yo pou yo sévi Nebikadneza, wa Babilon lan. Ata bet
nan bwa va soumet devan I'. 15 Apre sa, pwofet Jeremi di
pwofet Ananya konsa: -Koute byen, Ananya! Se pa Seye
a ki te voye ou di sa, tande. Ou twonpe konfyans pep la.
16 Se sa ki fe men sa Seye a di: Li pral disparet ou sou late.
Anvan lanne an bout, w'ap mouri, paske ou pouse pep la
pou I' te kenbe tet ak Seye al 17 Menm lanne an vre, nan
setyém mwa a, pwofét Ananya mouri.

29
1 Pwofet Jeremi rete lavil Jerizalem li voye yon lét bay
tout moun Nebikadneza te depote soti lavil Jerizalem ale
lavil Babilon, ki vle di bay chef fanmi, pret, pwoféet ak tout

rés pep lavil Jerizalem wa a te fe depote. 2 Se te apre
yo te fin pran wa Jekonya, manman li, gwo zotobre nan
palé a, chef peyi Jida ak chef lavil Jerizalem yo, atizan yo,
bos fojon yo pou depote yo. 3 Jeremi renmeét let la nan
men de moun Sedesyas, wa peyi Jida a, t'ap voye bo kote
Nebikadneza, wa Babilon lan. Se te Elasa, pitit Chafan ak
Gemarya, pitit Ilkija. Jeremi voye di yo nan let la: 4 -Men
mesaj Seye ki gen tout pouvwa a, Bondye pep Izrayel la,
voye pou tout moun li te fé yo pran lavil Jerizalém pou
depote jouk lavil Babilon. 5 Nou met bati kay pou nou
rete, nou met plante jaden pou nou manje. ¢ Marye, fe
pitit. Marye pitit gason nou yo, marye pitit fi nou yo pou
yo ka fé pitit. Kote nou ye laba a, peple. Pa kite nou fin
mouri. 7 Travay pou fe peyi kote Seye a fe yo depote nou
an we zafé I' mache byen. Lapriye Seye a pou yo. Paske,
si sa bon pou yo la bon pou nou tou. 8 Wi, men avetisman
Seye ki gen tout pouvwa a, Bondye pep Izrayel la, voye
ban nou: Pa kite pwoféet ki nan mitan nou yo ak divino
yo ban nou manti! Pa koute moun k'ap rakonte rév yo
fe. 9 Se pou yo ka twonpe nou pi byen kifé yo pran non
m' mete devan. Se pa mwen ki voye yo. Se mwen menm
Seye a ki di sa. 10 Seye a di anko: Lé lavil Babilon lan va
rive sou swasanndizan depi li kanpe a, m'a vin vizite nou,
m'a fe kichoy pou nou. M'a kenbe bel pwomes mwen te fe
nou an, m'a fé nou tounen lakay nou anko. 1! Se mwen
ki konnen sa m' gen nan tét mwen pou nou. Se mwen
menm Seye a k'ap pale. Se byen nou mwen ta vle we, pa
male nou. Mwen ta vle denmen nou jwenn sa n'ap tann
lan. 12Le sa a, n'a rele m', n'a vin lapriye nan pye m', m'a
reponn nou. 13 N'a chache m', n'a jwenn mwen paske n'a
chache m'ak tout ke nou. Wi, m'akite nou jwenn mwen.
Se mwen menm ki di sa. M'a fe peyi nou an kanpe anko.
M'ap pase men m' ranmase nou nan tout peyi toupatou

kote m' te gaye nou yo. M'ap mennen nou tounen kote
m' te pran nou pou m' te depodte nou an. Se mwen menm
Seye a ki di sa. 15 Seye a voye di nou sa paske nou pretann
di li voye pwofét ban nou lavil Babilon. 16 Enben, men
sa Seye a di sou wa ki chita sou fotey wa David la, sou
pep lavil Jerizalem la, ki vle di rés fanmi yo pa t' depote
ansanm ak nou yo. 17 Wi. Men sa Seye ki gen tout pouvwa
adi: Mwen pral voye lage, grangou ak move maladi sou yo.
M'ap fé yo tounen tankou vye fig pouri moun pa ka manje.
18 M'ap rete la deye yo ak lage, grangou, move maladi.
Tout nasyon sou late pral sezi lé y'a we sa ki rive yo. Nan
tout peyi kote mwen pral gaye yo, moun pral fé sezisman,
y'ap mete men nan tét le y'a we yo. Y'a pran non yo pou
sevi jouman, pou bay moun madichon. ° Tou sa va rive yo
paske yo pa t' vle koute sa m' t'ap di yo. Se Seyé a menm
ki di sa. Malgre mwen pa t' sispann voye pwofét yo, sevite
m' yo, ba yo, yo pa janm vle koute. 20 Men, nou menm
Seye a te pran lavil Jerizalem pou I' depote lavil Babilon,
manye koute sa Seye a ap di nou! 2! Men mesaj Seye ki
gen tout pouvwa a, Bondye pép Izrayel la, bay sou Akab,
pitit Kolaja, ansanm ak Sedesyas, pitit Maseja, ki t'ap pran
non Seye a pou bay manti. Mwen pral lage yo nan men
Nebikadneza, wa Babilon lan, ki pral fé touye yo la devan
nou tout. 22 Apre sa, lé moun peyi Jida yo te depote lavil
Babilon yo va bezwen bay moun madichon y'a sevi ak non
mesye sa yo. Y'adi: Se pou Seye a fée ousal' te fé Sedesyas
ansanm ak Akab wa Babilon lan te fe boule tou vivan. 23 Se
sa k'ap rive yo, paske yo te yon gwo wont pou pép Izrayel
la. Yo fe adilte ak madanm jwif parey yo, lefini y'ap pran
non mwen pou bay manti, pou bay mesaj mwen pa t' mete
nan bouch yo. Mwen konnen sa yo fe, mwen te we yo ak je
m'. Se Seye a menm ki di sa. 24 Seye a te bay pwofet Jeremi
yon mesaj pou Chemaja, moun Nekelam, 25 paske Chemaja

te pran reskonsablite voye yon lét bay yon pret yo te rele
Sefanya, pitit Maseja, pou tout 10t pret yo ansanm ak tout
moun lavil Jerizalem yo. Chemaja te voye di yo: 26 -Seye
a te fe ou pret nan plas Jeojada pou veye sa k'ap pase
nan tanp lan. Se devwa ou pou ou pran tout moun fou
k'ap pran poz pwofet yo pou mete yo nan chenn ak yon
kolye fé nan kou yo. 27 Poukisa ou pa fe anyen ak Jeremi,
nonm Anatot la, k'ap pran poz pwofét li nan mitan pep
la? 28 Men koulye a li ekri nou isit lavil Babilon, li voye
di nou n'ap rete lontan nan sitiyasyon sa a. Nou met bati
kay pou nou rete, nou mét plante jaden pou nou ka manje.
29 Sefanya, pret la, te li let la bay pwofet Jeremi. 30 Le
sa a, Seye a bay Jeremi 10d sa a: 3! -Voye mesaj sa a bay
tout moun yo depote lavil Babilon yo. Men sa Seye a di
sou Chemaja, moun Nekelam. Chemaja pran poz pwofet
li, men se pa mwen ki voye I'. Li fé nou bwe yon bann
manti. 32 Se poutet sa, mwen menm Seye a, mwen pral
pini Chemaya ansanm ak tout kot fanmi li. Mwen p'ap kite
yon moun nan fanmi li vivan nan mitan nou pou we bel
bagay mwen pral fée pou pép mwen an, paske li te moute
tet pep la kont Bondye, Seye a.

30

1 Men mesaj Seye a te bay pwofet Jeremi: 2-Se mwen
menm Seye a, Bondye pep Izrayel la, k'ap pale ave ou. Ekri
nan yon liv tou sa mwen te di ou. 3 Paske, talé konsa mwen
pral fe pep mwen an, moun Izrayel yo ansanm ak moun
Jida yo kanpe anko. M'ap mennen yo tounen nan peyi
mwen te bay zanset yo, y'a reprann peyi a pou yo anko.
4 Men mesaj Seye a voye bay moun Izrayel yo ansanm
ak moun Jida yo. 5 Mwen tande moun ap rele anmwe.
Tout moun tet anba, yo pa konn sa pou yo fe. ¢ Mande
sa ki genyen! Al gade non! Eske gason konn pouse pitit?

Poukisa mwen we tout gason men anba tivant tankou
fanm ki gen tranche? Y'ap dekonpoze, figi yo rale. 7 Ala
male, mezanmi! Se yon gwo jou maleé k'ap vini. Pa gen
jouki ka paret devan li. Se va yon tan lafliksyon pou fanmi
Jakob la! Men, y'a chape anbal'. 8 Seye ki gen tout pouvwa
a di anko: Le jou sa a va vini, m'a kraze jouk bef ki deye
kou yo a, m'a kase chenn ki nan ren yo a. Yo p'ap janm
esklav moun 1ot nasyon anko. ° Se mwen menm, Seye a,
Bondye yo a, y'a sevi ansanm ak yon pitit David m'a mete
wa sou yo. 10 Nou pa bezwen pe, nou menm pitit Jakob,
sevité mwen an. Nou pa bezwen tranble, nou menm moun
pep Izrayel. M'ap vin delivre nou nan peyi lwen sa yo.
M'ap vin sove pitit nou yo nan peyi kote yo te depote nou
an. N'ap tounen lakay nou pou nou viv ak ke poze, san
pesonn pa chache nou kont anko. 11 M'ap vin jwenn nou,
m'ap sove nou. Se Seye a menm ki di sa. M'ap disparet
tout nasyon kote mwen te gaye nou yo. Nou menm, mwen
p'ap detwi nou. Men, pou pini se pou m' pini nou, jan sa
dwe fét. Mwen p'ap kite anyen pou nou. 12 Men sa Seye
a di pep li a anko: Pou jan ou donmaje a, pa gen renmed
pou ou. Malenng ou an p'ap janm geri. 13 Pa gen pesonn
pou defann koz ou. Se vre, yo konn geri malenng. Men,
pou malenng pa ou la, pa gen renmed. 4 Tout moun ki
t'ap fe lamou ave ou yo bliye ou. Yo yonn pa okipe ou
anko. Mwen frape ou, tankou si m' te lenmi ou. Pinisyon
an te red pou ou, paske peche ou la te grav anpil. Ou te
fe anpil gwo mechanste. 15 Poukisa w'ap plenyen pou jan
ou donmaje a, pou soufrans ou ki pa ka fini an? Se paske
peche ou la te grav anpil, ou te fé anpil gwo mechanste
kifé mwen pini ou konsa. 16 Men, yon lé yo gen pou yo
devore moun k'ap devore ou koulye a. Y'ap fe tout moun
ki pa vle we ou yo prizonye, y'ap depdte yo. Y'ap piye
moun k'ap piye ou yo. Y'ap fini ak moun k'ap fini ave

ou yo. 7 Nou menm moun Siyon, yo te rele nou: moun
yo mete deyo. Yo t'ap di: pa gen moun pou okipe nou.
Men, se mwen menm k'ap ban nou renmed, k'ap geri tout
malenng nou yo. Se Seye a menm ki di sa. 18 Seye a di
anko: -Mwen pral fé moun fanmi Jakob yo te depote yo
tounen lakay yo. Mwen pral gen pitye pou chak fanmi. Yo
pral rebati lavil yo sou anplasman vye mazi yo. Yo pral
rebati gwo bel kay yo kote yo te ye anvan an. 1°Y'a tande
moun ap chante lakay yo, y'a tande moun ap rele telman
yo kontan. M'ap fé yo peple, yo p'ap fin disparet. M'ap
fé moun fe lwanj yo. Moun p'ap meprize yo anko. 20 Pitit
gason yo va tankou nan tan lontan. M'ap fé peyi a kanpe
byen féem anko devan mwen. M'a pini tout moun k'ap peze
yo. 21 Se yonn nan nou ki va chef nan peyi a. Wi, se nan
mitan nou yon chef va soti pou gouvénen nou. L'a vin
jwenn mwen lé m'a rele I'. Paske pesonn p'ap pran chans
vin jwenn mwen si mwen parelel'. Se Seye aki disa. 22L¢
sa a, se pep mwen y'a ye anko, mwen menm m'a Bondye
yo. 23 Le Bondye ankole se tankou yon van tanpét, yon
siklon k'ap tonbe sou tet mechan yo. 24Li p'ap sispann
toutotan li pa fin fe tou sa li soti pou li fé a. Nan jou k'ap
vini yo, pép la va konprann sa pi byen.

31

1 Seye a di anko: -Lé sa a, m'ap Bondye tout branch
fanmi pep Izrayel la. Yo tout y'ap vin pep pa mwen. 2Nan
dezeé a mwen te aji ak bon ke ak moun ki te chape anba
lanmo nan lage. Moun Izrayel yo pral resi viv ak ke poze.
3 Byen lwen, Seye a te fe m' we li. Li t'ap di: Nou menm
moun pep Izrayel, mwen p'ap janm sispann renmen nou.
Se pouteét sa m'ap toujou aji byen ak nou. 4Bel pep Izrayel
mwen sa a, m'ap rebati peyi nou an. Peyi nou an va kanpe
anko. Nou pral dekwoke tanbouren nou yo anko. Nou pral

danse ak ke kontan. 5 Nou pral plante rezen sou tout mon
Samari yo. Moun ki va plante se yo ki va rekolte. © Wi,
lé sa a moun k'ap veye yo va rete sou mon Efrayim yo,
y'a rele byen fo: Annou we! Ann moute mon Siyon, bo
kot Seye a, Bondye nou an. 7 Seye a di anko: -Chante
ak ke kontan pou pép Izrayel la! Pi gwo nasyon pase I'
nanpwen. Fé yo tande jan n'ap chante pou Bondye. Seye
adelivre pep li a. Li delivre sa ki te rete nan pep Izrayel la.
8 Wi, se mwen menm, Seye a, k'ap mennen yo sot nan no.
M'ap ranmase yo nan dénye bout late. Sa ki aveg, sa k'ap
bwete, fanm ki ansent, fanm ki gen tranche, yo tout ap
vin ansanm. Se yon foul moun k'ap tounen. ° Sou tout
wout la y'ap lapriye, y'ap kriye de ran dlo, antan m'ap
mennen yo tounen. M'ap fé yo pran yon wout plat kote yo
p'ap bite, jouk yo rive bo sous dlo yo. Mwen tankou yon
papa pou pep Izrayel la. Efrayim se premye pitit gason
m'. 10 Seye a di anko: -Nou menm 1ot nasyon yo, koute
sa m'ap di: Mache fé konnen |' nan tout zile ki byen lwen
yo. Di yo: Seye a te gaye tout pep Izrayel la. Se li menm
ki pral sanble yo ankd. Mwen pral okipe yo, tankou gado
k'ap okipe mouton I'. 11 Mwen libere moun fanmi Jakob
yo. Mwen delivre yo anba men yon nasyon ki te pi fo pase
yo. 12Y'ap vini sou mon Siyon an, y'ap chante télman
y'ap kontan. Y'a kontan anpil pou tou sa Seye a pral ba
yo. L'ap ba yo ble, diven, lwil fre, mouton, kabrit, bef.
Y'ap tankou yon jaden byen wouze. Y'ap gen tou sa yo
bezwen. 13 Jennfi yo va danse telman y'a kontan. Jennjan
ansanm ak granmoun gason yo va kontan tou. M'ap wete
lapenn nan ke yo, m'ap fé yo kontan. M'ap fé yo pran
kouraj. Nan mitan chagren yo, m'ap fé yo kontan. 14 M'ap
fe prét yo manje vyann gra kont ko yo. Pép mwen an va
jwenn tou sa yo bezwen nan tout bon bagay m'a ba yo.
Se mwen menm Seye a ki di sa. 15 Men sa Seye a di anko:

-Yo tande yon sél rel nan Rama. Yo tande kriye ak gwo
anmwe. Se Rachel k'ap kriye pou pitit li yo. Li pa vle kite
pesonn konsole I' paske pitit li yo mouri. 16 Men sa Seye
a di anko: -Sispann rel ou yo, Rachel. Siye dlo nan je ou.
Sa ou te fe pou pitit ou yo p'ap pedi. Y'ap tounen soti nan
peyi lénmi yo. 17 Gen bél espwa pou ou denmen. Pitit ou
yo pral tounen nan peyi yo. Se mwen menm Seye aki di sa.
18 Mwen tande moun Izrayel yo ap plenn. Y'ap di konsa:
-Seye, nou te tankou yon ti towo mawon. Men, ou donte
nou, ou moutre nou jan pou nou obeyi ou. Fé nou tounen
vin jwenn ou, paske ou se Seye a, Bondye nou an. 1°Nou
te vire do ba ou, men, koulye a nou vle tounen vin jwenn
ou. Sa te fe nou lapenn, nou rekonet sa nou te fé a mal.
Nou te wont, nou te bese tét nou ate, paske nou te peche
nan tan jennes nou. 20 Izrayel, nou se pitit gason mwen
pi renmen an, pitit mwen pi pito a. Chak fwa non nou
vin nan bouch mwen pou m' pini nou, mwen chonje jan
mwen renmen nou. Se poutét sa mwen feb pou nou, m'a
gen pitye pou nou. Se mwen menm Seye a ki di sa. 2! Mete
mak sou tout wout la, plante jalon sou tout chemen an.
Jwenn chemen ou te pran le ou taprale a. Tounen non,
nou menm moun pep Izrayel yo, tounen lakay nou nan
lavil ki pou nou yo. 22Kilé n'a sispann drive deyo, bann
woklo! Mwen fe yon bagay tou nef nan peyi a: Koulye a
se fanm k'ap liyen gason. 23 Seye ki gen tout pouvwa a,
Bondye pép Izrayel la, di anko: -Le m'a fé pép mwen an
tounen lakay li, men sa yo pral mache di anko nan tout
peyiJida ak nan tout lavil li yo: Se pou Seyé a beni mon ki
apa pou li a, mon kote Bondye k'ap delivre a rete a. 24 Se
sou mon sa a moun peyiJida yo ansanm ak moun tout lavil
yo pral rete. Se la moun k'ap travay late yo ansanm ak
moun k'ap gade mouton yo pral rete tou. 25 Mwen pral
bay tout moun ki bouke yo kouraj. Mwen pral plen vant

tout moun k'ap mouri grangou yo. 26 Le sa a, pep la va
di: M' al domi. Lé m' leve, mwen weé domi an te bon pou
mwen. 27 Talé konsa mwen pral simen moun ak bét nan
tout peyi Izrayel la ak nan tout peyi Jida a. Se mwen menm
Seye a ki di sa. 26 Menm jan mwen te pran san m' pou m'
te derasinen yo, lage yo ate, demoli yo, detwi yo, fe male
sou yo, se konsa tou mwen pral pran san m' pou m' rebati
yo, pou m' replante yo. Se Seye a menm ki di sa. 29 Le sa
a, pesonn p'ap di anko: Papa ak manman te manje rezen
vet, se dan timoun yo ki gasi. 30 Moun ki manje rezen vet
la, se limenm ki va gen dan gasi. Chak moun va mouri pou
sa li fe ki mal. 31 Seye a di anko: Le a pral rive, mwen pral
pase yon lot kontra avek moun peyi Izrayel yo ansanm ak
moun peyi Jida yo. 32 Se p'ap tankou kontra mwen te pase
avek zanset yo a lé m' te pran men yo pou m' te fe yo soti
kite peyi Lejip. Atout se mwen ki te met yo, yo pat' kenbe
kontra mwen an. Se mwen menm Seye a ki di sa! 33 Men
kontra mwen pral pase ak pep Izrayel la. Se Seye a menm
ki di sa. Le sa a, m'ap mete prensip mwen yo anndan ke
yo, m'ap make 10d mwen yo nan lespri yo. M'a tounen
Bondye pou yo, y'a tounen yon pép pou mwen. 34 Pesonn
p'ap bezwen moutre 16t moun nan peyi a kouman pou yo
chache konnen Seye a, paske yo tout ap konnen m', depi sa
ki pi piti ajouk sa ki pi gran an. Se mwen menm Seye a ki di
sa. M'a padonnen sa yo fe ki mal, mwen p'ap chonje peche
yo anko. Se mwen menm Seye a ki di sa. 35 Seye a mete
soley la pouI' klere lajounen. Li bay lalin ak zetwal yo lod
pou yo klere lannwit. Li eksite lanmé a, li fé I' move. Se
li menm ki Seye ki gen tout pouvwa a: Se konsa yo rele 1",
36 Toutotan prensip sa yo va kenbe, se toutotan pep Izrayel
la va yon nasyon devan mwen. Se mwen menm Seye a ki
di sa. 37 Si yon jou yo ka rive mezire wote syél la, si yo ka
rive konnen fondasyon laté a, konsa tou, yon jou mwen ka

rive voye tout pep Izrayel la jete poutet tou sa yo fe ki mal.
Se Seye a menm ki di sa. 38 Men sa Seye a di anko: -Pa rete
lontan anko, yo pral rebati tout lavil Jerizalem pou Seye a,
depi gwo o Ananyel la jouk Potay Kwen an. 39 Limit lavil
la va konmanse la, 1'a pran direksyon ti mon Gareb la sou
bo Iwes, 1'a vire bo Goa. 40 Y'a pran tout fon ki sévi pou
antere kadav ak pou boule fatra a, tout te ki soti depi bo
ravin Sedwon an rive nan kwen Potay Chwal yo sou bo les,
y'a mete yo apa pou mwen. Yo p'ap janm kraze, ni yo p'ap
janm demoli yo anko.

32

1 Seye a pale ak Jeremi yon 1ot fwa anko. Le sa a
Sedesyas te gen dizan depi li te wa peyi Jida, Nebikadneza
te gen dizwitan depi li te wa lavil Babilon. 2 Lame wa
Babilon lan te senen lavil Jerizalem. Yo te arete pwofet
Jeremi, yo te féemen |' nan lakou pale wa Jida a kote gad yo
ye a. 3 Se Sedesyas, wa peyi Jida a, ki te fé femen pwofet
la la, paske li t'ap fe 1' repwoch deske li te bay mesaj sa
a nan non Bondye Seye a: M'ap lage lavil Jerizalem nan
men wa Babilon lan. L'ap pran 1I'. 4 Wa Sedesyas p'ap
chape anba men moun Kalde yo. M'ap lage |' nan men
wa Babilon lan. L'a konparet devan wa a, y'a pale yonn ak
10t, je nan je. 5 Apre sa, y'a mennen Sedesyas lavil Babilon,
li va rete la jouk m'a regle ave I'. Menm si nou goumen ak
moun Babilon yo, nou p'ap janm genyen lage a. Se Seye
a menm ki di sa. ©Le sa a, Jeremi rakonte ki jan Seye a
te pale ave I'. Seye a te di |' konsa: 7 -Anamel, kouzen ou
lan, pitit Chaloum, tonton ou bo papa, pral vin we ou. Li
pral mande ou pou achte yon jaden li genyen lavil Anatot,
paske se ou menm ki fanmi pi pre ak li, se ou menm an
premye ki gen dwa achte 1'. 8 Se konsa, jan Seye a te fe m'
konnen an, kouzen m' Anamel vin jwenn mwen nan lakou

pale kote gad yo ye a. Li mande m' pou m' achte yon jaden
li te genyen lavil Anatot, nan peyi moun Benjamen yo. Li
di se mwen an premye ki gen dwa achte I' paske se mwen
ki fanmi pi pre ak li. Konsa, se mwen ki pou achte ' nan
men |'. Le sa a, mwen vin seten se Seye a menm ki te pale
ave m'. *M' achte jaden an nan men Anamel, pitit tonton
m' lan, mwen peze lajan pou m' ba li a. Lajan an te rive
disét pyes an ajan. 10 Apre sa, mwen siyen de papye te yo,
mwen mete so m' sou yonn. Mwen fé temwen yo siyen
tou, mwen fe kontwole péz lajan an nan balans. 1 Apre
sa, mwen pran de papye te yo. Saki te sele a te gen kontra
lavant lan jan lalwa mande ' la. Lot papye a te rete tou
louvri. 12 Mwen renmeét papye té yo bay Bawouk, pitit
gason Nerija, pitit pitit Makseja, devan Anamel, kouzen
m' lan, devan 16t temwen ki te siyen papye te yo, devan
tout moun peyi Jida ki te la nan lakou gad palé a. 13 Devan
yo tout, mwen di Bawouk konsa: 4 -Men 10d Seye ki gen
tout pouvwa a, Bondye pep Izrayel la, bay. Pran de papye
te sa yo, sa ki sele a ak sa ki tou louvri a, mete yo nan yon
ti kannari pou yo ka konseve pandan lontan. 5 Paske yon
lé yo va achte kay, jaden ak pye rezen nan peyi a anko. Se
Seye a menm ki di sa. 1¢ Apre mwen te fin bay Bawouk,
pitit gason Nerija a, papye té yo, mwen lapriye Seye a,
mwen di I': 17 -Aa, Seye, Bondye! Se avek fos kouraj ou,
se avek gwo pouvwa ou ou te fé syel la ak laté a. Anyen
pa two difisil pou ou. 18 Ou fé mil jenerasyon nan yon
fanmi we jan ou gen bon ké. Men tou, ou fe pitit peye
pou peche papa ak manman yo te fe. Ou se yon Bondye
ki gen pouvwa, ki gen fos. Yo rele ou: Seye ki gen tout
pouvwa a. 1 Plan travay ou, se gwo zafé. Yo pa ka konte
bel bagay ou fé yo. Je ou louvri sou tou sa moun ap fe,
pou bay chak moun sa yo merite dapre sa yo fe, dapre
jan yo mennen bak yo. 20 Depi nan tan lontan rive jouk

jounen jodi a, ou te fe mirak ak mevey nan peyi Lejip, nan
peyi Izrayel ak nan tout ot nasyon yo. Konsa, koulye a yo
konnen ou toupatou. 21 Ou fe nou soti kite peyi Lejip ak fos
ponyet ou ak gwo kouraj ou. Ou te fe anpil mirak ak anpil
meévey, anpil bagay ki te fé moun pe. 22 Ou te ba yo peyi
ou te pwomet ou t'ap bay zanseét yo a, peyi kote let ak siwo
myel koule tankou dlo. 23 Yo rive nan peyi a, yo pran ' pou
yo, men yo derefize koute ou. Yo pa viv jan ou te mande yo
vivla. Yo pafetousaoutebayolodfea. Se konsa, ouvoye
tout gwo male sa a sou yo jodi a. 24 Moun Babilon yo senen
lavil la, y'ap anpile té nan pye miray yo, y'ap pwoche pou
yo pran lavil la. Nou ta met di lavil la nan men yo deja.
Lage, grangou ak move maladi fin kraze kouraj moun yo.
Ou we sa ou te di a rive vre. 25 Wi, sa ki rete pou lavil la
tonbe nan men moun Babilon yo pa anyen. Poukisa ato,
Seye Bondye, ouban m'lod achte jaden sa a pou lajan kach
devan temwen? 26 Seye a pale ak Jeremi anko, li di 1" konsa:
27 -Mwen menm Seye a, mwen se Bondye tout moun sou
laté. Pa gen anyen ki two difisil pou m' fé. 28 Se poutet sa,
mwen menm mwen di ou: m'ap lage lavil sa a nan men
moun Babilon yo, nan men Nébikadneza, wa yo a!l Y'ap
pran lavil la. 29 Moun Babilon k'ap atake lavil la pral antre
ladan I'. Y'ap mete dife, y'ap boule I'. Y'ap mete dife nan
kay kote moun yo te fé m' fache anpil la, lé yo te moute
anwo twati a pou boule lansan pou Baal, pou fé ofrann
diven pou lot bondye. 30 Paske, moun Izrayel yo ak moun
Jida yo, se sa ki mal ase y'ap fé depi nan konmansman.
Wi, moun Izrayel yo, se fache y'ap fe m' fache ase ak tou
sa y'ap fe a. Se Seye a menm ki di sa. 3! Lavil Jerizalem
sa a, depi jou yo te bati ' la rive jouk jodi a, se kole 1'ap
fée m' fe, se move san l'ap fé m' fe. Kife koulye a, mwen
pa ka we |' devan je m' anko. 32 Akoz tou sa moun peyi
Izrayel yo ak moun peyi Jida yo te fé ki mal, m' about ak yo

tout, ni wa yo, ni chef yo, ni pret yo, ni pwofeét yo, ni moun
peyi Jida yo, ni moun lavil Jerizalem yo. 33 Yo vire do ban
mwen. Malgre mwen pat' janm sispann montre yo sa pou
yo fe, yo pa t' vle koute m', yo pa vle aprann. 34 Yo mete
vye zidol yo nan tanp yo te mete apa pou mwen an, yo fe
tanp lan pa nan kondisyon pou sévi m' anko. 35 Yo bati
loteél pou Baal nan Fon Benninon an, yo ofri pitit gason
yo ak pitit fi yo pou yo touye pou Molok, bagay mwen pa
t' janm ba yo 10d fe, bagay ki pa t' janm vin nan lide m'.
Le yo fe bagay degoutan sa a, yo fe pep Jida a tonbe nan
peche. 3¢Seye a, Bondye pep Izrayel la, pale ak Jeremi, li di
I' konsa: -Koulye a mwen ta renmen di yon 1ot bagay sou
lavil Jerizalém. Ou te di ansanm ak 1ot yo: Lage, grangou
ak move maladi ap fini ak lavil la, 'ap tonbe nan men wa
Babilon lan. 37 Enben, wil Mwen te fache sou yo, mwen
te move anpil, mwen te fé gwo kole. Le sa a, mwen gaye
yo nan yon bann peyi. Men, mwen pral sanble yo, m'ap
mennen yo tounen isit la anko pou yo ka viv san ke sote.
38 Le sa a, yo menm y'a tounen pép ki apa pou mwen an
anko, mwen menm m'a tounen Bondye yo anko. 39 Sel
lide m'ap mete nan tet yo tout, sél anvi m'a ba yo tout,
se pou yo gen krentif pou mwen tout tan. Se va pou byen
yo ak pou byen pitit pitit yo. 40M'ap pase yon kontra ak yo
ki p'ap janm kase. M'ap pran angajman mwen p'ap janm
lage yo. Mwen p'ap janm sispann fé yo byen. Wi, m'a fe
yo gen krentif pou mwen ak tout ke yo. Konsa, yo p'ap
janm vire do ban mwen anko. 41 M'a pran plezi pou m' fé
yo byen. M'a travay ak tout ke m' ak tout nanm mwen pou
yo pran rasin nét nan peyi a. 42 Seye a di anko: Menm jan
se mwen menm ki te fé gwo male sa a rive pép la, konsa
tou, se mwen menm ki pral ba yo tout bon bagay mwen
te pwomet m'ap ba yo. 43 W'ap di ansanm ak 1ot moun yo:
Peyi a fini. Pa gen yon moun, pa gen yon béet ladan 1'. Yo

lage peyi a nan men moun Babilon yo. Men yon le, moun
va achte te nan peyi a anko. 44 Wi, nan tout peyi Benjamen
an, nan tout ti bouk ki nan vwazinaj lavil Jerizaléem yo, nan
tout lavil Jida yo, nan lavil ki nan mon yo, nan tout lavil ki
nan plenn yo, bo lanme, ak nan sid peyi a, moun va achte
jaden, y'a pase papye te, y'a sele yo, y'a fe temwen siyen
yo. Paske m'ap fé pep la tounen nan peyi a anko. Se mwen
menm Seye a ki di sa. Jerizalem

33

1 Jeremi te nan prizon toujou nan lakou palé kote gad yo
ye aleé Seye a pale ave I' anko. Lidil": 2-Se mwen menm ki
fe late a, ki bali fom, ki kenbe l' nan plas li. Se mwen menm
yo rele Seye a. Men sa mwen di: 3Rele m', m'a reponn ou.
M'a fe ou konnen yon bann gwo bagay, yon bann mevey
ou pa t' janm konnen. 4 Wi, men sa mwen menm, Seye a,
Bondye pep Izrayel la, mwen di sou kay lavil Jerizalem yo,
sou kay wa peyi Jida yo, ki fin kraze paske moun Babilon yo
senen lavil la, y'ap atake I'. > Gen moun ki soti pou kenbe
tet ak moun Babilon yo. Moun sa yo lakoz kay yo pral plen
kadav moun mwen pral touye telman mwen fache, telman
mwen move. Mwen p'ap okipe lavil Jerizalem anko paske
moun li yo fé twop mechanste. ¢ Men, mwen pral ba yo
renmed pou yo sa gaya. M'ap geri yo. M'ap fé yo konnen
jan sabon lé moun viv ak ke poze san ankenn danje. 7M'ap
fe peyiIzrayel ak peyiJida kanpe anko. Zafe yo pral mache
tankou nan tan lontan. 8 M'ap mete yo nan kondisyon pou
yo sévi m', m'ap wete tout peche yo te fée kont mwen yo.
M'ap padonnen tou sa yo te fe ki mal lé yo t'ap fe woklo
ave m' lan. 9L sa a, lavil Jerizalem pral fé ke m' kontan. Li
pral sévi yon lwanj pou mwen, yon bel bagay devan tout
1ot nasyon ki sou late. Le y'a konnen tout byen mwen pral
fé pou moun Jerizalém yo, 1& y'a we tout bel bagay m'a

fe pou yo, y'a tranble telman y'a pe, y'a sezi. 19 Seye a di
anko: Y'ap di peyi a tounen yon deze, pa gen moun, pa
genbet ladan1'. Se vre wi. Lavil peyi Jida yo, tout lari lavil
Jerizaléem blanch: ou pa jwenn ni moun, ni bet ladan yo.
Men nan peyiay'atande anko 11 vwa moun k'ap pran plezi
yo, moun ki gen ke kontan. Y'a tande mizik pou moun
k'ap marye yo. Y'a tande moun k'ap chante le y'ap pote
ofrann pou di Bondye mesi nan tanp Seye a. Y'a di: Lwanj
pou Seye ki gen tout pouvwa a paske li bon! Li p'ap janm
sispann renmen nou! Wi, m'ap fe peyi a kanpe anko jan I'
te ye anvan an. Se Seye a ki di sa. 12 Men sa Seye ki gen
tout pouvwa a di anko: -Nan peyi sa a ki fini, peyi kote ou
pa jwenn ni moun ni bet la nan tout lavil yo, va gen kote
pou gadd mouton yo mennen mouton yo al manje. 13 Nan
lavil ki nan mon yo, nan lavil ki nan plenn yo bo lanme
a ak nan sid peyi a, nan tout peyi Benjamen an, nan tout
ti bouk nan vwazinaj Jerizaléem yo, nan tout lavil Jida yo,
gadd mouton yo va fé mouton pase devan yo yonn apre 1ot
pou konte yo. Se Seyé a menm ki di sa. 14 Seye a di anko:
Yon jou pral vini, mwen pral kenbe pwomes mwen te fe
moun I[zrayel yo ansanm ak moun Jida yo. 15Jou sa a, & sa
a, m'a fé yon nonm soti nan fanmi David la pou gouvenen
yo. Se va yon wa ki va fe sa ki dwat, ki p'ap nan patipri.
16 L¢ sa a, moun peyi Jida yo ak moun lavil Jerizalem yo
va sove, y'a viv san ke sote. Y'a rele lavil Jerizalém Seye
a, Delivrans nou an. 17 Seye a di anko: Va toujou gen yon
wa ki soti nan fanmi David la pou gouvenen peyi Izrayel
la. 18 Va toujou gen pret nan fanmi Levi a pou sévi m'
nan tanp lan, pou boule ofrann nan dife pou mwen, pou
fé ofrann grenn jaden ak 1ot ofrann bet pou mwen chak
jou. 19 Seye a pale ak Jeremi anko, li di 1': 20 -Mwen pase
yon kontra ak lajounen, yon kontra ak lannwit pou yo
toujou rive lé pou yo rive a. Eske nou ka kraze kontra sa



Jeremi 33:21 77 Jeremi 34:3

yo? Non. 21 Enben, konsa tou, mwen siyen yon kontra ak
David, sevite m' lan, pou toujou gen yonn nan pitit li yo
chita sou fotéy wa a nan peyi a. Mwen siyen yon kontra
ak moun Levi yo ansanm ak prét k'ap sévi m' yo. Kontra
sa yo p'ap janm kase. 22 Mwen pral fe fanmi David, sevite
m' lan, peple. Mwen pral fé moun Levi k'ap sevi m' yo
peple sitelman yo p'ap ka konte kantite ki genyen. Y'ap
tankou zetwal nan syel la, tankou grenn sab bo lanme.
23 Seye a pale ak Jeremi anko, li di I': 24 -Ou tande jan
moun yo ap di mwen voye moun Izrayel yo ak moun Jida
yo jete, de fanmi mwen menm mwen te chwazi pou mwen
yo! Se konsa y'ap meprize pép mwen an. Yo pa konsidere
I' tankou yon nasyon anko. 25 Men sa mwen menm Seye
a, mwen di: Mwen fé yon kontra ak lajounen, mwen fe
yon kontra ak lannwit. Mwen bay regleman jan pou tout
bagay nan syel la ak sou laté a mache. 26 Menm jan m'ap
toujou kenbe kontra sa yo, konsa tou m'ap toujou kenbe
pawol mwen ak pitit Jakob yo, mwen p'ap janm voye pitit
pitit David, sévité m' lan, jete. M'ap toujou chwazi yonn
nan fanmi David la pou gouvénen moun ki soti nan ras
Abraram, Izarak ak Jakob yo. Wi, m'a gen pitye pou yo,
m'a fe yo kanpe anko.

34

1 Yon 10t jou, Seye a pale ak Jeremi anko. Le sa a,
Nebikadneza, wa Babilon lan, t'ap atake lavil Jerizalem
ansanm ak tout ti bouk ki nan vwazinaj li yo. Li te gen
ave |' tout lame pa I' la ansanm ak solda tout 16t nasyon
ak 10t ras li te soumeét anba pouvwa li. 2 Men sa Seye a,
Bondye pép Izrayel la, di Jeremi: -Ale pale ak Sedesyas, wa
peyiJida a, w'a di li konsa: Seye a pral lage lavil Jerizalem
nan men wa Babilon lan ki pral mete dife ladan I'. 3 Ou
menm, ou p'ap chape. Y'ap arete ou, y'ap lage ou nan

men |' tou. W'a kontre ave ' bab pou bab. W'a pale ave
I'. Lefini, w'ap pati pou Babilon. 4 Tansélman, Sedesyas,
wa Jida, koute mesaj Seye a bay pou ou. Ou p'ap mouri
nan lage. 5 W'ap mouri mouri ou nan kabann ou. Lé sa a,
y'aboule lansan pou ou menm jan yo te konn boule lansan
pou zanset ou yo ki te wa anvan ou. Y'a rele pou ou, y'a
di: Ki lapenn sa a? Wa a mouri! Se mwen menm Seye a
ki di sa. Se mwen ki bay mesaj sa a. ¢ Pwofét Jeremi bay
Sedesyas, wa peyi Jida a, mesaj sa a lavil Jerizalem. 7 Le sa
a, lame wa Babilon lan t'ap atake lavil Jerizalem ansanm
ak de 1ot lavil nan peyi Jida, Lakis ak Azeka, ki t'ap kenbe
tet toujou ak lénmi yo, paske yo menm yo te byen pwoteje.
8 Men nan ki sikonstans Seye a te pale ak Jeremi anko.
Wa Sedesyas te siyen yon kontra ansanm ak tout pep lavil
Jerizalem pou yo te bay 9 tout moun menm ras ak yo, fanm
kou gason, ki te esklav lakay yo libéte yo. Konsa, pesonn
nan moun Jida yo pa t'ap gen yon fre parey yo k'ap sevi yo
esklav. 10 Se konsa, tout chef yo ansanm ak tout pep la te
tonbe dako pou yo te bay tout esklav, fanm kou gason, yo
te gen lakay yo libete yo, lefini pou yo pa janm pran yo sévi
esklav anko. Epi yo bay tout esklav yo libéte yo vre. 11 Men
apre sa, yo chanje lide, yo pran moun yo te bay libéte yo,
fanm kou gason, yo fose yo tounen sevi yo esklav anko.
121¢ sa a, Seye a pale ak Jeremi, li di ' konsa: 13 -Men sa
Seye a, Bondye pep Izrayel la, di: Mwen te pase yon kontra
avek zanset nou yo lé mwen te fe yo soti kite peyi Lejip
kote yo te esklav la. Mwen te di yo: 4 Lé yon ebre parey
nou vann tet li ban nou pou ' sévi nou esklav, apre sizan li
pase ap sévi nou, sou setyem lanne a se pounou bali libete
I'. Se pou nou kite I' ale. Men, zansét nou yo pa t' koute
m', yo pat' okipe sam' te di yo. 1> Men nou menm nan jou
ki sot pase yo, nou pa t' fé menm jan ak yo, nou te fé sa ki
dwat devan mwen. Tout moun te dako pou yo te bay ebre

parey yo libéte yo. Lefini, nou te pran angajman sa a piblik
devan mwen nan kay yo mete apa pou mwen an. 16 Apre
sa, nou chanje lide, nou pa respekte m'. Nou tout nou fe
esklav nou te bay libéte yo tounen lakay nou, fanm kou
gason, nou fose yo vin sevi nou esklav anko. 17 Se poutet
sa, mwen menm Seye a, mwen di nou pa koute m', nou
pa bay moun pep Izrayel parey nou yo libete yo. Enben,
mwen menm Seye a, m'ap ban nou libete pou nou mouri
nan lage, nan grangou, osinon anba move maladi. 18 M'ap
mete tout 1ot nasyon sou laté yo vant ba lé y'a we sa ki
rive nou. 19 Nou menm chef peyi Jida yo ak granneg lavil
Jerizalem yo ak 1ot gwo zotobre yo, prét yo ansanm ak tout
moun lavil Jerizalem yo, nou te pran yon angajman ave
m' |é nou te pase nan mitan de mwatye towo bef nou te
ofri ban mwen an. Men nou pa kenbe angajman nou te
pran an, nou pa fe sa nou te pwomeét mwen n'ap fe a. Se
poutét sa, sa nou te fé towo bef nou te ofri ban mwen an,
se sa mwen pral fé rive nou. 20 M'ap lage nou nan men
lenmi nou yo, nan men moun ki soti pou touye nou yo.
Kadav nou va sévi manje pou zwezo nan syel ak bet nan
bwa. 21 M'ap pran Sedesyas, wa peyi Jida a, ansanm ak
tout chef li yo, m'ap lage yo nan men lénmi yo, nan men
moun ki soti pou touye yo. M'ap lage yo nan men lame wa
Babilon lan ki fin leve kan yo pou yo ale. 22 M'ap pase yo
10d, y'ap tounen vin atake lavil la. Y'ap pran1', y'ap mete
dife ladan I'. M'ap fé lavil peyi Jida yo tounen yon deze
san pyes moun ladan yo. Se mwen menm Seye a ki di sa.

35
1 Seye a pale ak Jeremi anko, 1é sa a se Jojakim, pitit
Jozyas, ki te wa peyi Jida. Li di I' konsa: 2-Al jwenn moun
branch fanmi Rekab yo. Pale ak yo. Fé yo vini ak ou nan
yonn nan pyes chanm Tanp lan. Le y'a rive la, w'a ba

yo diven bwe. 3 Se konsa Jeremi al chache tout branch
fanmi Rekab yo, depi Jazanya, pitit gason Imeja, ki te pitit
Abasinya, ansanm ak tout fre I' yo ak tout pitit gason yo.
4 Li mennen yo nan tanp lan. Li fé yo antre nan pyes
chanm yo te bay patizan pwofet Anan, pitit Igdalya a. Pyes
chanm sa a te kole kole ak chanm chef tanp yo, li te anwo
pyes chanm ki pou Maseya, pitit gason Chaloum lan, pret
ki te reskonsab veye potay tanp lan. 5 Apre sa, Jeremi mete
gwo ja plen diven ak gode devan moun Rekab yo. Li di yo:
-Bwe diven non! ¢ Men yo reponn li: -Nou pa bwe diven
non. Paske zanset nou, Jonadab, pitit Rekab la, te ban nou
10d sa yo: Pa janm bwe diven, ni nou, ni pitit nou yo. 7 Pa
janm bati kay, pa janm travay late, pa janm plante rezen,
pa janm achte bagay konsa non plis. N'a pase tout lavi
nou anba tant. Konsa, n'a rete lontan nan peyi ki pa pou
nou an. 8 Nou toujou obeyi 10d zanset nou, Jonadab, pitit
Rekab, te ban nou. Nou pa janm bwe diven nan vi nou, ni
nou menm, ni madanm nou, ni pitit gason ak pitit fi nou
yo. ?Nou pa bati kay pou nou rete. Nou pa gen pye rezen.
Nou pa gen jaden pou n' plante. 10 Se anba tant nou rete.
Konsa, nou toujou fé tou sa Jonadab, zanset nou, te ban
nou lod fé a. 11 Men, lé Nébikadneza, wa peyi Babilon lan,
anvayi peyi a, nou yonn di 1ot: Ann antre lavil Jerizalem
pou nou chape anba lame moun Babilon yo ak lame moun
peyi Siri yo. Se konsa nou vin rete lavil Jerizaléem. 12Lé sa
a Seye a pale ak Jeremi. 13 Men sa Seye ki gen tout pouvwa
a, Bondye peép Izrayel la, di I": -Ale jwenn moun peyi Jida
yo ansanm ak moun ki rete lavil Jerizalem yo, w'a di yo:
Poukisa yo pa pran leson sou moun Rekab yo, pou yo fé sa
mwen di yo fe. Se mwen menm Seye a k'ap mande yo sa.
14Jonadab, pitit Rekab la, te bay 1od pou pitit li yo pa janm
bwe diven. Jouk jounen jodi a yo pa janm bwe diven. Yo
swiv 10d zanset yo te ba yo a. Men nou menm, mwen pa

janm sispann aveti nou. Nou pa janm koute m'. 1> Mwen
pa janm sispann voye sévité m' yo, pwofét yo, vin di nou:
Manye kite move pant n'ap swiv yo. Manye fe sa ki dwat!
Pa kouri deye 1ot bondye pou nou sévi yo. Konsa, n'a rete
nan peyi mwen te bay pou zanset nou yo ansanm ak nou
an. Men, nou pa koute m'. 16 Pitit Jonadab yo te fe tou
sa zanset yo te mande yo fé, men nou menm moun Jida
yo, nou pa vle koute m'. 17 Se pouteét sa, men sa mwen
menm, Seye a, Bondye ki gen tout pouvwa a, Bondye pep
Izrayel la, mwen di nou: Mwen pral voye sou moun peyi
Jida ak moun lavil Jerizaléem yo malé mwen te di m'ap voye
a. Paske mwen te pale nou, nou pa koute m'. Mwen rele
nou, nou pa reponn mwen. 18 Apre sa, Jeremi di moun
Rekab yo: -Men sa Seye ki gen tout pouvwa a, Bondye
pep Izrayel la, voye di nou: Nou te swiv 1od zanset nou,
Jonadab, te ban nou an. Nou te fé tou sa li te mande nou
fe, tout 1od li te ban nou yo. 19 Se pouteét sa, men sa mwen
menm Seye ki gen tout pouvwa a, Bondye pep Izrayel la,
mwen di: Va toujou gen yon gason nan fanmi Jonadab,
pitit Rekab la, pou sévi mwen.

36

1 Seye a pale ak Jeremi anko. Le sa a, Jojakim, pitit
Jozyas la, t'ap mache sou katran depi li te wa peyi Jida.
Men sa Seye a te di Jeremi: 2-Pran yon woulo papye. W'a
kouche sou li tou sa mwen te di ou sou peyi Izrayel la, sou
peyi Jida a ak sou tout 1ot nasyon yo. W'a ekri tout mesaj
mwen te ba ou, depi sou réy wa Jozyas rive jouk jodi a.
3 Ou pa janm konnen, l& moun peyi Jida yo va tande tout
malé mwen fe lide voye sou yo, y'a konprann, y'a manye
kite move pant y'ap swiv la. Lé sa a, m'a padonnen tout
mechanste ak peche yo te fe yo. 4 Se konsa, Jeremi rele
Bawoulk, pitit gason Nerija a, li dikte I' tout mesaj Seye a te

ba li epi Bawouk ekri yo nan woulo liv la. 5 Apre sa, Jeremi
bay Bawouk 10d sa yo: -Yo defann mwen antre nan tanp
Seye a. Mwen pa ka mete pye m' la. © Men ou menm, ou
prale nan tanp lan jou pou pep la fe jen lan. Ou pral li nan
woulo liv ou te ekri a tou samwen te dikte ou la, tout mesaj
Seye a te bay yo. Ou pral liI' byen fo pou tout moun ki nan
tanp lan ka tande, pou moun ki soti nan lavil peyi Jida yo
ka tande tou. 7 Ou pa janm konnen, yo ka pran lapriye
nan pye Bondye, y'a manye kite move pant yo t'ap swiv
la. Paske Seye a fé yo konnen li move anpil, li fache anpil
sou pep la. 8 Bawouk, pitit Nerija a, fé tou sa Jeremi te ba
li 1od fé a. Li kanpe nan mitan Tanp lan, li li mesaj Seye yo
ki te nan liv la. 9 Se te nan nevyém mwa senkyém lanne
reéy Jojakim, pitit Jozyas la, yo te bay 1od pou tout moun
lavil Jerizalem yo ansanm ak tout moun ki te soti nan lavil
peyi Jida yo epi ki te nan lavil Jerizalem lan pou yo fé yon
sevis jen pou mande Seye a gras. 10Le sa a, Bawouk pran
liv mesaj Jeremi yo, li li I' nan tanp lan pou tout moun
ka tande. Li te kanpe devan pyes chanm Gemarya, pitit
gason Chafan an, ki te sekrete tanp lan. Chanm lan te bay
sou gwo lakou anwo a, toupre kote yo pase pou antre nan
Potay Nef Tanp Seye a. 11 Miche, pitit Gemarya a, pitit pitit
Chafan an, te tande tout mesaj Seye yo ki te ekri nan liv la.
12 Apre sa, li ale lakay wa a, nan biwo sekrete wa a, kote li
jwenn tout gwo chef yo reyini ap travay. Te gen Elichama,
sekrete pale a, Delaya, pitit gason Chemaya, Elnatan, pitit
Achbo, Gemarya, pitit Chafan, Zedekya, pitit Ananya, ak
tout 1ot gwo chef yo. 13 Miche di yo tou sa li te sot tande
Bawouk ap li nan zorey pep la. 14Le sa a, gwo chef yo voye
Jeoudi bo kot Bawouk. Jeoudi sa a, se te pitit Netanya,
pitit pitit Chelemya, pitit pitit pitit Kouchi. li al di Bawouk
pou li pote woulo liv li te li nan zorey pep la bay chef yo.
Bawouk pote woulo liv la ba yo. 15 Yo di I' konsa: -Chita

la, li I' pou nou tande. Bawouk li liv la pou yo. ¢ Le yo
tande tou sa ki te nan liv la, yo vin pe. Yonn pran gade
1ot, epi yo di: -Se pou n' al fé wa a konnen bagay sa yo.
17 Lefini, yo mande Bawouk: -Mange di nou ki jan ou te
fe ka ekri tout bagay sa yo. Se Jeremi ki te dikte ou yo?
18 Bawouk reponn yo: -Se Jeremi menm ki te dikte tout
mesaj sa yo. Mwen menm, mwen kouche yo sou woulo liv
la ak lank. 19 Le sa a, chef yo di Bawouk: -Al kache tande,
ou menm ansanm ak Jeremi. Pa kite pyes moun konnen
kote nou ye. 20 Chef yo kite woulo liv la lakay Elichama,
sekrete palé a, y' ale nan lakou pale a, y' al rapote wa
a tout bagay. 2! Le sa a ato, wa a voye Jeoudi al chache
woulo liv la lakay Elichama, sekrete a. Jeoudi pote liv la
vini. Li tanmen li li byen fo pou wa a ansanm ak 16t chef
ki te kanpe bo wa a. 22 Se te nan sezon fredi, nan nevyem
mwa a, wa a te nan kay kote li konn pase tan fredi a, li
te chita devan yon gwo recho dife tou limen. 23 Chak fwa
Jeoudi te fin li twa ou kat kolonn nan liv la, wa a koupe
yo ak yon ti kouto epi li jete yo nan dife a. Konsa konsa,
jouk li boule tout woulo liv la. 24 Men, ni wa a ni chef
li yo pa t' gen ke kase, ni yo pa t' fe anyen pou moutre
yo te nan lapenn lé yo tande tou sa ki te nan woulo liv
la. 25 Elnatan, pitit Delaja, ak Gemarya te lapriye nan pye
wa a pou li pa t' boule woulo liv la. Men, wa a pa koute
yo. 26 Okontre, li pale ak Jerakmeyel, pitit li a, ansanm ak
Seraja, pitit Azryel la, ak Chelemya, pitit Abdeyel la. Li
ba yo 10d pou yo arete pwofet Jeremi ansanm ak Bawoulk,
sekrete |' la. Men Seye a pa kite yo jwenn yo. 27 Apre wa a
te fin boule woulo liv ki te gen tout mesaj Jeremi te dikte
Bawouk la, Seye a pale ak Jeremi anko. Li dil' konsa: 28-Al
chache yon 16t woulo papye. Ekri tou sa ki te nan premye
woulo Jojakim, wa peyi Jida a, te boule a. 2% Léfini, men sa
w'a di sou Jojakim, wa Jida a. Seye a pale, li di konsa: Ou

boule woulo liv la, pa vre? Epi ou mande Jeremi poukisa
li te ekri wa Babilon lan gen pou I' vini pou 1' kraze peyi
a, pou l' touye denye moun ak dénye bet ki ladan I'. 30 Se
poutét sa, koulye a, men mesaj mwen menm Seye a m'ap
bay sou Jojakim, wa peyi Jida a: p'ap janm gen yonn nan
pitit li yo ki pou chita sou fotey David la pou gouvenen
nan plas li. Kadav li pral rete até konsa, pou chalé soley
bat li lajounen, pou fredi bat li lannwit. 3! M'ap pini yo,
ni li menm ni pitit li yo, ni chef li yo pou tou sa yo fe ki
mal. Ni yo, ni moun lavil Jerizalém yo, ni moun peyi Jida
yo pa t' koute m' lé mwen t'ap aveti yo. M'ap voye sou
yo malé mwen te di m'ap voye a. 32 Se konsa Jeremi pran
yon 16t woulo liv. Li bay Bawouk, sekrete li a, pitit Nerija
a. Bawouk menm ekri tou sa Jeremi te di 1'. Li ekri tout
mesaj ki te nan premye woulo liv wa Jojakim te boule a,
ansanm ak anpil 16t mesaj menm jan ak premye yo.

37

1 Nebikadneza, wa Babilon, te mete Sedesyas, yonn nan
pitit Jozyas yo, wa nan peyi Jida nan plas Jekonya, pitit
Jojakim. 2 Men, ni Sedesyas, ni chef li yo, ni ankenn
1ot moun nan peyi a pa te vle tande mesaj Seye a te
bay pwofet Jeremi pou yo. 3 Men, wa Sedesyas te voye
Jewoukal, pitit Chelemya, ak Sefanya, pret la, pitit Maseja,
bo kot pwofet Jeremi pou mande ' lapriye Seye a, Bondye
yo a, pou yo tout. 4Le sa a, yo pa t' anko mete Jeremi
nan prizon. Li t'ap ale vini jan I' te vle nan mitan pep
la. 5> Lame moun Babilon yo te senen lavil Jerizalem. Le
yo pran nouvel lame farawon an te travese fwontye peyi
Lejip la, yo wete ko yo devan lavil Jerizalem. ¢Le sa a, Seye
a pale ak pwofet Jeremi. Lidil': -Men repons w'a voye bay
Sedesyas: 7 Seye a, Bondye pép Izrayel la pale. Men san'a
di wa Jida ki te voye nou bo kote m' lan. Lame farawon an

t'ap vin ede nou. Men 1'ap tounen lakay li nan peyi Lejip.
8 Le sa a, moun Babilon yo ap tounen déye nou anko, y'ap
atake lavil la, y'ap pran1', y'ap boule I'. ® Se mwen menm
Seye a ki di sa: Pa twonpe tet nou. Pa konprann moun
Babilon yo pati ale net, yo gen pou yo tounen. 10 Menm si
nou ta rive kraze tout lame moun Babilon k'ap fé nou lage
a epi se sa ki blese yo ase nou kite kouche anba tant yo, yo
tout y'ap leve, y'ap vin boule lavil 1a rate. 11 Le sa a, lame
moun Babilon yo te wete ko yo devan Jerizalem, paske yo
te pran nouvel mouvman lame farawon an. 12 Jeremi te
vle fe yon ti soti andey0 lavil la pou li ale nan peyi moun
Benjamen yo. Li tapral resevwa posyon pa |' nan yon te
fanmi li ansanm ak tout rés moun yo t'ap separe. 13 Le li
rive Potay Benjamen, li kontre ak komandman pos la ki te
rele Jirija. Se te pitit Chelemya, pitit pitit Ananya. Jirija
rete Jeremi, li di ' konsa: -Anhan! Ou pral rann tét ou
bay moun Babilon yo! 14 Jeremi reponn li: -Non, monche!
Mwen pa pral rann tet mwen kras bay moun Babilon yo.
Men Jirija pa koute ' menm. Li boukle Jeremi, li mennen
1" bay chef yo. 15> Chef yo move sou Jeremi, yo fé bat li byen
bat. Apre sa, yo fémen msye lakay Jonatan, sekreteé tanp
lan. Yo te pran kay sa a sevi yo prizon. 16 Yo mete Jeremi
nan yon kacho anba tanp lan. Yo kite I' pase kek tan la.
17 Apre sa, wa Sedesyas voye chache 1'. Lé Jeremi rive nan
pale a, waapran ' sou kote, limande1': -Eske Seye aba ou
yon mesaj pou mwen? Jeremi reponn: -Wi, monwa. Men
li: Yo pral lage ou nan men wa lavil Babilon lan. 18 Apre
sa Jeremi mande wa a: -Sa mwen fé ou, sa m' fé chéf ou
yo, sa m' fe pép la pou ou mete m' nan prizon? 19 Kisa ki
rive pwofet ou yo ki te di ou wa lavil Babilon lan pa t'ap
vin atake ni ou menm ni peyi a? 20Koulye a, monwa, met
mwen, tanpri, koute sa m'ap mande ou. Tanpri souple, pa
voye m' tounen nan prizon kay Jonatan, sekrete a. Siou fé

sa, nanpwen rechap pou mwen. 2! Se konsa, wa Sedesyas
bay 10d pou yo fémen Jeremi nan lakou gad pale yo. Chak
jou se pou yo ba li yon pen y'a pran nan Riyel Boulanje yo
jouk jou p'ap gen pen anko nan lavil la. Se konsa Jeremi
rete nan lakou gad pale yo.

38
1 Chefatya, pitit Matan, Gedalya, pitit Pachou, Jeoukal,

pitit Chelemya, ak Pachou, pitit Malkya, te vin konnen
Jeremi t'ap pale ak pep la. Lit'ap di yo konsa: 2-Men mesaj
Seye a bay: tout moun ki va rete nan lavil la pral mouri.
Sa ki pa mouri nan lage pral mouri grangou, osinon move
maladi ap pote yo ale. Men, tout moun ki va soti al rann
tet yo bay moun Babilon yo p'ap mouri. Y'a sove lavi yo.
3 Wi, men sa Seye a di: Mwen pral lage lavil la nan men
lame moun Babilon yo. Y'ap pran lavil la pou yo. 4 Chef
yo al di wa a: -Se pou yo touye nonm sa a. Paske le I'ap
pale konsa, li fé solda yo ansanm ak tout 16t moun ki rete
nan lavil la pedi kouraj. Nonm sa a pa soti pou I' ede pep
la. Se mal ase li vle pou li. 5Wa Sedesyas reponn: -Bon!
Fé sa nou vle ave I'. Mwen pa ka di nou anyen. ¢ Se konsa,
te gen yon gwo pi nan lakou pale a ki te pou Malkija, pitit
gason wa a. Yo pran Jeremi, yo desann li nan fon sitén lan
avek kod. Pat' gen dlo ladan I', men te gen anpil labou.
Jeremi antre nan labou a. 7 Le sa a, te gen yon moun peyi
Letiopi ki te rele Ebedmelek. Se te yon neg konfyans ki
t'ap travay lakay wa a. Li vin konnen yo te mete Jeremi
nan siteén lan. Jou sa a, wa a te chita ap rann jijman bo
Potay Benjamen an. 8 Ebedmelek soti nan palé a, li ale bo
p(‘)tay la, li di wa a konsa: 2 -Monwa, mét mwen, sa mesye
yo fé pwofet Jeremi an pa bon non. Yo desann li nan fon
siten lan kote, we pa we, I'ap mouri grangou, paske pa gen
pen lavil la anko. 1°Le sa a, wa a bay Ebédmelék 1od pou

li pran trant 1ot moun ave I' pou li wete Jeremi nan sitén
lan anvan I' mouri. 1! Se konsa Ebelmelék pran moun yo
ave l', li antre nan palé a, li ale yon kote ki anba pyes depo
richés wa a, li pran yon bann moso twal chire ak vye rad, li
mare yo nan kod, li file yo desann bay Jeremi nan sitén lan.
12Epi li di Jeremi konsa: -Mete moso twal yo ak vye rad yo
anba zesel ou pou kod yo pa koche ou. Jeremi fe sa vre.
13 Epi yo rale ' moute soti nan sitén lan avek kod yo. Apre
sa, Jeremi rete nan lakou gad pale yo. 14 Yon lot fwa anko,
wa Sedesyas voye chache pwofét Jeremi, li fe yo mennen
I' ba li bo twazyém pot pou antre nan kay Seye a. Wa a
di I' konsa: -Mwen gen yon bagay m' bezwen mande ou.
Reponn mwen kare, pa kache m' anyen. 15 Jeremi reponn
li: -Ala, si mwen pale ou kare, w'ap fe yo touye m'. Si m'
ba ou yon konsey, ou p'ap koute m'. 16 Wa Sedesyas rele
Jeremi sou kote, li fé 1' séman. Li di I' konsa: -Mwen pran
Bondye vivan an, Bondye ki ban nou lavi a, pou temwen,
mwen p'ap fe touye ou, ni mwen p'ap lage ou nan men
moun ki vle touye ou yo. 17 L¢ sa a, Jeremi di Sedesyas
konsa: -Men sa Seyé a, Bondye ki gen tout pouvwa a,
Bondye pep Izrayel la, di: Si ou al rann tet ou bay chef
wa Babilon lan, yo p'ap touye ou. Yo p'ap boule lavil la.
Yo p'ap touye ni ou menm, ni fanmi ou. ¥ Men, si ou pa al
rann tet ou bay cheéf yo, lavil la pral tonbe nan men moun
Babilon yo, y'ap boule I'. Lefini, ou p'ap ka chape anba
men yo. 19 Wa Sedesyas reponn: -Ou konnen sa m' pe? Se
moun peyi Jida yo ki deja al rann teét yo bay moun Babilon
yo. Mwen pé pou moun Babilon yo pa lage m' nan men yo
pou yo maltrete m'. 20 Jeremi di ' konsa: -Moun Babilon
yo p'ap fé ou sa. Koute mesaj Seye a ba ou nan sa mwen di
ou la a, pou tout bagay pase byen pou ou. Konsa ou p'ap
mouri. 2! Si ou derefize al rann tét ou, men sa ki pral rive
ou, dapre sa Seye a fé m' we: 22 Yo pral pran tout fanm

ki rete nan palé wa Jida a, y'ap mennen yo bay chef wa
Babilon lan. Medam yo pral di: Moun ki te pi bon zanmi
wa a pran tet li, yo fe I' fe sa yo vle. Koulye a, bra msye
pran n'a pelen. Yo kouri kite I' pou kont li. 23 Yo pral pran
tout madanm ou yo, tout pitit ou yo, y'ap mennen yo bay
moun Babilon yo. Ou menm, ou p'ap chape anba men yo.
Wa Babilon lan ap fe ou prizonye, lefini I'ap fé mete dife
nan lavil sa a. 24 Sedesyas di Jeremi konsa: -Pa kite pesonn
konnen tout pawdl sa yo. Konsa ou p'ap mouri. 25 Si chef
yo rive konnen mwen te pale ave ou, y'ap vin jwenn ou,
y'ap mande ou sa ou te di m' ak sa m' te reponn ou. Y'ap
pwomeét yo p'ap touye ou si ou pa kache yo anyen. 26 L¢ sa
a, w'areponn yo: Se mande mwen t'ap mande wa a, tanpri
souple, poul' pavoye m' tounen nan prizon lakay Jonatan
poum' pa mouri la. 27 Tout chef yo vini jwenn Jeremi vre.
Yo mande |' yon bann pawol. Jeremi reponn yo jan wa a te
dil'la. Pat' gen anyen cheéf yo te ka fé paske pesonn pa t'
tande koze Jeremi te gen ak wa a. 28 Jeremi rete nan lakou
gad pale yo jouk jou yo pran lavil Jerizalem.

39

1 Nan dizyém mwa, nevyem lanne réy Sedesyas, wa
peyi Jida a, Nebikadneza, wa Babilon lan, vini ak tout
lame li a, li atake lavil Jerizalem. Li senen li toupatou.
2 Sou nevyem jou nan katriyém mwa, onzyém lanne rey
Sedesyas la, [énmi yo fé yon twou nan miray ranpa a. 3 Le
sa a, tout gwo chef wa Babilon yo antre nan lavil la, yo
pran pozisyon nan Potay Mitan an: Te gen Negal Sareze,
Samga-Nebo, Sasekim, ki te chef neg konfyans wa yo, yon
1ot Negal-Sareze ki te chef konseye yo ansanm ak tout 1ot
gwo chef wa Babilon yo. 4 Leé wa Sedesyas ak tout solda
li yo we sa, yo tann lannwit rive, yo mete deyo. Yo pase
nan jaden wa a, yo soti nan potay kote de miray yo kontre

a, yo kite lavil la. Yo pran chemen ki mennen nan Fon
Jouden an. 5 Men, solda lame Babilon yo rapouswiv yo.
Yo mete men sou Sedesyas nan plenn toupre lavil Jeriko
a. Yo pran ', yo mennen 1' bay Nebikadneza, wa Babilon
lan, ki te lavil Ribla, nan peyi Amat. Rive la, wa Babilon
lan bay 10d sa pou yo fé Sedesyas. ©Li fe yo touye pitit
gason Sedesyas yo la devan je msye. Li fé touye tout chef
peyi Jida yo tou. 7 Apre sa, li fe yo pete de je Sedesyas.
Lefini, li fé yo mare I' ak de chenn kwiv pou yo mennen
1' Babilon. 8 Moun Babilon yo menm, bo pa yo, mete dife
nan kay wa a, nan kay tout granneg yo epi yo kraze miray
ranpa lavil Jerizalem. ° Lefini, Nebouzaradan, chef gad
yo, pran tout rés moun ki te rete nan lavil la ansanm
ak sa ki te kouri kite lavil la, li depote yo lavil Babilon.
10 Men, li kite tout moun ki pov yo, tout moun ki pa gen
anyen yo rete nan peyi Jida a. Li ba yo jaden rezen ak
1ot jaden pou yo travay. 1! Men Nebikadneza, wa lavil
Babilon, bay Neboucharadan, chef lagad la 16d sa a pou
Jeremi: 12 -Chache kote Jeremi ye. Pran swen li byen. Pa
fe 1' anyen. Okontre, tout sa 1'a mande, w'abalil'. 13 Se
konsa Neboucharadan, chef lagad la, Nebouchasban, chef
neg konfyans yo, Negal-Sareze, chef konseye yo, ansanm
ak tout lot chef wa Babilon yo 14 voye chache Jeremi nan
lakou gad palé yo. Yo renmet li nan men Gedalya, pitit
Akikam, pitit pitit Chafan, ki te pou fe ' rive lakay li san
danje. Se konsa Jeremi te rete nan mitan pep la. 15 Antan
Jeremi te nan prizon nan lakou gad palé yo, Seye a te pale
ave l' pou dil' konsa: 16-Al pale ak Ebedmelek, moun peyi
Letiopi a. W'a di li men mesaj Seye ki gen tout pouvwa a,
Bondye pep Izrayel la, bay: Mwen pral fé tou sa mwen te
di ki gen pourive arive vre. Se va pou male lavil la, se p'ap
pou byen li. Lé sa a, w'a la pou we tout bagay. 17 Men jou
saam'ap sove ou. Se mwen menm Seye a ki di sa. Ou p'ap

tonbe nan men moun k'ap fé ou pé yo. 18 Se vre wi, m'ap
sove ou, yo p'ap touye ou. W'ap sove, w'ap vivan paske ou
te gen konfyans nan mwen. Wi, se mwen menm Seye a ki
di sa.

40

1 Seye a pale ak Jeremi anko apre Neboucharadan, chef
lagad la, te lage I' lavil Rama. Yo te fé Jeremi prizonye
ansanm ak tout moun lavil Jerizalem ak moun peyi Jida
yo. Yo te mete I' nan chenn ansanm ak tout moun yo t'ap
depote lavil Babilon. 2 Chef lagad la pran Jeremi sou kote,
li di I' konsa: -Seye a, Bondye ou la, te di li t'ap fe male
sa a tonbe sou peyi a. 3 Koulye a sa li te di li t'ap fe a, li
fe 1'. Sa ki lakoz? Se paske pep ou a te antd devan Seye
a, yo pa t' vle koute I'. 4 Atokile, m'ap wete chenn ki nan
ponyet ou yo, m'ap lage ou. Si ou vle vini ak mwen lavil
Babilon, ou mét vini, m'a pran swen ou. Men, si ou pa vle
tou, ou pa blije vini. Tout peyi a devan ou, ou met ale kote
ou vle. >Le Neboucharadan we Jeremi pa reponn, li di I'
anko: -Tounen al jwenn Gedalya, pitit Akikam, pitit pitit
Chafan, lavil Mispa. Se li menm wa Babilon lan mete pou
gouvenen tout lavil nan peyi Jida yo. W'a rete ave |' nan
mitan pép la. Ou gen dwa tou ale kote ou vle nan peyi a.
Lefini, li bay Jeremi yon kado ansanm ak kek pwovizyon
pou ' manje, epi li voye ' ale. ¢ Jeremi al jwenn Gedalya,
pitit Akikam lan, lavil Mispa. Li rete la ave 1' ansanm ak
moun yo te kite nan peyi a. 7 Te gen yon res lame peyi
Jida a ki te andeyo lavil Jerizalem. Chef yo ansanm ak
solda yo vin konnen wa Babilon lan te mete Gedalya, pitit
Akikam lan, chef sou tout peyi a. Wa a te kite tout moun
yo pa t' depote yo sou kont li, tout moun pov yo, fanm
kou gason, granmoun kou timoun. 8 Se konsa, Izmayel,
pitit Netanya, Jokanan ak Jonatan, pitit Karejak, Seraya,

pitit Tannoumet, pitit Efayi yo, moun lavil Netofa, ansanm
ak Jezanya, pitit Makat, yo moute lavil Mispa, y' al jwenn
Gedalya ansanm ak tout solda yo. ° Gedalya di yo konsa:
-Mwen ban nou pawdl mwen, nou pa bezwen pe soumet
nou devan moun Babilon yo. Rete nan peyi a. Sevi wa
Babilon lan. Tout bagay va mache byen pou nou. 10 Mwen
menm, m'ap rete isit lavil Mispa. Konsa, m'a pale pou nou
ak moun Babilon yo lé y'a vini. Nou menm, nou met al
fe rekot rezen, 1ot fwi ak lwil. Mete yo nan depo. Nou
met rete nan lavil kote n'a ye yo. 11 Konsa tou, tout jwif ki
te nan peyi Moab, nan peyi Amon, nan peyi Edon ak nan
tout 1ot peyi vin konnen wa Babilon lan te penmeét kek
jwif rete nan peyi Jida, li te mete Gedalya, pitit Akikam,
pitit pitit Chafan, chef sou yo tout. 12 Yo kite peyi kote yo
te gaye yo, yo tounen nan peyi Jida, yo vin jwenn Gedalya
lavil Mispa. Yo fe yon bel rekot rezen ak lot fwi an kantite.
13Yon jou, Jokanan, pitit Karejak, ansanm ak tout 1ot chef
lame ki te andey0 yo vin jwenn Gedalya lavil Mispa. 14 Yo
di I' konsa: -Ou pa konnen Baalis, wa peyi Amon an, voye
Izmayel, pitit Netanya a, pou touye ou? Men Gedalya pa t'
vle kwe yo. 15L¢ sa a, Jokanan al jwenn Gedalya an kachet
lavil Mispa, li di I' konsa: -Eske ou vle m' al touye Izmayel
pou ou? Pesonn p'ap konn anyen. Poukisa pou ou kite
1" ansasinen ou? Si li touye ou, sa pral lakoz tout jwif ki
te sanble bo kote ou yo pral gaye anko. Sa pral lakoz ti
ponyen moun ki rete nan peyi Jida a rive disparét. 16 Men,
Gedalya reponn: -Pa fé sa, monche! Saw'ap di sou Izmayel
la pa vre!

41
1 Nan setyém mwa a, [zmayel, pitit Netanya, pitit pitit
Elichama, rive Mispa ansanm ak dis 1ot moun pou li vin
we Gedalya, pitit Akikam. Izmayel te yon ti fanmi wa



Jeremi 41:2 92 Jeremi 41:14

a. Se te yon gwo chef nan gouvénman wa a. Pandan
yo chita konsa sou tab ap manje lakay Gedalya, 2 Izmayel
leve ansanm ak dis moun li yo, yo rale nepe yo, yo touye
Gedalya, nonm wa Babilon lan te mete pou gouveénen peyi
a. 3 Apre sa, yo touye tout gason jwif ki te lavil Mispa avek
Gedalya. Yo touye tout solda moun Babilon ki te la tou.
4 Yo te fin ansasinen Gedalya a depi de jou, nouvel la pa
t' ankod gaye. 5 Se konsa katreven gason ki te soti lavil
Sichem, lavil Silo ak lavil Samari vin rive. Yo te koupe
tout bab nan figi yo, yo te gen rad chire sou yo, tout ko
yo te plen mak kouto. Yo te pote grenn jaden ak lansan
pou ofri nan tanp Jerizaléem lan. ¢Izmayel kite Mispa, li
soti al kontre yo, de ran dlo nan je 1'. Le li rive sou yo li
di konsa: -Vini non, ann al kay Gedalya! 7 Men rive yo
rive nan mitan lavil Mispa, Izmayel ansanm ak mesye I'
yo touye yo, lefini yo lage kadav yo nan yon sitén. & Men
gen dis nan moun sa yo ki te di Izmayel konsa: -Pa touye
nou paske nou gen pwovizyon kache nan jaden nou yo,
ble, 10j, Iwil ak siwo myel. Se konsa Izmayel pa t' touye
sa yo ansanm ak 1ot yo. 9 Sitén kote Izmayel te jete kadav
moun li te touye yo, se gwo siten wa Asa te fe fouye le
Basa, wa peyi Izrayel la, te vin atake I' la. Se sitén sa a
Izmayel te plen ak kadav yo. 10 Apre sa, Izmayel mache
pran tout pitit fi wa a ansanm ak tout rés moun ki te lavil
Mispa, moun Neboucharadan, chef lagad la, te kite sou
kont Gedalya. Li fé yo prizonye. Li pati ak yo, li pran
direksyon peyi moun Amon yo. 11 Jokanan, pitit Karejak
la, ansanm ak 10t chef lame ki te ave I' yo vin konnen tout
mechanste [zmayel, pitit Netanya a, te fé. 12 Yo pran tout
solda yo, yo pati deyel'. Yo jwenn li bo gwo letan Gabawon
an. 13Leé moun Izmayel te fé prizonye yo we Jokanan avek
chef lame ki ave 1' yo, yo te kontan. 14 Le sa a, tout moun
Izmayel te fé prizonye lavil Mispa yo kase tét tounen, yo

kouri vin jwenn Jokanan. 15 1zmayel menm ansanm ak wit
nan moun pa l' yo kouri pou Jokanan, yo chape ko yo nan
peyi Amon an. 16 Apre sa, Jokanan ak chef lame ki te ave
I' yo pran sou kont yo tout moun Izmayel te fe prizonye
lavil Mispa apre li menm Izmayel te fin touye Gedalya a.
Jokanan pran ave ' gason yo, ki vle di solda yo, fanm yo,
timoun yo, moun konfyans yo, tout moun li te jwenn lavil
Gabawon. 17 Yo fe yon ti rete nan loteél Kimean an, toupre
lavil Betleyem. Yo te fe lide desann peyi Lejip 8 paske yo
te pé moun Babilon yo, depi Izmayel te fin touye Gedalya,
moun wa Babilon lan te mete pou gouvénen peyi a.

42

1 Le sa a, tout chef lame yo ansanm ak Jokanan, pitit
Kareja a, ak Jezanya, pitit Ochaya a ak tout moun yo, gran
kou piti, y' al bo kot pwofet Jeremi, 2yo dil' konsa: -Tanpri,
fé san'ap mande oula a. Lapriye Seye a, Bondye ou la, pou
nou. Lapriye pou ti rés moun ki chape yo. Paske, jan ou ka
we ' la, nou te anpil, koulye a se yon ti ponyen moun nou
ye. 3 Mande Seye a, Bondye ou la, pou I' f¢ nou konnen
ki chimen pou n' pran, kisa pou n' fé. 4 Jeremi reponn yo:
-Dako. Mwen pral lapriye Seye a, Bondye nou an, jan nou
mande m' lan. Apre sa, m'a fé nou konnen repons Seye
a ban nou. Mwen p'ap kache nou anyen. > Yo di Jeremi
konsa: -Si nou pa fé tou sa Seye a, Bondye ou la, va di ou
pou nou fé, se pou Seye a kanpe pou ' akize nou. L¢ sa a,
I'a gen rezon I' nan pla men I'. ¢ Se nou menm ki mande
ou pou lapriye Seye a pou nou. Kit sa fé nou plezi, kit sa
pa fé nou plezi, se pou nou koute sa Seye a, Bondye nou
an, va di nou. Konsa, tout bagay va mache byen pou nou,
si nou koute 1'. 7 Dis jou apre, Seye a bay Jeremi repons
lan. 8 Jeremi rele Jokanan, pitit Karejak la, ak tout lot
chef lame ki te ave I' yo ansanm ak tout pep la, gran kou

piti. °Li di yo: -Nou te voye m' al lapriye Seye a, Bondye
pep Izrayel la, pou m' te mande 1' kichdy pou nou. Men
repons li bay: 10 Si nou vle rete nan peyi sa a, m'ap mete
nou kanpe ankd. Mwen p'ap kraze nou. M'ap fé nou pran
rasin anko, mwen p'ap dechouke nou. Paske malé mwen
te voye sou nou an ban m' gwo lapenn. 1 Koulye a, nou
pa bezwen tranble devan wa Babilon lan. Nou pa bezwen
pe I'. Se mwen menm, Seye a, k'ap pale ak nou. Mwen
la avek nou pou sove nou, pou delivre nou anba men 1.
12 Paske mwen gen bon ke, m'a fé 1' gen pitye pou nou, I'a
kite nou tounen lakay nou. Se mwen menm Seye a ki di
sa. 13Jeremi di yo anko: -Sinou pa koute sa Seye a, Bondye
nou an, fé nou konnen, si nou di: Non, nou p'ap rete nan
peyi al 14 Non! Se nan peyi Lejip nou pral viv, kote nou
p'ap we lage, kote nou p'ap tande twonpet k'ap bay siyal
lage a, kote nou p'ap soufri grangou. Se la pou n' al viv.
15 Enben, nou menm ti ponyen moun ki rete nan moun
Jida yo, koute byen sa Seye a di nou: Men mesaj Seye ki
gen tout pouvwa a, Bondye pep Izrayel la bay: Si nou soti
vre pou nou ale nan peyi Lejip, si nou desann nan peyi
sa a pou nou rete, 16 enben, lage k'ap fé nou pé a ap rive
jwenn nou jouk laba nan peyi Lejip la. Grangou k'ap ban
nou tout tet chaje sa yo pral swiv nou jouk laba a. N'ap
mouri nan peyi Lejip. 17 Tout moun ki soti vre pou y' ale
nan peyi Lejip pou yo ka rete viv la pral mouri nan lage,
grangou pral touye yo, move maladi ap fini ak yonet. Le sa
a, nou yonn p'ap chape anba male m'ap voye sou nou an.
18 Wil Men mesaj Seye ki gen tout pouvwa a, Bondye pep
Izrayel la, bay anko: Menm jan mwen te move anpil sou
moun lavil Jerizalem yo, se menm jan an tou m'ap move
anpil sou nou si nou desann peyi Lejip. Konsa, moun va
sezi wé nou, y'a vire tét yo pou yo pa gade nou. Y'a pase
nou nan betiz, y'a sévi ak non nou pou bay madichon. Nou

p'ap janm we peyi sa a anko. 1 Wi, men sa Seye a voye fe
nou konnen, nou menm ti ponyen ki rete nan peyi Jida a.
Piga nou desann nan peyi Lejip. Mwen tou pale nou jodi
a. 20Se pi gwo ere nou te fe. Le nou te mande m' al lapriye
Seye a, Bondye nou an, pou nou, nou te di m'": Lapriye li
pou nou. W'a fe nou konnen tou sa l'a di ou, epin'a fe I'.
2170di a, mwen fé nou konnen repons li, men nou pa vle
koute anyen nan sa li voye m' di nou an. 22 Enben, konn
sa byen, nou pral mouri nan lage, grangou ap touye nou,

move maladi ap fini ak nou nan peyi kote nou vle al rete
a.

1 Le Jeremi fin di pép la tou sa Seye a, Bondye yo a, te
voye ' di yo, ki vle di tout pawol ki ekri pi wo a, 2 Azarya,
pitit Ochaya a, Jokanan, pitit Kareyak la, ansanm ak tout
16t mesye awogan yo di Jeremi konsa: -Manti! Seye a,
Bondye nou an, pa kras voye ou di nou pa desann al rete
nan peyi Lejip. 3 Se Bawouk, pitit Nerija a, k'ap moute tet
ou sou nou. Li ta renmen lage nou nan men moun Babilon
yo pou yo touye nou, pou yo depote nou lavil Babilon. 4 Se
konsa, Jokanan, pitit Kareyak la, 10t chéf lame yo ansanm
ak tout res pep la derefize koute pawol Seye a ki te di yo
pou yo rete nan peyi Jida a. 5 Leé sa a, Jokanan ak tout 1ot
chef lame yo pran dénye moun ki te rete nan peyi Jida a,
yo pati. Yo mennen tout moun ki te kite lot peyi kote yo
te gaye yo pou tounen vin viv nan peyi Jida a, ¢ fanm kou
gason, tout timoun yo, tout pitit fi wa a. Yo mennen tout
moun Neboucharadan, chef lagad la, te kite avek Gedalya,
pitit Akikam, pitit pitit Chafan. Yo pran pwofét Jeremi
ansanm ak Bawouk, pitit Nerija a, avek yo tou. 7 Yo pa
koute 10d Seye a, yo rive jouk lavil Tapanes. 8 Antan yo te
lavil Tapanes, Seye a pale ak Jeremi, li di I' konsa: 2 -Pran

kek gwo woch, antere yo nan motye pave ki devan pot pou
antre kay farawon an, lavil Tapanes. W'a fé I' pou moun
peyi Jida yo we ou ap fe I'. 10 Lefini, w'a di yo: men mesaj
Seye ki gen pouvwa a, Bondye pép Izrayel la, bay: Mwen
pral voye chache seviteé m' lan, Nebikadneza, wa Babilon
lan, mwen pral enstale fotey li a nan anplasman kote woch
yo antere isit la. Se la1'a moute tant li a anwo yo. 11 Le I'a
rive, I'ap kraze peyi Lejip. Moun ki pou mouri anba move
maladi va mouri, moun yo gen pou depdte yo, y'a depote
yo, moun pou I' fe touye yo, 1'a fé touye yo. 12 L'a mete
dife nan kay tout bondye moun peyi Lejip yo. L'ap boule
bondye moun Lejip yo osinon 1'a pran yo, 1'a pote yo ale
ave |'. Menm jan yon gadd mouton netwaye dénye vémen
ki nan rad li, konsa tou wa a pral piye peyi Lejip la kite I'
blanch. Lefini, I'ap vire do I' san pesonn pa di I' anyen.
13 L'ap kraze tout gwo moniman woch lavil Eliopolis nan
peyi Lejip, I'ap boule tout kay zidol peyi Lejip yo.

44

1Seye a pale ak Jeremi, li ba li yon mesaj pou tout moun
Jida yo ki te rete nan peyi Lejip, lavil Migdol, lavil Tapanes,
lavil Menmfis ak nan zon lavil Patwos. 2-Men sa Seye ki
gen tout pouvwa a, Bondye pep Izrayel la, voye di nou:
Nou te we tout malé mwen te fé tonbe sou lavil Jerizalem
ak sou tout 1ot lavil peyi Jida yo. Jouk koulye a, se yon
miray kraze yo ye. Pa gen yon grenn moun ki te rete ladan
yo. 3 Se paske moun ki te rete la yo te fé sa ki mal, yo te fe
m' fache anpil sou yo. Yo t' al ofri lansan bay 1ot bondye,
yo t' al sévi bondye ni yo menm, ni papa yo, ni granpapa
yo pa t' janm konnen. 4 Mwen pa t' janm sispann voye
sevité m' yo, pwofet yo, pou di yo manye sispann fé vye
bagay derespektan yo t'ap plede fé a, bagay mwen pa ka
we devan je m'. 5Men yo pa t' koute m'. Pawol la antre

nan yon zorey li soti nan yon lot. Yo derefize chanje. Yo
donnen pi mal nan fé mechanste yo, nan ofri lansan bay
bondye ot nasyon yo. ¢Leé sa a, mwen move, mwen fe kole.
Mwen lage yon dife sou lavil Jida yo ak nan tout lari lavil
Jerizalem. Se vye kay kraze san pesonn ladan yo ki rete,
jan nou ka we sa jodi a. 7 Enben, koulye a, mwen menm
Seye ki gen tout pouvwa a, Bondye pep Izrayel la, m'ap
mande nou: Poukisa n'ap fe tet nou mal konsa? Se vle
nou pa vle kite pesonn, ni fanm ni gason, ni timoun, ni
ti bebe, nan peép Jida a ankd? Nou pa vle pesonn chape?
8 Nou dey0 pou nou fé m' fache ak sa n'ap fe a, lé n'ap ofri
lansan bay bondye [0t nasyon yo, isit la nan peyi Lejip kote
nou vin viv la? Nou vle fini ak tet nou pou tout nasyon sou
late ka pase nou nan betiz, pou yo pran non nou pou bay
moun madichon? 9 Gen lé nou bliye tout move zak nou
tout, depi zanset nou yo, pran wa peyi Jida yo ak madanm
yo rive sou nou menm ansanm ak madanm pa nou yo, nou
fe nan peyi Jida ak nan lari Jerizalem? 10 Jouk jodi a nou
yonn pa regret sa nou te fe. Pesonn pa gen krentif pou
mwen, pesonn pa soti pou yo viv dapre lwa ak 10d mwen
te mete devan nou ak devan zanset nou yo. 1 Se poutet sa,
men sa mwen menm Seye ki gen tout pouvwa a, Bondye
pep Izrayel la mwen di: M'ap vire do ban nou, m'ap voye
malé sou nou, m'ap detwi tout peyi Jida a. 12 M'ap pran
rés moun Jida yo, sa ki te pran desizyon desann al viv
nan peyi Lejip la, yo tout pral mouri. Yo tout, gran kou
piti, y'ap mouri nan peyi Lejip. Genyen k'ap mouri nan
lage, genyen k'ap mouri grangou. Moun va sezi we yo, y'a
vire tét yo pou yo pa gade yo, y'a sévi ak non yo pou bay
madichon, y'a pase yo nan betiz. 13 M'ap pini tout moun
Jida k'ap viv nan peyi Lejip la ak lage, grangou ak move
maladi, menm jan mwen te pini moun lavil Jerizalem yo.
14 Nan ti rés moun Jida ki rete yo, sa ki te desann al viv

nan peyi Lejip la, yo yonn p'ap kouri chape, yo yonn p'ap
sove. Kanta pou tounen al viv nan peyi Jida a anko, jan
yo ta vle I' la, yo pa ladan I'. Yo yonn pa t' tounen, an
wetan de twa ki va kouri chape ko yo. 15Le sa a, tout
mesye ki te konnen madanm yo te nan ofri lansan bay
16t bondye yo, tout medam ki te reyini la yo, ansanm ak
tout 10t moun pep Izrayel la ki t'ap viv depi lontan nan
peyi Lejip nan zon Patwos la, yo tout yo reponn Jeremi:
16 -Nou p'ap koute pawol w'ap di nou la a, atout ou pale
nan non Seye a. 17 N'ap toujou fé sa nou te pwomet fe a.
N'ap ofri lansan ak diven bay Astate, larenn syéel la, jan
nou te toujou fe I' jouk jodi a, menm jan zanset nou yo,
wa nou yo ak chef nou yo te konn fé ' nan lavil peyi Jida
yo ak nan tout lari Jerizalem. Lé sa a, nou te gen kont
manje pou n' manje, tout zafé nou te mache byen. Nou
pa t' gen pwoblem. 18 Men, depi nou sispann ofri lansan
ak diven bay larenn syel la, nou pa gen anyen. Lage ak
grangou ap fini ak nou. 1 Medam yo menm poutet pa yo
di: -Le n'ap fe gato ki gen fom larenn syél la, le n'ap ofri
lansan ak diven pou li, mari nou toujou dako ak sa n'ap
fe. 20Le sa a, Jeremi pale ak tout moun sa yo, fanm kou
gason, ki te fé 1' repons sa yo, li di yo konsa: 21 -Wi, nou
menm, zanset nou yo, wa nou yo, chef nou yo ak tout 1ot
moun pep Izrayel yo te boule lansan nan tout lavil peyi
Jida ak nan tout lari Jerizalem. Men, pa konprann Seye a
pa t' konn sa, osinon li bliye sa. 22Non. Seye a pa t' ka
sipote move lajisman ak eskandal nou yo anko. Se poutét
sa, jodi a peyi a fini. Li kraze nét san pesonn ladan I'. Tout
moun sevi ak non li pou bay madichon, jan nou we 1' jodi
a. 23 Se paske nou te ofri lansan bay lot bondye, se paske
nou fe peche kont Seye a, se paske nou pa t' koute sa li
t'ap di nou, se paske nou pa t' mache dapre Iwa li te ban
nou, dapre 10d ak komandman li yo kifé male sa a tonbe

sou nou jodi a. 24 Apre sa, Jeremi pale ak tout pep la, sitou
ak medam yo. Li di yo konsa: -Nou tout moun peyi Jida ki
isit nan peyi Lejip la, koute mesaj Seye a. 2>Men sa Seye ki
gen tout pouvwa a, Bondye pep Izrayel la, di nou. Se nou
menm ak tout madanm nou yo ki di ak pwop bouch nou
n'ap kenbe angajman nou te pran ak larenn syel la, n'ap
toujou ofri lansan ak diven ba li. Lefini, se sa nou fe vre.
Enben, kenbe angajman nou yo, fé sa nou te pwomet la.
26 Men koulye a, koute sa m'ap di nou, nou menm moun
Jida yo k'ap viv nan peyi Lejip la. Se mwen menm Seye
a k'ap pale, mwen fé seman sou tet mwen: nan tout peyi
Lejip la p'ap gen pesonn nan moun Jida yo ki pou pran non
mwen pou fé séman, pou yo di: Nan non Seye a, Bondye
vivan an! 27 M'ap veye pou se male ase ki pou rive nou.
Mwen p'ap voye ankenn bon bagay ban nou. Wi, denye
moun Jida k'ap viv nan peyi Lejip la pral disparet, kit se
nan lage, kit se nan grangou, jouk p'ap rete yonn anko.
28 Gen yon ti ponyen moun ase ki va chape nan lage a. Y'a
kite peyi Lejip, y'a tounen nan peyijida. Le saa, tires ki va
rete nan moun pep Jida ki te desann al viv nan peyi Lejip
la va we kiles ki te gen rezon, nou menm osinon mwen
menm. 29 Se mwen menm Seye a ki di sa: m'ap ban nou
yon siy, m'ap pini nou isit la menm. Konsa, n'a konnen
malé mwen te pwomét m'ap voye sou nou an rive vre.
30 Se mwen menm Seye a ki di sa. Mwen pral lage farawon
Ofra, wa peyi Lejip la, nan men lénmi ki soti pou touye I'
yo, menm jan mwen te lage Sedesyas, wa peyi Jida a, nan
men Nebikadneza, wa peyi Babilon, lénmi ki te soti pou
touye 1' la tou.

45

1Yon le, antan Bawouk, pitit Nerija a, t'ap kouche sou
papye mesaj pwofet Jeremi t'ap repete pou li yo, Jeremi

ba li yon mesaj pou li menm menm. Le sa a, Jojakim, pitit
Jozyas, te sou katriyém lanne depi li te wa nan peyi Jida.
Jeremi di Bawouk konsa: 2-Seye a, Bondye pép Izrayel la,
bay yon mesaj sou ou, Bawouk. 3 Ou te di: Ala devenn pou
mwen! Seye a mete lafliksyon sou traka m' te genyen deja.
Mwen bouke plenn, mwen pa jwenn yon ti soulajman
menm! 4Enben, men mesaj Seye a ban mwen pou ou: Se
mwen menm Seye k'ap demoli tou sa mwen te bati. m'ap
derasinen tou sa mwen te plante. M'ap fé sa toupatou sou
laté! 5 Epi ou menm, w'ap mande pou yo fé pa ou, w'ap
mande yon soulajman pou tét ou ase? Pa mande anyen.
M'ap voye maleé a sou tout moun sou laté. Se mwen menm
Seye a ki di sa. Men ou menm, ou met ale kote ou vle, ou
p'ap mouri, w'ap sove lavi ou!

46

1 Men mesaj Seye a bay pwofet Jeremi sou 1ot nasyon
yo: 2 Mesaj sou peyi Lejip. Men sa li di sou lame farawon
Neko, wa peyi Lejip ki te lavil Kakemich, bo larivye Lefrat.
Se lame sa a Nébikadneza, wa Babilon lan, te bat byen bat.
Le sa a, Jojakim, pitit Ozyas la, te gen katran depi li te wa
nan peyi Jida. 3 Ofisye lame Lejip la ap bay lod: -Pare plak
pwotej yo, gwo kou piti, pou pare kou! Annavan pou batay
la! 4 Sele chwal yo. Kavalye, moute sou yo. Mete nou an
ran, kas nou nan tet nou. File pwent frenn nou yo. Mete
rad an fé pou fe lage nou sou nou. 5 Seye a ap mande: -Kisa
nou we la a? Yo pe, y'ap kouri tounen, yo kraze vanyan
solda yo anba kou! Y'ap kouri met deyo san gad deye.
Toupatou tout moun pe. ¢ Sa ki kouri yo p'ap sove, vanyan
solda yo p'ap chape. Nan no, bo larivye Lefrat la, yo bite,
yo tonbe. 7Kilés sa a k'ap vini tankou dlo nan larivye Nil
k'ap desann, tankou yon rivye k'ap anvayi toupatou? 8 Se
peyi Lejip k'ap gonfle ko 1' konsa, tankou dlo larivye Nil,

tankou yon rivye k'ap anvayi toupatou. Lejip te di: M'ap
gonfle, m'ap kouvri tout late. M'ap kraze tout lavil yo
ansanm ak tout moun ki rete ladan yo. Bay chwal yo lod
pou yo ale. Bay cha lage yo lod pou yo woule. Voye solda
yo al goumen: moun peyi Soudan ak moun peyi Liban yo
ak plak pwotej yo sou bra yo, ansanm ak moun peyi Lidi
yo ki gen ladres pou sevi ak banza. 10 Paske, sa se jou Seye
ki gen tout pouvwa a. Se jou revanj li. Li pral tire revanj li
soulenmil' yo. Nepe li pral touye yo jouk li pa kapab anko.
Li pral bwe san yo jouk vant li plen. Se jou y'ap touye bet
yo ofri pou Seye a, Bondye ki gen tout pouvwa a, nan no,
bo larivye Lefrat. 1! Nou menm moun peyi Lejip, moute
nan peyi Galarad, al chache renmed! Tout renmed nou yo
p'ap fé anyen pou nou. Pa gen geri pou nou. 12 Moun 1ot
nasyon yo pran nouvel gwo wont ki rive nou an. Toupatou
sou late yo tande rel nou. Vanyan solda yo ap bite yonn
sou lot, y'ap tonbe até ansanm. 13 Men mesaj Seye a te bay
pwofétJeremi le Nebikadneza, wa Babilon lan, te vin atake
peyi Lejip la: 14 -Fe piblikasyon nan tout peyi Lejip la. Fe
tout moun lavil Migdol, lavil Menmfis ak lavil Tapanés
konnen. Di yo: Leve non, pare pou defann nou. Lage fin
detwi tou sa ki bo kote nou. 1> Poukisa Apis, towo bef ki
bondye nou an, kouri met deyo? Poukisa towo bef nou
an pa kenbe tet? Se Seye a ki lage I' ate! 16 Li fé solda yo
bite, yo tonbe yonn sou 1ot. Yonn ap di 16t: Leve non! Ann
tounen lakay nou, nan peyi nou! Ann chape anba nepe
lenmi yo! 17 Yo bay farawon an, wa Lejip la, yon 1ot non.
Yo rele 1" Palado. Li kite lé a pase! 18 Mwen menm Seye
ki gen tout pouvwa a, se mwen ki wa. Men sa m' di: Se
mwen ki Bondye vivan an. Moun k'ap vini pou atake nou
an ap tankou mon Tabo ki nan mitan 16t mon yo, tankou
mon Kamel ki kanpe byen wo nan lanme a. 1° Nou menm
moun peyi Lejip, mare paket nou pou yo depote nou! Lavil

Menmfis pral tounen yon deze, yon bann miray kraze, san
pesonn ladan!'. 20Peyi Lejip te tankou yon beél gazel. Men,
yon tanwouan soti nan no vin atake I'. 21 Peyi Lejip te pran
yon bann moun 16t nasyon sévi solda nan lame li. Men, yo
te gra tankou towo chatre ki nan manje. Yo menm tou yo
pa kanpe goumen. Yo vire do yo, yo tout kouri met deyo,
lé jou male yo rive sou yo, lé jou chatiman yo a tonbe sou
yo. 22 Peyi Lejip ap tankou koulev k'ap kouri pou moun,
1'ap kouri ale lé lame lénmi I' yo ap pwoche. Y'ap atake
1" ak rach tankou moun k'ap koupe pyebwa. 23 Yo mete
tout gwo rakbwa yo ate, rakbwa kote moun pa t' ka antre
a. Lénmi yo anpil, ou pa ka konte yo. Solda yo pi plis pase
yon lame kriket. Se Seyeé a menm ki di sa. 24 Moun Lejip yo
wont, pep ki soti nan no a kraze yo. 25Men sa Seye ki gen
tout pouvwa a, Bondye pép Izrayel la, di anko: -Mwen pral
pini Amon, bondye lavil Téb la. Mwen pral pini farawon
an, pep peyi Lejip la, ak tout chef li yo ak tout bondye I'
yo. Wi, mwen pral pini farawon an ansanm ak tout moun
ki te mete konfyans yo nan li. 26 M'ap lage yo nan men
moun ki soti pou touye yo a, nan men Nebikadneza, wa
Babilon lan, ak lame moun pa 1' yo. Men, apre sa, moun
va rete nan peyi Lejip la tankou nan tan lontan. Se mwen
menm Seye a ki di sa. 27 Nou pa bezwen pe, nou menm
pitit Jakob, sevite mwen an. Nou pa bezwen tranble, nou
menm moun pep Izrayel yo. M'ap vin delivre nou nan
peyi lwen sa yo. M'ap vin sove pitit nou yo nan peyi kote
yo te depote nou an. N'ap tounen lakay nou pou nou viv
ak ke poze, san pesonn pa chache nou kont anko. 28 Nou
menm pitit Jakob, sevité mwen an, nou pa bezwen pe.
M'ap vin jwenn nou, m'ap sove nou. Se Seye a menm ki
di sa. M'ap disparét tout nasyon kote mwen te gaye nou
yo. Nou menm, mwen p'ap detwi nou. Men, pou pini se
poum' pini nou, jan sa dwe fét. Mwen p'ap kite anyen pou

nou.

47

1 Men mesaj Seye a te bay pwofét Jeremi sou peyi Filisti
a, anvan farawon an t' al atake Gaza. 2 Seye a di konsa: -
Gade! B0 nan no, dlo yo ap gonfle, y'ap fé yon gwo lavalas
k'ap desann, y'ap anvayi peyi a, y'ap kouvri tou sa ki ladan
I'. Y'ap anvayi lavil yo ak tout moun ladan yo. Moun ap
rele, y'ap plenn. Tout moun nan peyi a nan gwo lapenn.
3Le y'a tande bri zago chwal yo ap frape te a, bri cha lage
yo k'ap kouri vini ak bri wou yo k'ap woule ate a, papa
p'ap ka fé anyen pou pitit yo, telman y'a dekouraje. 4Le a
rive pou yo ravaje tout peyi Filisti a net, pou yo disparet
tout rés moun ki t'ap bay lavil Tir ak lavil Sidon konkou.
Se mwen menm Seye a k'ap detwi tout moun Filisti yo,
tout moun ki soti nan lil Krét la. > Moun Gaza yo nan gwo
lapenn, yo kale tet yo. Moun Askalon yo pa ka pale. Kile
rés moun nan fon Filisti a va sispann koche ko yo ak kouto
pou plenn s6 mo yo? ¢ Adye! Kile nepe Seye a va sispann
touye moun? Tounen nan djenn ou! Rete tou dousman,
poze ko ou lal 7 Men, ki jan pou li fe poze le Seye a ba li
10d travay? Li gen pou |' ale jouk lavil Askalon déye moun
ki rete bo lanme a. Se la mwen voye 1" ale.

438

1 Men mesaj Seye ki gen tout pouvwa a, Bondye pep
Izrayel la, bay sou peyi Moab la: -Ala malé pou moun lavil
Nebo yo! Yo ravaje lavil la nét ale. Moun lavil Kiryatayim
yo wont! Lénmi anvayi lavil la, yo pran gwo 0 a, yo kraze
I' rate! 2 Peyi Moab la pedi pouvwa li. Nan lavil Esbon yo
fe plan pou yo detwi Moab. Yo di: Ann ale, ann disparet
peyi a sou late! Yo fe lavil Madmen pe bouch li. Yon gwo
lame ap mache pran I'! 3 Moun lavil Owonayim yo ap rele:
Men y'ap ravaje nou! Y'ap fé malé sou nou! 4 Yo kraze

peyi Moab. Tout pitit li yo ap rele! > Se dlo nan je y'ap
moute lavil Loukit. Sou tout wout pou desann Owonayim,
se gwo rel pou male ki rive yo! ¢ Y'ap rele: Kouri non,
sove lavi nou! Al kache tankou bourik mawon nan deze a.
7 0u te mete konfyans ou nan fos ou ak nan riches ou yo!
Ou menm tou, lénmi ap anvayi ou! Y'ap depdote Kemoch,
bondye ou la, ansanm ak tout pe li yo ak tout chef li yo.
8 Male pral tonbe sou tout lavil nou yo. Yo yonn p'ap chape
anba I'. L'ap fini ak sa ki nan fon yo. L'ap ravaje sa ki
sou platon yo. Se Seyeé a menm ki di sa. °Pare yon mab
pou mete sou tonm Moab. Talé konsa yo pral detwi ' nét.
Tout lavil peyi Moab yo fin kraze. P'ap gen yon moun rete
la anko. 10 Madichon pou moun ki pote neglijans nan fe
travay Seye a! Madichon pou moun ki derefize touye nan
lage a! 11 Peyi Moab te toujou viv san ankenn danje depi
tout tan. Yo pajanm depote moun li yo. Li te tankou diven
yo kite poze nan barik, san yo pa janm vide I' sot nan yon
veso mete |' nan yon 1ot. Se konsa li pa janm pedi gou!l'. Li
pa janm vante. 12 Men l¢ a rive koulye a, se Seye a menm
ki di sa. Mwen pral voye moun pou yo vide peyi Moab
la tankou diven. Yo pral devide veso yo. Yo pral kraze
barik yo an miyet moso. 13> Moun peyi Moab yo pral wont
Kemoch, bondye yo a, menm jan moun fanmi Izrayel yo
te wont bondye lavil Betel ki te tout konfyans yo a. 14 Ki
jan nou ka fe di: Nou se vanyan gason, solda brave danje
ki konn fé lage? 15 Yo fini ak peyi Moab. Yo anvayi tout
lavil li yo. Yo ansasinen tout jenn gason ki pi bon lakay
li yo. Se mwen menm Wa a, mwen menm yo rele Seye ki
gen tout pouvwa a, ki di sa. 16 Jou pou yo fini ak Moab
la ap pwoche. Male ki pral tonbe sou Moab la pa lwen
rive. 17 Nou menm, vwazen |' yo, plenn so li! Nou tout
ki te konnen jan I' te ye a, nou met di: Gade jan yo kraze
gwo pouvwa li al Bel baton komandman ki te nan men

I' lan disparéet. 18 Nou menm k'ap viv lavil Dibon, desann
sou bel fotey premye klas nou an. Mete deye nou até nan
pousye a. Paske moun ki te fini ak Moab la ap vin pou
nou. L'ap kraze tout gwo fo nou yo. 1° Nou menm k'ap
viv lavil Awoye. Rete sou bo wout la tann. Mande moun
k'ap kouri met deyo yo sa ki pase. 20Y'a reponn ou: Peyi
Moab tonbe! Plenn so li, pete rel pou li: Yo fe I' wont! Fe
tout moun ki rete bo ravin Anon an konnen yo ravaje peyi
Moab la. 21Jou jijman an rive pou lavil yo ki sou platon
an: Olon, Jasa ak Mefat, 22 Didon, Nebo ak Bét-Diblatayim,
23 Kiryatayim, Bet-Gamoul, Bét Meyon, 24 Keriyot, Bozra.
Jijman rive sou tout lavil peyi Moab yo, kit sa ki toupre,
kit sa ki byen lwen. 25 Yo kraze 10gey moun Moab yo. Yo
kraze kouraj yo. Se mwen menm Seye a ki pale. 26 Seye a
di anko: -Feé lavil Moab sou, paske li te kenbe tét ave m'.
Se pou Moab woule nan vonmi I'. Li menm tou, se pou yo
pase 1' nan rizib. 27 Chonje jan nou te konn ap pase pep
Izrayel la nan rizib. Eske nou te janm bare yo ap fe bann
ak volo kife chak fwa n'ap pale sou yo, n'ap souke tét nou,
n'ap di podjab pou yo? 28 Nou menm moun Moab, kite
lavil nou yo, al rete nan twou woch. Fé tankou ranmye ki
fé nich yo nan twou bo faléz. 2° Moun Moab yo se moun
ki gen logey anpil. Nou te konnen jan moun sa yo te gen
logey, jan yo te awogan. Yo te kwe wa pa kouzen yo, y'ap
gonfle lestonmak yo sou moun. 30 Men mwen menm Seyé
a, mwen konnen yo te kwe twop nan tet yo. Bel diskou
yo t'ap fe yo se te pawdl nan bouch. Tou sa y'ap fe pa vo
anyen. 3! Se konsa, m'ap plenn s6 moun Moab yo, m'ap
rele pou tout peyi Moab yo, pou moun lavil Ki-Erés yo.
32M'ap kriye pou moun lavil Sibma yo plis pase jan mwen
te kriye pou moun lavil Jaze yo. Lavil Sibma te tankou yon
gwo pye rezen. Branch li yo travese 10t bo lanme Mouri
a, yo rive jouk lavil Jaze. Men koulye a, yo ravaje tout

rekot la, yo dechepiye tout rezen nou te ranmase yo. 33 Pa
gen ke kontan ak fet anko nan jaden rezen peyi Moab yo.
Pa gen yon degout diven anko nan barik yo. Pa gen yon
moun k'ap travay nan moulen pou fé diven. Nou pa tande
yon moun ap bay ankourajman. 34 Moun Esbon yo ap rele.
Yo tande rel yo jouk lavil Eleale, jouk lavil Jaaz, depi lavil
Zoa jouk lavil Owonayim ak Eglat-Chelichya. Ata ti dlo
Nimrim lan gen poul' cheche. 35M'ap disparet moun lavil
Moab yo. Se Seyé a menm ki di sa. M'ap touye moun
k'ap fé ofrann pou yo boule sou tet mon yo, moun k'ap
boule lansan pou bondye yo. 3¢ Se poutet sa, ke m' ap fe
m' mal anpil pou moun Moab yo, pou moun Ki-Eres yo.
M'ap plenn so yo tankou moun k'ap jwe fif nan lantéman.
Paske yo pedi tou sa yo te genyen. 37 Yo tout, yo kale tet
yo, yo koupe tout bab nan figi yo, yo koche tout men yo ak
kouto, yo mare sak nan ren yo. 38 Sou teras anwo tout kay
peyi Moab yo, sou tout plas piblik, se plenn moun yo ap
plenn. Mwen kraze peyi Moab tankou yon kannari pesonn
pa bezwen anko. Se mwen menm Seye a ki di sa. 39 Yo fini
ak peyi Moab! Plenn so li. Moab pedi pye, li wont. Tout
nasyon ki nan vwazinaj li yo ap pase 1' nan rizib, yo tout
sezi we sa ki rive I'. 40 Men sa Seye a di anko: -Tankou
yon malfini, yon lénmi ap plane ak zel li yo gran louvri
sou Moab. 41 Li pran tout lavil yo, li mete men sou tout
fo yo. Jou sa a, vanyan solda lame Moab yo te pe tankou
yon fanm ki gen tranche. 42Y'ap fini ak peyi Moab la, y'ap
touye dénye moun ladan ', paske li te kenbe tét ak Seye a.
43 Nou menm moun Moab yo, yo pral ban nou sezisman,
y'ap fouye twou pou nou tonbe, y'ap pare pelen pou nou.
Se Seye a menm ki di sa. 44 Moun k'ap kouri pou sezisman
pa pran yo pral tonbe nan twou. Le y'a kouri soti nan twou
a, y'ap pran nan pelen. Paske dat Seye a te fikse pou li
pini Moab la rive sou li. Se Seye a menm ki di sa. 45> Moun

k'ap kouri met deyo yo rive Esbon tou bouke. Y'ap chache
pwoteksyon lavil Esbon, lavil kote wa Siyon t'ap gouvenen
an: men yo jwenn li ap boule. Dife a gaye, li rive jouk sou
fwontye a, li moute rive jouk sou tét mon lwijanboje yo.
46 Sa fe lapenn pou moun Moab yo! Tout moun ki t'ap sevi
Kemoch yo fini. Yo pran pitit gason ak pitit fi yo, yo fe
yo prizonye, yo depote yo. 47 Men nan jou k'ap vin apre
yo, m'ap mete peyi Moab la kanpe anko. Se mwen menm,
Seye a, ki di sa. Se tou sa ki pral rive moun Moab yo.

49

1 Men sa Seye a di sou moun peyi Amon yo: -Gen lé
pa gen gason anko nan peyi Izrayel la? Pa gen moun pou
defann te zanset yo a? Poukisa yo kite se moun k'ap sevi
Milkom yo ki pran posyon teé fanmi Gad la pou yo? Poukisa
se moun Amon yo ki rete nan lavil yo? 2Se sa ki fée men jou
aaprive. Se mwen menm Seye a k'ap pale la a. Mwen pral
fé moun ki rete Raba, kapital peyi Amon an, tande bri lage.
Lavil la pral tounen yon pil woch. Yo pral boule ti bouk li
yo rate. Le sa a, moun pep Izrayel yo va reprann te ki te
pou yo a. 3 Nou menm moun lavil Esbon, plenn s6 nou!
Lavil Ayi fini! Medam lavil Raba yo, mare ren nou! Mete
rad sak sou nou! Rele! Pran lari pou nou! Y'ap depote
Milkom, bondye nou an, ansanm ak tout pe li yo ak tout
chef li yo! 4 Poukisa n'ap fe grandize konsa? Jan nou te
kontan fon nou yo! Men fon yo tonbe. Bann moun tet
di, nou te mete konfyans nou nan richés nou. Nou t'ap
di: Pa gen moun ki ka penmét yo atake nou! > Mwen pral
fe yon sel laperez pran nou. Se mwen menm sél met la,
Seye ki gen tout pouvwa a, ki di sa. Mwen pral fe tout
vwazen nou yo fé nou tranble. Yo pral gaye nou. Chak
moun pral kouri ale sou bo pa yo. P'ap gen pesonn pou
fe yo sanble anko. ¢ Men apre sa, m'ap mete peyi Amon

an kanpe anko. Se mwen menm Seye a ki di sa. 7 Men
sa Seye ki gen tout pouvwa a di sou peyi Edon: -Pa gen
moun ki gen bon konprann anko lavil Teman an? Moun
lespri yo pa konn sa pou yo di. Yo pedi tout konprann
yo! 8 Nou menm moun lavil Dedan, vire do nou, kouri
ale! Fe twou pou kache ko nou! Mwen pral fini ak moun
Ezaou yo, paske lé pou m' regle ak yo a rive. °Lé moun
ap ranmase rekot rezen, yo toujou kite deye pou moun
k'ap vin grapiye yo. Lé volo antre lakay moun lannwit,
yo annik pran sa yo bezwen. 10 Men mwen menm, mwen
pral kite moun Ezaou yo toutouni. Mwen pral fé moun
konnen tout kachét li yo. Konsa, nanpwen kache pou yo
anko. Tout ras moun Edon yo, tout fanmi yo ak tout moun
nan vwazinaj yo pral disparét. 11 Pa gen pesonn k'ap rete
pou di: Kite timoun ki san papa yo ave m'. M'a okipe yo.
Vév nou yo met konte sou mwen. 12Men sa Seye a di anko:
-Ata moun ki pa merite poum' pini yo pral gen pou yo bwe
gode chatiman an net ale. Se nou menm ato pou yo pa ta
pini! Non. Yo p'ap pini nou? Se pou nou bwe nan gode
chatiman an tou. 13 Se mwen menm, Seye a, k'ap pale:
Mwen fé séman sou tét mwen, m'ap fe lavil Bozra tounen
yon deze, yon pil vye mazi. Moun ap pase 1' nan betiz,
y'ap seévi ak non I' pou bay madichon. Tout ti bouk nan
vwazinaj li yo pral tounen yon pil vye mazi pou tout tan.
14Jeremi di anko: -Mwen te tande mesaj Seye a bay la. Li
te voye mesaje nan tout nasyon yo pou di yo sanble tout
lame yo pou yo mache pran Edon, pou y' al goumen ave
I'. 15 Seye a pral fé peyi a vin tou feb nan mitan nasyon
yo. Pesonn p'ap respekte nou. 16 Se awogans ou ki fé ou
pedi tet ou. Pa gen moun ki pé ou jan ou kwe 1' la. Ou rete
sou tet gwo woch yo, byen wo nan mon yo. Ou te met bati
kay ou byen wo tankou nich malfini, m'ap fé ou desann. Se
Seye amenmki di sa. 17 Seye a di anko: Se konsa peyi Edon

an pral tounen yon deze k'ap bay gwo lapenn. Tout moun
k'ap pase bo la pral pran sezisman, y'ap pe. 8 Gwo male

sa ki te rive lavil Sodom ak Gomo ansanm ak tout ti bouk
nan vwazinaj yo, se maleé sa a k'ap rive Edon tou. P'ap gen

yon moun nan peyi a anko. Pesonn p'ap rete la. Se mwen
menm Seye a ki di sa. 19 Tankou yon lyon k'ap soti nan
rakbwa bo larivye Jouden an pou I' ale kote bet yo ye nan
savann yo, mwen menm Seye a, m'ap vini, m'ap fe moun
yo kouri kite peyi a anvan yo bat je yo. Leé sa a, se moun
m'a chwazi a m'a mete pou gouvenen peyi a. Ki moun ki
tankou m'? Ki moun ki ka koresponn ave m'? Ki chef ki
ka kenbe tet ave m'? 20 Konsa, koute sa mwen soti pou m'
fé moun Edon yo, sa mwen fe lide fé moun lavil Teman
yo. Séten, ata timoun yo, yo pral trennen pot ale. Yo pral
devaste tout peyi a devan je yo. 21 Le peyi Edon an tonbe,
I'ap fé yon kokennchenn bri, lateé ap tranble. Y'ap tande
rél moun yo jouk bo lanme Wozo yo. 22 Tankou malfini
k'ap plonje ak zel li yo gran louvri, lenmi pral atake Bozra.
Jou sa yo, vanyan solda peyi Edon yo pral pe tankou fanm
ki gen tranche. 23 Men sa Seye a di sou peyi Damas la: -
Moun lavil Amat ak moun lavil Apad yo gen ke kase paske
yo tande move nouvel. Tankou lanme, yo boulvese, yo pa
ka rete an plas. 24 Moun Damas yo féb, yo kouri met deyo.
Yo pe, yon sel tranbleman pran yo. Yo nan lapenn, yo
gen ke kase tankou fanm ki gen tranche. 25 Gade lavil tout
moun te konnen an, lavil kote tout moun te gen ke kontan
an! Pa gen yon moun ladan 1'. 26Jou sa a, y'ap touye jenn
gason nou yo nan tout lari. Tout solda yo pral mouri. Se
Seye ki gen tout pouvwa a menm ki di sa. 27 M'ap mete dife
nan miray Damas yo. Dife a ap boule palé wa Bennadad la.
28 Moun branch fanmi Keda yo ak chef lavil Azo yo te pedi
batay la devan Nebikadneza, wa Babilon lan. Men mesaj
Seye a bay sou yo: -Leve non! Ann mache pran Keda! Piye

moun bo soley leve yo. 2 Pran tant yo, kabrit yo, mouton
yo, rido tant yo ansanm ak tout 16t bagay ki nan tant yo.
Pran chamo yo. Di byen fo nan zorey yo: Kote ou pase
tout moun pe. 3% Nou menm moun lavil Azo, kouri met
deyo, al kache ko nou nan twou! Se mwen menm Seye a
ki di sa. Paske Nebikadneza, wa Babilon lan, fe lide pou
1" kraze nou. Li soti pou I' fini ak nou. 3! Men sa Seye a di
anko: Leve non! Ann al atake yon nasyon ki santi yo t' alez
san ankenn danje sou tet yo! Pa gen potay nan lavil yo, ni
ba fé pou femen yo. Yo la konsa san ankenn pwoteksyon.
32Yo pral pran tout chamo yo, yo pral separe tout kabrit
ak mouton yo. Wi, m'ap gaye yo nan tout direksyon, bann
moun sa yo ki koupe cheve yo kout. Kote yo pase m'ap fe
malé tonbe sou yo. Se mwen menm Seye a ki di sa. 33M'ap
fé zon Azo a tounen yon deze pou tout tan, kote bet nan
bwa rete. Pesonn p'ap rete ladan 1' anko. Ankenn moun
p'ap viv la. 3¢ Men mesaj Seye a te bay pwofeét Jeremi sou
peyi Elam. Lé sa a, Sedesyas te fek moute wa nan peyi Jida.
35 Men sa Seye ki gen tout pouvwa a di: -Mwen pral touye
tout solda peyi Elam ki gen ladres pou sevi ak banza yo. Se
yo menm ki te fé tout fos peyi a. 3¢ M'ap fe van leve nan
tout direksyon pou soufle sou peyi Elam lan. M'ap gaye
yo nan tout direksyon sou late. M'ap mete tout moun li
yo deyo. p'ap gen peyi sou laté kote ou p'ap jwenn yo.
37 M'ap fe moun Elam yo tranble devan lénmi yo, devan
moun ki soti pou touye yo. M'ap fe gwo kole, m'ap voye
gwo male sou yo, m'ap lage yon gwo lame déye yo joukm'a
fini net ak yo. 38 M'ap disparét wa yo a ansanm ak tout 1ot
chef yo. Se la m'ap mete fotey mwen an. Se mwen menm
Seye a ki di sa. 39 Men, nan jou k'ap vini apre sa yo, m'ap
mete peyi Elam lan kanpe anko. Se mwen menm Seye a ki
di sa.

50

1 Men mesaj Seye a te mete nan bouch pwofeét Jeremi
sou lavil Babilon ak sou tout moun peyi a: 2 -Bay tout
nasyon yo nouvel la. Fe yo konnen I'. Bay siyal la, fe
nouvel la mache. Pa kenbe nouveél la kache. Di yo: Yo
pran lavil Babilon, yo fé bondye Babilon lan wont. Yo fini
ak Madouk. Tout zidol li yo wont. Yo kraze tout vye bagay
sa yo. 3 Paske yon nasyon ap soti nan no, I'ap mache pran
peyia,l'ap fe 1' tounen yon deze. p'ap gen pesonn ladan1'.
Bet kou moun ap kouri met deyo. 4 Men sa Seye a di anko:
-Jou sa yo, lé sa a, moun peyi Izrayel yo ak moun peyi Jida
yo ap vini ansanm. Y'ap mache, y'ap kriye, y'ap chache
Seye a, Bondye yo a. > Y'ap mande chemen pou y' al mon
Siyon, y'ap pran chemen an ale. Yo pral siyen yon kontra
ak Seye a, yon kontra k'ap la pou tout tan, yon kontra
yo p'ap janm bliye. ¢ Peép mwen an te tankou mouton ki
pedi bann yo. Se gado yo ki te lage yo, kifé yo gaye nan
mon yo. Y'ap mache pwonmennen nan tout mon yo. Yo
pedi chemen kay yo. 7 Tout moun ki jwenn yo sou wout
yo tonbe sou yo. Le konsa lénmi yo di: Se pa fot nou! Se
yo menm ki fé peche kont Seye a ki te ka rann yo jistis,
kont Seye a ki te tout espwa zansét yo. 8 Nou menm pep
Izrayel la, kouri kite lavil Babilon! Mete deyo nan peyi
moun Kalde yo! Se nou menm ki pou pati an premye kite
peyi a. *Mwen pral leve yon bann gwo nasyon bo nan no,
mwen pral fé yo mache pran lavil Babilon. Yo pral pran
pozisyon pou yo goumen ave 1', yo pral kraze I'. Solda yo,
se moun ki gen anpil ladrés nan sevi ak banza, yo pa janm
manke sa y'ap vize a. 10 Y'ap piye lavil Babilon. Wi, tout
moun k'ap piye ' yo ap pran pot ale jouk yo pa konn kote
pou yo mete anko. Se mwen menm Seye a ki di sa. 11 Seye
a di anko: -Nou menm moun lavil Babilon ki t' al piye pep
ki rele m' pa m' lan, nou te kontan, nou t'ap fé fet, nou

t'ap sote ponpe tankou ti gazel lage nan savann, nou t'ap
ranni tankou jenn poulen. 12 Men, peyi nou an, lavil kote
nou moun lan, pral wont. Yo pral trennen yo nan labou.
Nan tout nasyon yo, Babilon pral deye net. L'ap tounen
yon deze, san dlo, san yon pyebwa. 13 Paske Seye a pral
move sou li. p'ap gen pesonn rete nan lavil Babilon lan.
Tout kay li yo ap tounen mazi. Tout moun k'ap pase bo
la pral sezi, y'a mete men nan tet lé y'a we tout sa ki rive
I'. 14 Nou menm ki sevi ak banza, ranje ko nou, senen lavil
Babilon. Tire sou li! Voye tout flech nou yo sou li, paske
li fé peche kont Seye a. 15> Nou tout ki sénen ' yo, rele
byen o, mache pran li! Lavil Babilon rann tet li. Miray
li yo tonbe, gwo poto ' yo ate. Se konsa m'ap tire revanj
mwen. Tire revanj nou sou li. Fé ' pase sa li te fe nou
pase a. 16 Pa kite pesonn pou plante jaden! Pa kite pesonn
pou ranmase lé sezon rekot rive! Le lage a va pete, tout
moun lot nasyon yo va chache chemen pa yo, y'a kouri
met deyo al lakay yo. 17 Seye a di anko: -Pep Izrayel la
te tankou mouton ki pédi bann yo. Lyon gaye yo nan tout
raje. Premye moun ki mete men sou yo se te wa peyi Lasiri
a. Apre sa, se te Nebikadneza, wa peyi Babilon lan, ki te
kraze tout zo yo. 18 Se poutét sa, men sa mwen menm,
Seye ki gen tout pouvwa a, Bondye pep Izrayel la, men sa
mwen di: Mwen pral regle wa Babilon lan ansanm ak tout
peyi li a, menm jan mwen te regle wa peyi Lasiri a. 1° Apre
sa, m'ap fé pep Izrayel la tounen nan peyil'. Y'a manje tou
sak'ap pouse sou mon Kamel ak nan zon Bazan. Y'a manje
plen vant yo tou sa y'a rekolte sou mon Efrayim yo ak nan
peyi Galarad. 20 Jou sa yo, 1& sa a, yo p'ap jwenn yon peche
pou mete sou kont moun Izrayel yo, ni yon mechanste pou
mete sou kont moun Jida yo, paske m'ap padonnen tout
moun m'a kite chape anba lanmo. Se mwen menm Seye a
ki di sa. 21 Seye a di anko: -Mache pran peyi moun Mira-

Tayim yo! Atake moun peyi Pekod yo! Touye yo tout, fini
ak yo net! Se pou nou fe tou sa mwen menm mwen ban
nou 10d fe a! 22 Nan tout peyi a, se lage k'ap fet! Se kraze
brize neét ale! 23 Lavil Babilon te tankou yon gwo mato ki
t'ap kraze tout moun sou late. Koulye a, mato a chape, li
tonbe, li kraze. Yo fini ak Babilon. Yo fe1' tounen yon deze
san moun ladan I' nan mitan tout nasyon yo! 24 Babilon!
Mwen te pare yon pelen pou ou! Ou tonbe ladan I' san ou
pa konnen! Yo jwenn ou, yo mete men sou ou, paske ou
te soti pou goumen ave m'. 25 Seye a louvri depo zam li
yo. Li fe kole, li mete yo deyo, paske mwen menm, Seye
ki gen tout pouvwa a, Bondye sél Met la, mwen gen yon
travay pou m' fé ak moun Babilon yo. 26 Soti toupatou
sou late, vin atake 1'l Louvri tout depo pwovizyon 1' yo!
Anpile tou sa nou jwenn, boule tout pou Seye a. Pa kite
anyen! 27 Touye tout solda li yo tankou bef nan labatwal
Madichon pou moun Babilon yo! Jodi a, lé chatiman yo a
rive! 28 Koute! Moun k'ap kouri chape ko yo, moun k'ap
kouri kite lavil Babilon lan, ap moute sou mon Siyon, y'ap
fé konnen jan Seyé a, Bondye nou an, ap tire revanj li pou
sa moun Babilon yo fé tanp li a. 29 Voye chache tout moun
ki konn sévi ak banza pou yo mache pran lavil Babilon.
Fé yo senen lavil la nét, pou pesonn pa ka chape. Fe I'
peye tou sa li te fe. Fe I' pase tou sa li te fe ot moun pase,
paske li te konprann pou I' te kenbe tet ak Seye a, Bondye
pep Izrayel la ki yon Bondye apa. 30 Se poutet sa, yo pral
touye tout jenn gason I' yo nan tout lari. Jou sa a, yo pral
disparet tout solda li yo. Se mwen menm, Seye a, ki di sa.
31 Moun Babilon, nou awogan twop! Mwen leve deye nou!
Se mwen menm, Seye ki gen tout pouvwa a, Bondye sel
Met la, ki di sa. Jou pa ou la rive, 1é pou m' pini ou lan rive
sou ou. 32 Peyi moun awogan sa yo pral tonbe. Pesonn
p'ap ka fe I' kanpe anko. M'ap mete dife nan tout lavil yo.

Tout bagay alawonn pral boule. 33 Wi, men sa Seye a di
anko: Y'ap peze moun peyi Izrayel yo ansanm ak moun
peyi Jida yo. Moun ki te depote yo kenbe yo kout, yo pa
vle lage yo. 34 Men, moun k'ap vin delivre yo a fo tou! Se
Seye ki gen tout pouvwa a. Se konsa li rele. L'ap pran
defans yo, I'ap fé tout 1ot nasyon yo viv ak ke poze, men
1'ap bay moun lavil Babilon yo ke sote. 35 Men sa Seye a
di anko: -Lanmo pou lavil Babilon! Lanmo pou tout moun
ki rete ladan I'! Lanmo pou chef li yo, pou moun save I'
yo! 3¢ Lanmo pou divind li yo! Se yon bann egare yo ye.
Lanmo pou solda li yo! Y'ap tranble, yo pa konn sa pou
yo fé. 37 Lanmo pou chwal li yo! Kraze tout cha lage li yo.
Lanmo pou tout moun 10t nasyon k'ap fé djob solda lakay
yo! Se pou yo vin tankou fanm. Disparet tout riches li yo.
Piye tout byen li yo. 38 Chechres nan tout peyi a. Se pou
tout dlo rivye yo cheche. Babilon se yon peyi zidol, k'ap
fé moun pedi tet yo. 39 Se pouteét sa, se chat mawon ak vye
bet nan bwa ki pral rete nan peyi sa a. Se la gwo zwazo
otrich yo pral rete. P'ap janm gen moun rete ladan I' anko
pou tout tan, jouk sa kaba. 40 Sa pral tankou gwo male
Bondye te voye sou lavil Sodom ak lavil Gomo, male ki te
detwi yo ansanm ak tout ti bouk nan vwazinaj yo. Pesonn
p'ap rete la, p'ap gen yon moun nan peyi a anko. Se mwen
menm Seye a wi ki di sa. 41 Moun ap soti nan yon peyi bo
nan no. Yon gwo pep ak anpil chéf vanyan soti byen lwen,
y'ap pare pou fe lage. 42 Yo pran banza ak frenn yo. Yo
mechan anpil, se yon bann san manman. Le yo sou chwal
yo, y'ap fe bri tankou lanme lé I' move. Yo pare lame yo
pou yo vin fé lage kont Babilon. 43 Wa Babilon lan pran
nouvel la. Li santi de bra 1' kase. Li gen yon sel ke sere,
1'ap soufri tankou yon fanm ki gen tranche. 44 Tankou yon
lyon k'ap soti nan rakbwa bo larivye Jouden an pou ' ale
kote bet yo ye nan savann yo, mwen menm Seye a, m'ap

vini. M'ap fé moun yo kouri kite peyi a, anvan yo bat je
yo. Le sa a, se moun m'a chwazi a m'a mete pou gouvénen
peyi a. Ki moun ki tankou m'? Ki moun ki ka koresponn

ave m'? Ki chef ki ka kenbe tét avé m'? 45 Konsa, koute
sa mwen soti poum' fe moun lavil Babilon yo, sa mwen fé

lide fé moun peyi Kalde yo: Séten, ata timoun yo yo pral
trennen pot ale. Yo pral devaste tout peyi a devan je yo.
46 ¢ lavil Babilon tonbe, I'ap fé yon kokennchenn bri, late
ap tranble. Y'ap tande rél moun yo nan tout 16t nasyon
yo.

1 Seye a di konsa: -Mwen pral fé yon gwo van soufle sou
lavil Babilon pou detwi I' ansanm ak tout moun li yo. 2 Wi,
m'ap voye etranje nan peyi a. Y'ap gaye |' tankou van k'ap
bwote pay chech, y'ap ravaje peyi a. Le jou male sa a va
rive, y'ap soti toupatou vin tonbe sou li. 3 Pa bay solda yo
chans pou yo tire banza yo, ni pou yo mete rad batay yo
sou yo. Pa kite jenn gason yo chape. Touye tout lame a
pou Bondye. 4 Nan tout peyi Babilon lan moun ap tonbe
mouri. Nan tout lari flech ap pése yo pak an pak. 5 Paske
mwen menm, Seye ki gen tout pouvwa a, Bondye moun
peyi Izrayel ak moun peyi Jida yo, mwen pa lage yo, atout
yo koupab devan Bondye pep Izrayel la ki yon Bondye apa.
6 Kouri kite lavil Babilon! Kouri chape ko nou. Pa kite yo
touye nou pou mechanste moun pa li yo. Le a rive pou m'
tire revanj mwen. M'ap pinil' pou sa li fé m'lan. 7Babilon
te tankou yon gode fét an 10 nan men mwen. Li t'ap fé tout
nasyon sou late sou. Yo bwe nan diven 1' lan, y'ap depale.

8 Men Babilon rete konsa li tonbe, li kraze. Plenn so li!
Chache renmed pou doulé I' yo. Nou pa janm konnen,

li ka geri. 9 Etranje k'ap viv nan peyi a di konsa: Nou fe
sa nou kapab pou n' geri Babilon. Pa gen gerizon pou li.
Annou kite peyi a. Ann ale, chak moun nan peyi pa yo,

paske peche ' yo fe pil rive jouk nan syel, yo pi wo pase
nwaj yo. 10 Pep Izrayel la di: Seye a fé we koz nou an bon,
li ban nou jistis. Ann al rakonte moun lavil Jerizalem yo
sa Seye a, Bondye nou an, fe. 11 Bondye moute tét tout wa
peyi Medi yo, li fé yon plan pou I' detwi Babilon. Se konsa
1'ap tire revanj li pou detwi yo menm jan yo te detwi tanp
li an. Fe pwent flech yo byen pwenti! Plen sak yo flech!
121 eve drapo a! Bay siyal pou yo atake miray Babilon yo!
Double faksyonne yo! Mete solda ap veye. Pare anbiskad
pou yo. Seye a fe plani, li fe sa li te di 'ap fe moun Babilon
yo. 13 Nou menm ki rete nan peyi ki gen anpil rivye a, nou
menm ki gen anpil riches, men nou rive mezi bout nou!
Nou fe kont nou koulye a. 14 Seye ki gen tout pouvwa a
fe séman sou tet li: li pral mennen anpil moun vin atake
Babilon, y'ap tankou yon bann kriket. Yo pral rele, yo
pral chante deske yo kraze ou. 1> Seye a te fe late ak fos
pouvwa li. Li kreye dénye bagay ak bon konprann li. Avek
entelijans i, li louvri syel la anwo late. 1¢Li pase 10d, epi
dlo ki anwo syél la pran gwonde. Li fe gwo nwaj yo moute
soti toupatou. Li fe zekle yo klere pou fe lapli vini. Li fe
van yo soti kote li te sere yo. 17 Lé konsa tout moun rete
egare, yo pa konprann anyen. Moun k'ap fé zidol yo wont
sa yo feé a, paske bondye yo fe yo se fo bondye, yo pa gen
lavi nan yo. 8 Yo pa vo anyen. Yo bon pou pase nan betiz.
Y'ap disparet lé Seye a ap vin regle ak yo. 1 Men, Bondye
Jakob la pa tankou yo. Se li menm ki fe tout bagay. Li
chwazi pep Izrayel la pou rele I' pa I'. Seye ki gen tout
pouvwa a, se konsa yo rele I'. 20 Seye a di anko: -Babilon,
ou te yon gwo mato nan men mwen, yon zam pou m' fé
lage. Se avé ou mwen te kraze nasyon yo. Se ave ou mwen
te kraze peyi wa yo. 21 Se avé ou mwen te kraze chwal yo
ak tout kavalye yo. Se avé ou mwen te kraze cha lage yo
ak tout moun ki t'ap mennen yo. 22 Se avé ou mwen te

kraze fanm kou gason, granmoun kou timoun, jenn gason
kou jenn fi. 23 Se ave ou mwen te touye bann mouton yo ak
tout gado yo. Se ave ou mwen te kraze kiltivate yo ansanm
ak tout chwal pou raboure late. Se avé ou mwen te kraze
tout chef yo ak tout majistra yo. 24 Seye a di anko: -Devan
je nou tout, m'ap fe lavil Babilon ansanm ak tout pép li a
peye tout mechanste li te fe lavil Jerizalem yo. 25 Babilon,
ou tankou yon gwo mon kote moun k'ap ravaje tout late a
soti. Koulye a, mwen pral regle avé ou. Mwen pral mete
men sou ou. M'ap fé ou degrengole desann soti nan tet
woch yo. M'ap fe mon lan tounen yon gwo boukan dife.
26 Yo p'ap pran yon woch nan ou ni pou fe fondasyon, ni
pou fé kwen kay. Ou pral tounen yon deze pou tout tan.
Se mwen menm Seye a ki di sa. 27 Bay siyal nan tout peyi
a pou yo atake. Konen twonpét nan tout nasyon yo. Pare
tout nasyon yo pou y' al fe lage ak Babilon. Voye rele wa
peyi Arara a, wa peyi Mini an, wa peyi Achkenaz la pou
y' al atake I'. Chwazi chef pou mennen batay la. Feé yo
mennen anpil chwal ban nou pou yo menm kantite ak yon
bann kriket. 28 Pare tout nasyon yo pou y' al fé lage ak
Babilon. Voye chache wa yo k'ap gouvenen nan peyi Medi
a, ansanm ak tout prefe yo, tout majistra yo, tout lame nan
peyi ki sou kontwol yo. 29 Tout late ap tranble, I'ap souke,
paske lé plan travay Seye arive poul' fet. Li pral fe Babilon
tounen yon deze kote p'ap gen pesonn anko. 30 Solda lavil
Babilon yo derefize goumen. Yo rete kache nan fo yo. Yo
pedi tout kouraj yo, yo tankou fanm. Lenmi defonse potay
lavil yo, yo mete dife nan kay yo. 31 Mesaje sou mesaje ap
kouri brid sou kou al di wa Babilon lan lénmi anvayi lavil
li a net. 32 Yo bloke tout chemen yo, yo mete dife nan tout
avanpos yo, solda yo gaye. 33 Wi, men mesaj Seye ki gen
tout pouvwa a, Bondye peép Izrayel la, bay: Lavil Babilon
tankou yon glasi y'ap pare. Talé konsa yo pral kouche

solda yo tankou grenn danre sou glasi. 34 Nebikadneza,
wa peyi Babilon lan, te devore lavil Jerizalem, li manje '
net ale. Li kite peyi a vid tankou yon plat yo niche. Tankou
yon gwo bet lanme, li vale m'. Li souse tout mwel mwen.
Lefini, li voye res la jete. 3> Moun ki rete sou mon Siyon
yo di: Se pou lavil Babilon peye tout lapenn ak mechanste
li fé nou. Moun lavil Jerizalem yo te met di: Se pou moun
peyi Kalde yo peye pou tout san nou yo fé koule a. 3¢ Se
konsa Seye a pale ak moun Jerizalém yo, li di yo: Se mwen
menm k'ap pran koz nou nan men. Mwen pran sou kont
mwen poum' fé yo peye sa yo fé nou. M'ap fe sous dlo lavil
Babilon yo cheche. P'ap gen yon tak dlo nan rivye 1' yo.
37 Lavil Babilon ap tounen yon pil mazi kote bét nan bwa
rete, yon deze kote pesonn pa rete. Tout moun k'ap we
sa pral sezi, y'a mete men nan tet. 38 Moun Babilon yo ap
gwonde tankou lyon, y'ap griyen dan yo tankou jenn lyon.
39 Le y'a fin chofe kont yo, mwen menm m'ap pare yon fet
pou yo. M'ap fé yo sou, m'ap fé ke yo kontan. Lefini, yo
pral domi yon domi ki p'ap janm fini, yo p'ap janm leve
anko. 40 M'ap fe mennen yo labatwa tankou yo mennen
mouton, belye mouton ak bouk kabrit yo. Se mwen menm
Seye a ki di sa. 4 Seye a di konsa: -Gade! Yo pran lavil
Babilon. Yo mete men sou li, lavil ki te yon lwanj nan
bouch tout moun lan. Yo fe I' tounen yon dezé nan mitan
nasyon yo. 42Lanme moute anvayi lavil Babilon. Lanm
lanme yo move, yo kouvri lavil la. 43 Tout ti bouk li yo
tounen yon deze tou, san pa gen yon gout dlo ladan yo.
Se raje toupatou. Pa gen pesonn ladan yo anko. Pesonn
pa pase la non plis. 44 M'ap regle Bél, bondye Babilon lan,
m'ap fé I' rann tou sa li te vale a. Nasyon yo p'ap kouri
vin nan pye |' anko. Miray lavil Babilon yo tonbe. 4> Nou
menm moun pep Izrayel yo, kouri wete ko nou la! Chape
ko nou pou nou pa pase tou, paske Seye a move anpil sou

lavil Babilon. 46 Pa dekouraje. Pa kite bri k'ap kouri nan
peyi a fé nou pe. Chak lanne yo fé kouri yon kalite bri. Yon
le yo di se mechanste k'ap fet nan peyi a, yon lot le yo di
se chef k'ap goumen ak chef pou pran pouvwa a. 47 Men
jou yo rive pou m' regle ak vye zidol Babilon yo. Tout peyi
a pral wont. Yo pral touye denye moun ladan 1'. 48 Tout
bagay nan syel la ak sou late a pral kontan, yo pral rele le
moun k'ap soti bo nan no yo va vin ravaje lavil Babilon. Se
Seye amenm ki di sa. 49Babilon te lakoz anpil moun mouri
toupatou sou late. Koulye a se Babilon ki pral tonbe, paske
li te touye anpil moun nan pep Izrayél la. 50 Seye a pale
ak moun pep Izrayel yo ki lavil Babilon. Li di yo konsa:
-Nou menm ki te chape anba lanmo, ale, pa rete! Nou te
met byen lwen lakay nou, mete lide nou sou mwen, chonje
lavil Jerizalem! 51 Nou di: nou te wont lé nou tande jan
yo t'ap joure nou. Lawont fe nou bouche figi nou, paske
moun 16t nasyon yo te mete pye yo nan kote ki apa net
pou Seye a nan tanp lan. 52Enben, men sa Seye a di anko:
Le a rive, mwen pral regle avek zidol lavil Babilon yo. Nan
tout peyi a moun blese yo pral plenn. >3 Menm si Babilon
ta rive moute nan syel pou 1' ta bati yon gwo f6 moun pa
ka rive pran, moun m'ap voye deye I' yo ap jwenn li, y'ap
kraze 1'. Se mwen menm Seye a ki di sa. 54 Seye a di anko:
-Yon sel rel pete lavil Babilon. Bri kouri yon gwo male
tonbe sou tout peyi a. 55 Se mwen menm Seye a k'ap detwi
lavil Babilon. Mwen fe 1" pe bouch li. Menm si lavil Babilon
t'ap fe bri tankou lanme e li move, m'ap fe |' sispann rele.
56 Wi, lénmi ap vin detwi lavil Babilon. Y'ap mete men sou
soldali yo. L'ap kraze tout banza yo. Mwen menm, Seye a,
mwen se yon Bondye k'ap pini moun ki fé sa ki mal. M'ap
fe yo peye pou sa yo fe. 57 M'ap soule chefli yo, moun save
ak majistra li yo, chef lame ak solda li yo. Yo pral domi net
ale, yo p'ap janm leve. Se mwen menm wa a ki pale, mwen

menm yo rele Seye ki gen tout pouvwa a. 5 Men sa Seye
ki gen tout pouvwa a di anko: -Yo kraze gwo miray lavil
Babilon lan rate. Yo boule gwo potay byen wo li yo. Pep yo
te travay pou gremesi. Tou sa yo te bat ko yo fe a tounen
sann dife. 59 Sedesyas, wa peyi Jida a, te gen yon chef yo
te rele Seraja ki te reskonsab kay wa a. Se te pitit Nerija,
pitit pitit Maseja. Wa a te gen katran depi li t'ap gouvenen
peyi a le li pati pou Babilon ansanm ak Seraja. Men lod
pwofét Jeremi te bay Seraja. 0 Jeremi te ekri nan yon liv
tout male ki gen pou tonbe sou lavil Babilon ansanm ak
tout 10t bagay li te di sou lavil la. ¢! Jeremi di Seraja konsa:
-Lé w'a rive lavil Babilon, pa bliye se pou ou li tou sa ki
ekrinan liv la. 62 Apre sa w'a di: Seye! Ou te di ou gen pou
detwi peyi sa a pou pa gen yon sel moun ni yon sel bet rete
ladan1' anko. Ou te di peyi a gen pou tounen yon deze pou
tout tan! 3 Le w'a fin li liv sa a, w'a mare I' sou yon woch,
w'avoye |' jete nan mitan larivye Lefrat. ¢4 Apre sa, w'a di:
Se konsa lavil Babilon lan pral koule, li p'ap janm ka leve
anko apre malé mwen menm Seye a, mwen pral voye sou
li a. Se isit la pawol pwofet Jeremi yo fini.

52

1 Sedesyas te gen venteyennan le li vin wa peyi Jida. Li
pase onzan lavil Jerizalem ap gouvénen peyi a. Manman
I' te rele Amoutal. Se te pitit fi Jeremi, moun lavil Libna.
2 Wa Sedesyas te fe sa ki mal devan Bondye menm jan ak
Jojakim. 3 Se konsa, Seye a te fache ni sou moun lavil
Jerizalem yo, ni sou moun peyi Jida yo, jouk jou li wete
yo devan je 1'. Sedesyas te pran lezam kont Nebikadneza,
wa Babilon lan. 4 Se konsa, sou dezyem jou dizyem mwa
nevyem lanne depi Sedesyas te wa a, Nebikadneza, wa
Babilon lan, vin atake lavil Jerizalém ak tout lame li a. Yo
moute kan yo devan miray lavil la, yo mete ranblé nan

pye miray yo. Yo senen |' net. 5 Yo fémen lavil la depi
le sa a rive sou onzyem lanne réy wa Sedeisas la. ¢ Sou
nevyém jou katriyem mwa menm lanne sa a, te gen yon
sel grangou nan lavil la, moun yo pa t' gen anyen pou yo
manje anko. 7 Yo fé yon twou nan miray yo. Atout lame
moun Babilon yo te senen lavil la net, tout solda jwif yo
met deyo, yo kite lavil la nan mitan lannwit, yo pase nan
mitan jaden wa a, yo desann nan wout potay la nan mitan
de miray yo, yo pran chemen Fon Jouden an pou yo. 8 Men,
lame moun Babilon yo rapouswiv wa Sedesyas. Le yo rive
nan plenn bo lavil Jeriko yo, yo mete men sou li. Lé sa a,
tout solda li yo gaye, yo kouri kite I'. ® Lenmi yo pran wa
a, yo mennen |' bay wa Babilon lan, ki te lavil Ribla nan
peyi Amat la. Se la Nebikadneza jije li. 1° Antan yo lavil
Ribla, li fé yo koupe kou tout pitit wa Sedesyas yo devan
wa a. Li fe koupe kou tout chef peyi Jida yo tou. 1 Lefini, li
fé yo pete tou de je wa Sedesyas, epi yo mare ' ak de gwo

chenn fét an kwiv. Yo mennen I' lavil Babilon. Yo mete
Sedesyas nan prizon, li rete la jouk li mouri. 12 Sou dizyem

jou senkyém mwa nan disnevyem lanne rey Nebikadneza,
wa Babilon lan, Neboucharadan, chef lagad la, yonn nan
konseye li yo, antre lavil Jerizalém. 13 Li met dife nan kay
Bondye a ak nan pale wa a. Li boule dénye kay ki te lavil
Jerizalem, ata kay granneg yo. 14Li bay solda ki te ave
I' yo 16d demoli tout gwo miray ranpa lavil Jerizaléem yo
met ate. 15 Lefini, Neboucharadan, chef lagad la, pran res
moun yo te kite lavil la, li depote yo lavil Babilon ansanm
ak tout moun ki te vin rann tet yo bay wa Babilon lan ak

tout bon bos atizan ki te rete nan lavil la. ¢ Men, li kite
kek moun nan mas pep laki pat' gen anyen. Liba yo jaden

rezen ak 10t jaden pou yo okipe. 17 Moun Babilon yo pran
gwo poto kwiv yo ki te nan tanp Seye a, ansanm ak sipo yo,
gwo basen kwiv yo, yo kraze yo fé ti moso, yo pote kwiv

la ale lavil Babilon. 18 Yo pran plat pou resevwa sann yo,
pel yo, kouto yo, gode yo, tas yo ak tout 1ot bagay an kwiv
yo te konn sevi nan tanp lan. 1° Chef lagad la pran dénye
bagay ki te fet an 10 ak an ajan: kivet yo, recho yo, gode
yo, plat pou resevwa sann yo, lanp sét branch yo, bol yo
ak tas yo, 20 de gwo poto yo, gwo basen lan ak douz estati
towo ki te sevi l' sipd yo, ak kabwet wa Salomon te fe fé an
kwiv pou mete nan tanp lan. Tout bagay sa yo te lou anpil,
pesonn pa t' konn pez yo. 21 De poto yo te parey yonn ak
lot: yo chak te gen vennset pye wote, se yon kod dizwit
pye longe ki pou ta fé wonn yo chak. Poto yo te vid nan
mitan. Rebo yo te gen twa pous epese. 22Sou tet chak poto
te gen yon blok an kwiv seét pye edmi woteé. Sou tout wonn
tet poto yo, te gen desen ti chenn makonen yonn ak 16t,
ak anpil potre grenad plake sou yo. Tout te fet an kwiv.
De poto yo te parey. 23 Sou wonn tet poto yo te gen san
grenad antou, men antan ou anba ou te ka we katrevensez
grenad selman. 24 Lefini, Neboucharadan, chef lagad la,
pran Seraya, granpret la, Sefanya, adjwen li an ansanm
ak twa 1ot chef ki la pou veye potay tanp lan, li fe yo
prizonye. 25 Nan lavil la, li pran chef ki te alatet lame a
ansanm ak set lot otorite ki te toujou avek wa a, ak sekrete
komandan lame a ki te reskonsab pou pran moun nan
lame a, ak swasant 10t grannég. Tout moun sa yo te nan
lavil la toujou. 26 Neboucharadan pran yo, li mennen yo
bay wa Babilon lan lavil Ribla. 27 Wa a fe bat yo, léfini li fe
touye yo lavil Ribla nan peyi Amat. Se konsa yo te depote
moun peyiJida yo byen lwen peyi yo. 28 Men kantite moun
wa Nebikadneza te depote: Nan setyém lanne rey li a, li
depote twamil venntwa (03.023) moun peyi Jida. 2° Nan
dizwityem lanne rey li a, li depote witsantrannde (0832)
moun lavil Jerizalem. 30 Nan venntwazyém lanne rey li a,
Neboucharadan, chef lagad la, te pran setsankarannsenk

(0745) moun. Antou sa te fé katmil sisan (04.600) moun yo
te depote. 31 Premye lanne wa Evilmewodak pran pouvwa
a lavil Babilon, li fe pa Jojakim, wa peyi Jida a, li fe I'
soti nan prizon. Le sa a, Jojakim te gen trannsizan onz
mwa, vennsenk jou, jou pou jou, depi yo te depote 1'.
32Evilmewodak te sévi byen ave I', li ba l' premye plas nan
mitan tout 10t wa yo te depote lavil Babilon tankou I' yo.
33 Li wete rad prizonye ki te sou Jojakim lan, li fe I' vin
manje sou menm tab ave 1' jouk Jojakim mouri. 34 Chak
jou, wa a ba li sa li te bezwen pou 1' viv, konsa, konsa, jouk
li mouri.

